
ناسیۆنالیزمی شیعر:
لە خود-ئاگایی نەتەوایەتییەوە بەرەو 

نێوانخودێتیی سیاسیی کوردی*

ئیدریس شێخ شەرەفی

ناســـیۆنالیزمی شـــیعر تێزێکـــە ســـەبارەت بـــە دەرکەوتنـــی خود-ئاگایی سیاســـیی کورد لە 
مێژووی هـــزردا، لە پێناو مانابەخشـــین بە بوون و شـــوناس لـــە چوارچێوەی وێنـــای دەوڵەت/
نەتـــەوە بـــەرەو نیشـــتمان یـــان کیانێکـــی ویژدانی. شـــاعیرانی پێشـــەنگی ئـــەم ڕەوتە کە 
دامەزرێنـــەری ئاگایی خـــودی و پرۆژەی بەسیاســـیکردنی زمانـــن، هەوڵیان داوە دەســـتکاریی 
ئـــەو واقیعە بکـــەن کـــە وەک حەقیقـــەت دەرکەوتـــووە. لە دیدی ئـــەوان دۆخی سیاســـیی 
کـــورد بەرهەمـــی گوتاری سیاســـیی دەســـەڵاتی زاڵـــی “ئەوانیتر”ی ســـەر کوردســـتان بووە. 
لەم ســـۆنگەیەوە لـــە میانی پرۆژەی شـــیعری سیاســـیی نەتەوەیـــی و ئاوێتەیـــەک لە کۆلاژی 
ئەفســـانە و مێـــژوو و جوگرافیایەکـــی خەیاڵکـــرد، بنەڕەتـــی ئاگایـــی کوردیـــان داڕشـــتووە.  



پێشەکی:
ناســـیۆنالیزم هـــەم بەرهەمی مەعریفەیـــە و هەم 
ئەکتێکی سیاســـییە بـــۆ دروســـتکردنی گوتارێک 
لـــە دەوری چەمکـــی نەتـــەوە. ئـــەم گوتـــارە لە 
ڕۆژاوادا خاوەنـــی هەنـــدێ توخمی  کۆنتێکســـتی 
تایبـــەت بـــە خۆیەتـــی کـــە وا دەکات دواجار لە 
دەوڵەت/نەتـــەوەدا بگاتـــە ئاســـتێکی بـــاڵا، بەڵام 
ئەمـــە دەرکەوتەکانـــی لـــە کولتووری سیاســـیی 
تـــر جودایـــە، هەربۆیە دەبێ ســـەرنج  گەلانـــی 
لـــە توخمـــە پێکهێنـــەرە جیاوازەکانـــی بدرێت.  
ڕەوتـــی  دراوە  هـــەوڵ  توێژینەوەیـــەدا  لـــەم    
دەرکەوتنـــی خود-ئاگایـــی نەتەوەیـــی کە کرۆکی 
ئاگایـــی هەمەکیـــی بزووتنەوەی سیاســـیی کوردە 
شـــی بکرێتەوە، بەتایبەتـــی کاتێ ئـــەم ئاگاییە لە 
بنەڕەتدا لەســـەر شـــیعر دامـــەزراوە و کاریگەریی 
ڕاســـتەوخۆی لەســـەر خەیاڵدانـــی کـــورد هەیە. 
لێـــرەدا زمـــان وەک بنەڕەتـــی ئاگایـــی، ڕۆڵـــی 
ســـەرەکی دەگێڕێـــت لـــە هەڵپێکان و گەشـــەی 
نەتـــەوەدا. لە دیوانی ناســـیۆنالیزمی کـــوردی یان 
 ،poitika Nationalism ناســـیۆنالیزم  پۆیەتیکا 
خودی شـــاعیر دەبێتـــە ناوەنـــدی بیرکردنەوەیەک 
کە لەنـــاو خۆی و لـــە چوارچێوەی قافیـــە و دێڕە 
شـــیعرەکاندا دەردەکەوێت؛ دەیەوێت گوزارشـــت لە 
یەکەیەکی مرۆیـــی بکات و وێنایەکـــی یەکانگیر و 
هاوتای سیاســـی و کولتووری لێ دروســـت بکات.  
  ئەگەر لە مێژووی سیاســـیی کوردستاندا بیرۆکەی 
ناســـیۆنالیزم لە ڕووی مەعریفییـــەوە هاوکاتە لەگەڵ 
ســـەرهەڵدانی لـــە ڕۆژاوا، لێ ئـــەم چوونیەکییە لە 
ســـەرەتا نەبووەتە هۆی هاوتایی لـــە دەرەنجامەکان 
و  کـــورد بـــە پێچەوانەی نەتەوەکانی تـــر نەیتوانی 
ناســـیۆنالیزم، دەوڵەت/ ئایدیـــای  بنەمای  لەســـەر 
نەتـــەوەی خۆی دروســـت بـــکات. خاڵـــی جیاواز 
و جەوهەریـــی پـــرۆژەی ناســـیۆنالیزمی کورد کە 
وادەکات ســـیمایەکی تاقانە بەم ڕەوتە ببەخشـــێت، 
چەقبەســـتنیەتی لـــە نـــاو “شـــیعر” و “گوتاری 
شـــیعری”دا. لێـــرەدا ئـــەوەی دیزاینـــی ئاگایی و  
ناخود-ئـــاگای تاکی کوردی کـــردووە و بووەتە هۆی 
ئەفراندنـــی “شـــوناس”، دیدگای شـــاعیرانی کورد 
بووە بۆ “ســـوبێکت -subject” یـــان “خودی”ی 
کـــوردی، کاتێ ئەمـــە لەگەڵ چەمکی سیاســـەتدا 
ئاوێتـــە دەبێـــت، ڕەنگڕێـــژی ڕەوتە سیاســـییەکە 
دەکات. بەڵام بە هۆی شـــێواویی گوتاری سیاســـی 
بۆ “خود” لە پرۆســـەی گەیشـــتن بـــە “نەتەوە” و 
ئامانجی خۆی.  دوا  بگاتـــە  نەیتوانیوە  یەکانگیـــری، 
ئەگەر خـــودی نەتەوەیـــی وەک لـــە چوارچێوەی 
فەلســـەفەی ئاگایی یان ســـوبێکتدا ســـەیر بکەین 
و لـــە دووتوێـــی دیوانی شـــیعردا بـــەداوی ڕاڤەی 

نەتەوەییـــدا بگەڕێین کە بنەڕەتی ئاگایی سیاســـیی 
کـــوردە، ئـــەوا بەپێـــی ئـــەوەی ئەم خـــودە، بە 
تەنیـــا خەریکی ڕامـــان و ڕاڤەی خۆیەتـــی بەرەو 
ناســـیبوون دەچێت و ڕێگەی دەرچـــوون هەنگاونانە 
inter- نێوانخـــودی پەیوەندیی  یـــان  کردە   بەرەو 
ڕادیکاڵە.  کـــە هەمان سیاســـەتی   subjectivity
توێژینەوەکـــە گریمانـــەی ئەوە دەکات شـــاعیرانی 
کورد هـــەر لە ســـەدەی حەڤـــدەوە نوێنەرایەتیی 
پرۆژەی ناســـیۆنالیزمی کوردی دەکەن، ئەم پرۆژەیە 
لە  ئاگایی کۆیی  لەســـەر  کاریگەربوونی  ســـەرەڕای 
قۆناغـــە جیاوازەکاندا و ســـەرەڕای دەوڵەمەندبوونی 
بە هۆی بەســـەنتەرکردنی “پرســـی زمـــان”، بەڵام 
لـــە ســـنووری مۆنۆلـــۆگ یـــان خودســـەنتەری 
دەرباز نەبـــووە و هـــەر بۆیە نەبووە بە سیاســـەت 
بـــە مانـــای دیالۆگـــی بەردەوامی نێوانخـــودەکان.
ســـنووری توێژینەوەکە شـــیعری سیاسیی شاعیرانی 
کـــورد )ئەحمەدی خانـــی، حاجی قـــادری کۆیی، 
ئەحمـــەد موختار جـــاف، قانع و فایـــەق بێکەس(ە 
وەک نموونـــەی دیار و باڵای پرۆژەی ناســـیۆنالیزمی 
بونیادنانی دەوڵەت  کوردی و ئیشـــکالییەتی پرۆژەی 
و نەتـــەوە. دیـــارە گەلێک شـــاعیری دیکەش لەم 
بوارەدا بەرهەمیان هەیە کە یان ناکەونە ســـەردەمی 
ناســـیۆنالیزم یان هزریان هاوتا و تـــەواوکاری ئەمانە.
بە  ســـەبارەت  تێزێکە  شیعر  ناســـیۆنالیزمی  کەواتە 
دەرکەوتنی خود-ئاگایی سیاســـیی کورد لە مێژووی 
هزردا، لە پێناو مانابەخشـــین بە بوون و شـــوناس لە 
نیشـــتمان  بەرەو  دەوڵەت/نەتەوە  وێنای  چوارچێوەی 
یـــان کیانێکی ویژدانی. شـــاعیرانی پێشـــەنگی ئەم 
ڕەوتە کـــە دامەزرێنەری ئاگایی خـــودی و پرۆژەی 
بەسیاســـیکردنی زمانن، هەوڵیان داوە دەســـتکاریی 
ئـــەو واقیعە بکەن کە وەک حەقیقـــەت دەرکەوتووە. 
لە دیدی ئەوان دۆخی سیاســـیی کـــورد بەرهەمی 
گوتاری سیاســـیی دەســـەڵاتی زاڵـــی “ئەوانیتر”ی 
ســـەر کوردســـتان بووە. لەم ســـۆنگەیەوە لە میانی 
پرۆژەی شـــیعری سیاســـیی نەتەوەیی و ئاوێتەیەک 
لە کـــۆلاژی ئەفســـانە و مێـــژوو و جوگرافیایەکی 
خەیاڵکـــرد، بنەڕەتـــی ئاگایی کوردیان داڕشـــتووە.  
ئەمـــە ئەگەرچـــی ئاگایـــی بـــووە ســـەبارەت بە 
ســـەردەم و زەمـــەن و بوونی سیاســـییانەی کورد 
لـــە مێـــژوودا، بەڵام هـــاوکات ئاوێتەی کێشـــەی 
 of subject  philosophy فەلســـەفەی خـــود
بـــووە. واتە ئیشـــکالییەتی ســـەرەکی لـــە ڕەوتی 
ڕۆنانـــی نەتـــەوە، گیرخواردنیەتی لـــە چوارچێوەی 
فەلســـەفەی ئاگایی بـــەو جۆرەی لە فەلســـەفەی 
ڕەخنەییـــی )یورگـــن هابرماس(دا تیۆریـــزە کراوە، 
کـــە تێیدا خـــود دەکەوێتە ڕامـــان و ڕاڤەی خۆی 
و جیهـــان و، بـــەرەو مۆنۆلۆگ و داخـــران دەچێت. 

65گۆڤارێکی شیکارانەی کۆمەڵایەتی ـ سیاسییە  ژمارە ٧1  ساڵی بیست و شەشەم  پاییز و زستانی ٢٧٢٤



لە کۆنتێکســـتی کوردیـــدا کاتێ ئەمـــە لە ڕێگەی 
زمانی شـــیعری و تەکنیک و فۆڕمـــی ئامادە ئەنجام 
دەدرێـــت، کێشـــەکە ئاســـتێکی باڵاتـــری ئاڵۆزی 
بەخۆیـــەوە دەگرێت و دەشـــێت بیـــر لەقاڵب بدات 
و حوکمـــی پێشـــوەختە ناوەرۆکەکـــەی بجووڵێنێ. 
بـــەم جـــۆرە  پەیوەندیی نێـــوان زمـــان و ئایدیا و 
واقیع تووشـــی شـــێوان دەکات. بـــۆ دەرچوون لەم 
تەنگژەیـــە، فەلســـەفەی نێوانخودێتـــی دەرچەیەک 
بـــۆ پەڕینـــەوە بـــەرەو سیاســـەتێکی ئەلتەرناتیڤ 
دەکاتەوە کـــە ئەرگۆمێنتخـــوازی و زمانی هاوبەش 
و دیالـــۆگ بنەڕەتەکەیەتـــی بە ئاراســـتەی کردە 
و شـــۆڕش و دەرچـــوون لـــە ئەمـــری واقیـــع.

و   self consciousness خود-ئاگایـــی  1
زمان چوارچێـــوەی 

خـــودی ئاگایـــی  و  زمـــان  کێشـــەی   .1-1
پەیوەندیـــی تێکچـــڕژاوی نێوان زمـــان و ئاگایی، 
پێویســـتی بە وردبوونـــەوە هەیـــە، بەتایبەتی کاتێ 
ئـــەم ئاگاییـــە دەرکەوتەیەکـــی گرنگـــی هەیە بە 
نـــاوی ئاگایـــی نەتەوەیی. دەشـــێت بەم پێناســـە 
ســـەرەتایی یە دەســـت پـــێ بکەین کە پێـــی وایە 
زمان سیســـتەمێکی عورفیی ســـیمبۆلە دەنگییەکانە 
کە خەڵـــک بـــۆ پەیوندیکـــردن بـــەکاری دێنن 
)انیـــس، 1٩٧٠، 11(. لێـــرەدا هەم عـــورف و هەم 
پەیوەنـــدی، جۆرێـــک لە سیســـتەم و ســـیمبۆل 
دروســـت دەکات و دواتر کۆدەنگی لەســـەر دروست 
دەبێـــت وەک ڕایەڵەیەک بۆ لێکتێگەیشـــتن. بەڵام 
ئەو پرســـیارەی کە دەشـــیت بێتە ئـــارا ئەوەیە کە 
ئایا ئـــەم ڕایەڵە خۆی پێدراوێکی ســـەربەخۆیە یان 
بەشـــێکی دانەبـــڕاوە لە جیهانی هۆشـــەکیی تاک؟ 

1-1-1. زمان و خودێتی 
1-1-1-1. زمان و ئاگایی 

  لـــە دیـــدی هیـــگڵ زمـــان بنەمای شـــێوازی 
مەعریفەیـــە، لە چوارچێوەی ئاگایـــی و زمانی ڕۆژانە 
دەســـت پـــێ دەکات، فۆڕمەکانی هـــزر کە هەمان 
لۆژیکـــە لە بنەڕەتـــدا لـــە زمانـــدا دەردەکەوێت 
)هیجـــل،٢٠٠٧، ٨5(. واتـــە شـــتەکانی دەرەوە کە 
هەمـــان واقیعە، وەک وێنە خـــۆی دەنوێنێ و کاتێ 
فـــۆڕم و دواتر دەنـــگ وەردەگرن، دەبـــن بە زمان. 
هەر بۆیە »زمـــان ڕەنگدانەوەی بابەتە لـــە ئاگاییدا«. 
پەیوەندییە  ئـــەم  لێـــرەوە  )بیگلـــو، 1٣٩٧، 5-٨( 
لەنێوان  دەکات  دروســـتی  هیگڵ  دیالێکتیکییـــەی 
چوارچێـــوە هزرییەکان کە دواتر سیســـتەمی زمانە 
دروســـت دەکات، زانیـــن بەرهـــەم دێنـــێ کە لە 
هەناوی خۆیـــدا ئاگایی هەڵگرتووە. لێـــرەدا زمان و 
ئاگایـــی دەبن بـــە بناغەی دەرکەوتنـــی واقعییەت، 
ئـــەوەی لـــە جیهانـــدا دەردەکەوێت لە ڕاســـتیدا 

ئەبســـتراکتتیرن  لە  و  زمـــان  لە  دەرکەوتنیەتـــی 
فۆڕمـــی خۆیـــدا و هـــەر ئەوەشـــە مـــرۆڤ جیا 
دەکاتـــەوە لە جیهانـــدا وەک هەبوویـــەک کە هەر 
بەرهەمـــی خودی زمانـــە. لەم ســـۆنگەیەوە ئیدی 
زمـــان و ئاگایـــی تەنیـــا ڕایەڵی پەیوەنـــدی نین، 
بەڵکو ڕۆڵێکی مانابەخشـــیان هەیە، کـــە وا دەکات 
مـــرۆڤ بوون و شوناســـی خـــۆی دیـــاری بکات. 
  هۆســـرڵ )1٨5٩-1٩٣٨( ڕەهەندێکـــی قووڵتـــر 
بـــە پەیوەندیی نێـــوان مانا و زمـــان و بیر دەدات 
و پێـــی وایە »“پەیوەنـــدی” و “مانـــا” لێک جیان 
و  زمـــان بەرەنجامی کردەیەکـــی زێهنی خودییە« 
)فرجـــی، 1٤٠1، ٣٠٩-٣1٠(. لێـــرەوە “خـــود”ی 
مرۆڤ لـــە بەرانبـــەر “بابـــەت”ی دەرەوەی مرۆڤ، 
کـــە هەمـــان جیهانـــە ئەولەوییـــەت وەردەگرێت. 
هۆســـرل ڕای وایـــە ئاگایی بریتییە لـــە پەیوەندیی 
نێـــوان خود “ئۆیســـیس” واتە کردەیـــەک کە مانا 
دروســـت دەکات و بابـــەت “نۆیمـــا” واتە خودی 
مانـــا، و ئاگایی بـــەردەوام ڕێکی و نەزم بەم شـــتانە 
لای  بۆیە  هـــەر   .)welton,1999,8( دەبەخشـــێ 
ئەو ئاگایی ســـەنتەری بیرکردنـــەوە و ئەمەش واتە 
پەیوەندیـــی نێوان “خـــود” و “ئەزمـــوون” کە لە 
هۆشـــیار  واتە  “ئاگایی”ش  دەردەکەوێت،  ئاگاییـــدا 
بوون ســـەبارەت بە شـــتێک یان بابەتێک، کە لای 
تاکێکـــی خود-ئـــاگا دەردەکەوێت، هـــەر بۆیە لای 
هوســـڕل »بونیادی خود-ئاگایـــی قووڵترە لە بونیادی 
عەقڵ و هەســـت، کاتێ ئاگایی بە ئاراســـتەی شتە 
جۆراوجۆرەکانی جیهـــان دەچێت یان دەیاننوێنێتەوە« 
)اســـمیت، 1٣٩٤، ٣1(.  ئەمەش نەک لەناو جیهان 
بەڵکو لە نـــاو زەمەندا ڕوو دەدات )هوســـرل، ٤٨6(. 
ئەوەی لێـــرەدا گرنگـــە ئەوەیە کە خـــودی مرۆڤ 
بەبێ مانـــا و دواتر کـــردە یان پەیوەنـــدی مانادار 
ناتوانـــێ گوزارشـــت لە شوناســـی خـــۆی بکات و 
بـــگات بە پلـــەی خود-ئاگایی و ئەمـــەش وجودی 
خـــودی مرۆڤ دەخاتـــە ژێر هەڕەشـــەوە. هەر بۆیە 
فۆکۆ )1٩٢٤-1٩٨6( جەخـــت دەکاتەوە  میشـــێل 
کە پەیوەندیـــی قووڵ لە نێـــوان “ئاگایی” و “خود” 
هەیە کە لـــە ڕێگەی زمانەوە دروســـت دەبێت، کە 
خۆی لە چوارچێـــوەی گوتـــاردا دەردەخات و پێی 
وایە »زمان ســـەبارەت بـــە هەمـــوو مەعریفەیەک 
ئەســـتەمە شتەکانی  پێگەیەکی ســـەرەکی هەیە و 
بەبێ زمـــان« )فوکو،  ئەم جیهانە دروســـت بکرێت 
1٩٩٠، ٢٤٧(. ئەمـــەش واتـــە زمـــان کاریگەریی 
لەســـەر دیزاینی واقع و شـــتەکانی جیهـــان هەیە، 
بە جۆرێـــک لە پەیوەندیـــی نێوان واقـــع و زهندا 
ئەولەییـــەت بـــە زهـــن دەدات کە ڕێکخســـتن و 
نەزمی شـــتەکان و پەیوەندییە کۆمەڵاتییەکان ڕێک 
دەخـــات. لێرەدا “بـــواری کۆمەڵایەتی و سیاســـی” 

دەکەوێتـــە ژێر کاریگەریـــی “زمان و هـــزر” یان 
زهنی مرۆڤەکان کـــە بەناو تانوپۆی مێژوودا شـــۆڕ 
دەبێتەوە هەر وەک چۆن ســـێرڵ باســـی یەکێتیی 
re- و “واقیع ”appearance  نێوان “دەرکەوتـــە
ality” دەکات و پێـــی وایـــە ئاگایی بوونناســـانەی 
خودییە نـــەک بابەتی )ذاکری و حســـینی، 1٣٩٣، 
٧٨(. کەواتـــە زمـــان بنەڕەتی ئاگاییـــە، و مەعریفە 
دەیگۆڕێـــت بـــۆ خودئاگایی و مانا دەبەخشـــێت بە 
پەیوەندیـــی نێوان تاک و واقیـــع و بوونی “خود” لە 
جیهاندا پێناســـە دەکات. ئەم تێگەیشتنە فەلسەفییە 
کە بەشـــێکی گـــەورەی میراتی فەلســـەفەی ڕۆژاوا 
پێـــک دێنێت، لە دیـــدی هابرماســـەوە یەکێکە لە 
ئیشـــکالییەتەکانی هزری فەلســـەفی کـــە ئەو بە 
ناوزەدی  ئاگایی”  یان  خودی  “فەلســـەفەی  کێشەی 
دەکات، کە لە ڕاســـتیدا بریتییە لە کێشـــەی نێوان 
جیهان و ڕاڤەکردنی جیهان لـــە ڕێگەی زمانەوە کە 
“خـــود” بە تەنیا ڕۆلی ســـەرەکی تێـــدا دەگێڕیت، 
بەو پێیـــەی لە ڕێگەی زمانییـــەوە دەتوانێت جیهان 
و خـــۆی بناســـێت. ئەگـــەر ئێمە ئەمە بـــە زمانی 
شـــیعری و جیهانی شـــاعیرەکان پەیوەست بکەین، 
ئەوا کێشـــەکە ڕەهەندێکـــی ئاڵۆزتـــر وەردەگرێت. 

2-1-1-1. کێشـــەی فـــەلسەفـــــــەی خـــودی
  بنەمـــای فەلســـەفەی خودێتـــی بـــۆ کۆجیتۆی 
بیر دەکەوەمـــە، کەواتە هەم”  دیکارتی واتە “مـــن 
ئەمە ڕســـتەیەکی  وابوو  پێی  دەگەڕێتەوە، چونکـــە 
جەبرییـــە )دیـــکارت، 1٩٨٨، ٣٨(. واتـــە خـــود 
لـــە بەرانبـــەر جیهان ئەگـــەر گومان لـــە هەموو 
شـــتێک بکات لە پەیوەندیی خـــۆی و دەرەوە ئەوا 
ناتوانێـــت گومان لە خـــۆی و بیری خـــۆی بکات. 
جەخـــت دەکاتەوە ئەگـــەر نکۆڵی لـــە هەموو ئەو 
شـــتانە بکەین کە نایەقینیـــن وەک بوونی جیهانی 
دەرەکـــی و بوونـــی ئەوانیتر، بەڵام ناشـــێین نکۆڵی 
لـــە بوونـــی بوونەوەرێـــک بکەین کە ئـــەم بیرانە 
بوونە  ئـــەم  دەکاتـــەوە )جنیفیـــات، 1٩٨٨، ٣٧(. 
ئەبســـتراکتەی دیکارت لە خۆیـــدا و بۆخۆی هەیە 
و بنەمایەکـــی جێگیـــری هەیە بـــۆ یەکێتیی نێوان 
خـــود و ئاگایی و بیر کـــە زمان بەیانـــی دەکات.
   هابرماس بە پشتبەســـتن بـــە تێزێکی هیگڵ کە 
جەخـــت دەکاتـــەوە پەیوەندییەک هەیـــە لە نێوان 
دیالێکتیکی ســـیمبۆلە زمانییـــەکان، کار و کارلێکە 
کە چەمکی ڕوح دیـــاری دەکات )وایت،1٣٩٣، ٣٠ و 
Habermas,1973,147(. ڕوح ناوەندێکـــە ‘من’ و 
‘ئەویتـــر’ تێیدا پەیوەندی دروســـت دەکەن، نابن بە 
‘خـــود’ بەبێ پەیوەندیی نێوانیان و لە ڕێگەی قســـە 
و وتـــەوە پەیوەندیی نێوانکەســـی دروســـت دەبێت 
)هابرمـــاس، 1٣٨٤، ٤55(. بـــەم جـــۆرە هابرماس 
دەیەوێت لە فەلســـەفەی هیگڵ ئـــەو هێڵە هزرییە 

گەشـــە پێ بدات کە ‘مـــن’ یان ‘خود’ لـــە ئاوێتە 
بەرجەســـتە  هەندەکییەتدا  و  هەمەکییـــەت  بوونی 
دەبێت دیالێکتیکـــی خود-ئاگایی هیگڵ ڕەخنەگرتنە 
لە شـــوێنگەی تاکێک کـــە لە ڕێگـــەی ڕامان لە 
خـــۆی و ئەزموونی خـــۆی دەیەوێـــت جیهان لە 
ڕێگـــەی زمانەوە ڕاڤە بکات. ئەزموونی ڕەســـەن لای 
هیگڵ دەرەنجامـــی کارلێکە )میلـــر، 1٣٨٤، ٨٨ و 
Habermas,lbid.,p 151(. ئەمـــەش واتە بیری 
خودە تەنیا و دوورەپەرێـــزەکان و ئەزموونی تاکایەتی 
لـــە خۆیدا جەهەری کێشـــەی فەلســـەفەی ئاگایی 
دروســـت دەکات. ڕەخنەی هابرماس لەم فەلسەفەیە 
ئەوەیـــە کە ‘خود’ بـــۆ ســـەلماندنی بوونی خۆیی و 
خود-ئاگایی پێویســـتی بە خودێکی تر نییە و لەبەر 
ئەوەی لـــە فەلســـەفەی ئاگاییدا پرۆسســـی زانین 
و ئاگایـــی لەســـەر بنەمایەکی گومانـــاوی منێکی 
ترانســـێندێنتاڵ دامەزراوە و نەک لەســـەر بنەڕەتی 
زمانی هاوبەشـــی ڕۆژانـــەی خـــودەکان و کارێکی 
نێوانیـــان، ئیـــدی دامەزراندنی ‘من’ لەســـەر ڕامان 
و تەئەمولـــی منێکی تاک و گۆشـــەگیرە لە جیهانی 
ناوەکیـــی خۆیـــدا. ئەم خـــودە ئەگـــەر ئاگاییەکی 
ڕەســـەنیش بەرهـــەم بێنیـــت، ئەوا هەر ســـەر بە 
جیهانی ســـوبێکتیڤە و ئەم ئاگاییـــە خودییە کاتێ 
زمانەکەی شـــیعر بێت، ئـــەوا جگە لە ڕاوەســـتان 
لەســـەر ئەزموونی خودێتی هاوکات لە ناو ســـنووری 
زمـــان و چواچێوەکانی شیعریشـــدا گیـــر دەخوات.
2-1-1. شیعر وەک دەرکەوتەی زمانییانەی خود-ئاگایی

1-2-1-1. شیعر و قاڵبی ئامادە
کـــە  زمانـــە،  پەتییەکـــەی  دەرکەوتـــە  شـــیعر 
چڕبوونـــەوەی مانایـــە لـــە زمان و ‘خـــود’ هەوڵ 
دەدات لـــە هـــزری خۆیـــدا وێنای دونیـــای پێ 
بـــکات و مانای پـــێ ببەخشـــێت. پەیوەندیی نێوان 
“فەلســـەفەی ئاگایی” و شـــیعر کاتێکە کە بە هۆی 
ســـنووری شـــیعرەوە ســـنوورەکانی جیهانی من و 
ماڵـــی من دیاری بکرێـــت، کە هەمـــان واقیعە کە 
خود- دروســـتبوونەوەی  بەســـتێنی  دەبێتە  دواجار 
ئاگایی. ئەم ئاگاییە لە دوو ئاســـتدا کێشـــەزایە؛ هەم 
چوارچێـــوە ئامـــادەکان حوکمی بەســـەردا دەکەن 
و هـــەم لە ژێـــر تیشـــکی وێنەکان بەشـــێک لە 
حەقیقەتی خۆی ون دەکات. ئەم دیدە لە ڕاســـتیدا 
لە مێژووی فەلســـەفە بـــە ئەفلاتون دەســـت پێ 
دەکات وەک ڕەوتـــی دوورکەتنەوە لـــە حەقیقەت. 
ئەفلاتـــون پێی وایە شـــیعر لەبەرانبـــەر “ئایدیا”ی 
“دەرکەوتـــەکان”  تەنیـــا  ئەبـــەدی،  و  ڕەســـەن 
دەخاتـــەڕوو، بـــە قۆناغ لـــە حەقیقەتـــەوە دوورە، 
هـــەر بۆیە بە”لاســـایی” نـــاوزەدی دەکات، »چونکە 
ناتوانێ ماهییەتی ڕاســـتەقینەی شـــتەکان بناسێت 
و تەنیـــا دەرکەوتـــە و ڕواڵەتە« )افلاطـــون، 1٣٨٠، 
116٧- 11٧٤ هەروەهـــا أفلاطـــون، 1٩٩٤، ٤٤٤-

٤5٠(. هەربۆیـــە نەیارێکـــی مەترســـیدارە، ئەمەش 
پەیوەســـتە بە باڵادەســـتی ڕیتۆریـــکا و ڕەوانبێژی 
بەســـەر ئەرگۆمێنتـــی لۆژیکـــی و دیالێکتیـــکادا، 
ئەمـــەش لە شـــیعردا دەســـت ناکەوێـــت بەڵکو 
فەلســـەفەی دیالێکتیـــک کە بـــەداوی حەقیقەتی 
ئەگەر  وایـــە  پێی  ئەفلاتـــوون  دەگەڕێت.  پەتیـــدا 
بێتو قاڵبە شـــیعرییەکە لە شـــیعر داماڵی، بێگومان 
دەتوانـــی حەقیقەتەکەی ببینی لـــە حاڵەتی گۆڕانی 
بۆیە  بەرەو پەخشـــاندا )أفلاطون،٢٠1٧، 5٠٢(. هەر 
لەبەرانبـــەر هۆنەرانـــی خورافاتدا، دەبـــێ  “بیر” و 
“سیاسەت” واتە ژیانی شـــار ڕزگار بکەین )الیوسف، 
٢٠٠٧، ٢٢-٢5(. کەواتـــە دژایەتیـــی ئەفلاتـــون بۆ 
شـــیعر پەیوەســـتە بە زمانێـــک کـــە کۆپییەکی 
ناڕاســـتە، ئەوە جگـــە لەوەی لە جیاتی بەشـــداری 
لە گفتوگۆی ناو پانتاییی گشـــتیی شـــار خەریکی 
لاســـاییکردنەوەی حەقیقەتە. ئەرســـتۆش پێی وایە 
ڕیتـــم و زمـــان و  هارمۆنی هونەر و شـــیعر پێک 
دێنـــن. و “بیرۆکە”یەکـــە بە هۆی ئامـــرازی جیاواز 
یـــان بابەتی جودا یـــان فۆڕمی جیـــا دەردەبڕێت، 
)ارســـطوطالیس، 1٩5٣، 5 و ٢1( و)ئەریستۆ، ٢٠٠٩، 
٢٨-٢٩( و ئـــەو پێـــی وایە بە هـــۆی بەکارهێنانی 
زمانـــی پـــاراو و ڕســـتەی کاریگەر لە سیاســـەتدا 
دەبێـــت بە دیماگۆجـــی، بەڵام ئەگەر پەیوەســـتی 
بکەیـــن بە فەلســـەفەی ئاگایی، ئەوا فـــۆڕم و ڕیتم 
ئاراستەی زمان دەکات و کێشـــەی سەرەکی ئەوەیە 
فەلســـەفە  ســـەرەکیی  داخوازیی  حەقیقەت  ئەگەر 
و بیرکردنـــەوە بێـــت ئـــەوا لـــە ڕێگـــەی زمانی 
شـــیعرییەوە، حەقیقەتی پشـــت خوازە و میتافۆر کە 
زمان لـــە جەوهەری خۆیـــدا هەڵگرتـــووە، هەم لە 
ڕێگەی کۆپـــی و هەم بـــە هـــۆی قاڵبەکانەوە کە 
فشـــار دەخەنەســـەر وشـــە و ئایدیاکان، ماناکانیان 
بەرتەســـک دەکەنـــەوە. فۆڕمیش هەم ســـنووردارە 
و ئامادەیـــە و هەم ســـەر بە جیهانـــی کۆپییە، بە 
پێچەوانـــەی جیهانی ئایدیا. چەمکـــی تەکنیکە کە 
ئێمـــە وەک “قاڵبی شـــیعری” بـــەکاری دەهێنین 
کـــە دەبێتە شـــوێنی لـــە قاڵبدانـــی بیرۆکەکان. 

2-2-1-1.  شیعر و بیر
ئیشـــکالییەتی نێوان شـــیعر و فەلســـەفە کە زمان 
و حەقیقـــەت ســـەنتەرەکەیەتی لـــە فەلســـەفەی 
هاوچەرخیشـــدا جێگـــەی بایەخـــە. هایدگـــەر بە 
پێچەوانـــەی ئەفلاتـــون مەترســـیداربوونی هونەری 
شـــیعر بـــۆ ئـــەوە دەگەڕێنێتـــەوە کە «بـــە مانا 
جەوهەرییەکـــەی ڕەســـەنترین هونـــەرە» )هایدغر، 
٢٠٠٣، 1٤٧( چونکـــە ماهییەتـــی زمان کەشـــف 
دەکات. )توفیق، ٢٠٠٢،( لای ئەدۆنیســـیش شـــیعر 
پلەیەکـــی باڵاتر وەردەگرێـــت، ڕووداو تێدەپەڕێنێت 
و دەیگۆڕێـــت بۆ ســـیمبۆل و بە ئەبـــەدی دەکات، 

ئامرازێـــک نییـــە بـــۆ زیندانیکردنـــی شـــاعیر و 
ڕاکردن لـــە واقیع، بەڵکـــو هەوڵە بۆ ســـڕینەوەی 
ســـنوورەکان. )ادونیـــس، 1٩٧٣، 1٣٧( کەواتە هەر 
چەندە شـــیعر لەســـەر خەیاڵ و وێنەی شـــیعری 
میتافۆڕی دامەزراوە و فەلســـەفەی وجود کەشـــف 
دەکات. )قطـــوس، ٢٠٢1، ٤5( بـــەڵام دەشـــێت 
قەســـیدەیەکی شـــیعری گوزارشـــت بێـــت لـــە 
حەقیقەتێکـــی گەورە )المـــکاوي، ٢٠1٧، ٧٠-٨٢(.
   کەواتـــە ئەگـــەر کێشـــەکە پەیوەســـت بێت بە 
بەرهـــەم نەهێنانـــی حەقیقەتـــی واقعی بـــە مانا 
ماهییەتی  کەشـــفکردنی  یـــان  ئەفلاتونییەکـــەی 
وجـــود بە مانـــا هایدگەرییەکەی، بـــەڵام لە ناو ئەو 
بازنەیەدایـــە کە هابرماس بە تێگەیشـــتنی ‘خودی’ 
وەســـفی دەکات، واتە خودێک کە بـــە تەنیا ڕووەو 
جیهان ڕاوەســـتاوە، واتە »ســـکاڵای تاکی هەستیار 
)محەمەد،  لەگـــەڵ دەروونی خۆیـــدا«  و هونەرکارە 
٢٠1٠، ٨٩( و دەبێـــت بە «ئاوێنەی خودی شـــاعیر 
و مۆنۆلۆگی نێو خودی شـــاعیر» )حەســـەن، ٢٠٢٢، 
1٠(. ئەگـــەر زمان هـــەروەک فیختـــە ئاماژەی بۆ 
کردووە نەتەوە دێنێتە  بـــوون )فیختە،1٩٧٩، ٨٧(. 
یـــان وەک فۆکۆ جەختی لەســـەر دەکات ڕێســـای 
ئامادە بێت کـــە حوکم بە ســـەر تاکەکاندا دەکات، 
ئەوا شـــیعر بـــە تایبەتی لـــە فۆڕمی تەمســـیلی و 
کلاســـیکی خۆیدا کـــە ڕیتم و کێش و ســـەروا و 
ئـــاوازی ناوەکی حوکم بە ســـەر بیرۆکەکاندا دەکات، 
هزر دەخاتە نـــاو چوارچێوە ئامادەکان و بەشـــێکی 
دیاری ســـەربەخۆی و پەیوەندیی نێوان وشـــە-واقع 
دەشـــێوێنێ. هەر وەک گۆران دەڵێـــت: “هەرچەند 
دەکـــەم ئەو خەیاڵەی پێی مەســـتم/ بـــۆم ناخرێتە 
.)11٣ )گۆران،1٣٨6،  هەڵبەســـتم”  چوارچێوەی  ناو 
   بەم چەشـــنە ئەگـــەر زمان بنەڕەتـــی ئاگایی و 
شـــیعر قاڵبێکی ئامادە بێت، ئەوا ئـــەم مەعریفەیەی 
بەرهـــەم دێت ســـەبارەت بـــە خود، لـــە ئاگایی 
خودییـــەوە دەبێـــت بـــە جۆرێـــک مۆنۆلـــۆگ و 
ئەگـــەر ئەمە پەیوەســـت بکەن بە ســـەرهەڵدان و 
گەڵاڵەبوونـــی خـــودی کوردییەوە، دەبینین شـــیعر 
ڕۆڵـــی ســـەرەکی تێـــدا دەگێڕێت، چونکـــە لەناو 
کورددا تا ئاســـتێکی زۆر گوزارشـــت لـــە نەتەوە و 
شـــیعر ئاوێتـــەی یەکتر بـــووە، بـــە جۆرێک هەر 
وەک حەســـەنی قزڵجی دەڵێت: نەتـــەوەی کورد بۆ 
هەموو جـــۆرە کارێکی گرنگ چ شـــەڕ و شـــۆڕ و 
چ عەشـــق و دڵداری چیرۆکیان لـــێ گێڕاوەتەوە و 
پتریـــش وا بووە بە شـــیعر گوتراون و یـــان پێیان 
وتـــووە “بەیت” )خانی، ٢٠٠٨، ٢65(. بەم چەشـــنە 
هەرچەندە شـــیعر لە خـــودی خۆیـــدا داهێنانێکی 
زاتی مرۆڤـــە و دوانی “خودە” لـــە پەتیترین دۆخی 
خۆیـــدا و ورددترین ڕامانە ســـەبارەت بـــە بوون و 

جیهـــان و مرۆڤ و تەنانـــەت دەرکەوتەیەکی گرنگی 
ناخـــود ئاگایە کە زمـــان و ئاســـتەکانی، دەبن بە 
بەشـــێک لە خودئاگایی تـــاک و دەتوانێت جیهانی 
خـــۆی پـــێ بنوێنێتەوە و گوزارشـــتی لـــێ بکات، 
بەڵام لە ئاســـتی دادخوازیـــی “خود”ێک دەرناچێت، 
کە لە ئاســـتە هەر باڵاکەیـــدا نوێنەرایەتیی”خودی 
سیاســـییەکەی. مانـــا  بە  کـــردووە  نەتەوەیـــی” 

2-1. ناسیۆنالیزم وەک ڕاڤەی خودی نەتەوە
1-2-1. ناسیۆنالیزم و ڕۆنانی نەتەوە

پەیوەندیی خود-ئاگایی و شـــوناس وەک ژێرخانێک 
کـــە نەتـــەوەی لەســـەر دادەمەزرێت، پرســـێکی 
وجودییـــە و دەپەڕێتـــەوە بـــۆ بواری فەلســـەفەی 
بـــە  ســـەبارەت  ئاگابـــوون  چونکـــە  سیاســـی، 
لەپێشـــتربوونی چەمکـــی ڕەچەڵـــەک و خوێن یان 
ویســـت و بـــژاردەی تاکەکەس کە لـــە جەوهەردا 
پرســـێکی زهنیە لە ڕۆنانی نەتەوە لـــە چوارچێوەی 
دەخرێتەســـەر. تیشـــکی  خودیـــدا  فەلســـەفەی 
   ناســـیۆنالیزم، چ وەک تیـــۆر و بوارێکی زانســـتی 
چ وەک دەرکەوتەکانـــی خودئاگایـــی کە ڕەهەندی 
سیاســـی وەردەگرێ لـــە پەیوەندیی نێـــوان خود 
و ئەوانیتـــردا، چەمکێکـــی فـــرە ڕەهەنـــدە. ڕەگە 
قووڵەکـــەی گرێـــدراوی مۆدێرنیتەیـــە، چونکە لە 
دوای ســـەردەمی ڕۆشـــنگەری لەســـەر ئاســـتی 
سیاســـی دەســـەڵاتە خۆجێیـــی و نەتەوەیی یەکان 
لـــە ئەورووپا ســـەرهەڵدەدەن و لەســـەر ئاســـتی 
تاکەکەسیشـــدا خود-موختاری بـــە مانا کانتییەکەی 
دێتـــە ئارا واتە »خودێکی پێگەیشـــتوو و ئۆتۆنۆمێکی 
ناســـیۆنالیزم  پاڕادایمی  عەقڵمەرجەع«. کـــە دەبێتە 
ڕیشـــەی ئایدیـــای دیاریکردنی مافی چارەنووســـی 
خودە بە دەســـتی خود )ڕەفیـــق، 1٩٩٧، 61-6٩(. 
ئەمـــە گۆڕانکاری لـــە بەها و ئینتما لـــە لایەک و 
خودئاگایـــی تاکـــەکان لە لایەکی ترەوە دروســـت 
کرد و ســـەرەتای لەدایکبوونی بەهـــای تایبەت بوو 
ناسیۆنالیســـتیدا ڕەنگـــی دایەوە. لە گوتـــاری  کە 
   بـــەم جـــۆرە ئاگایـــی ناسیۆنالیســـتی بـــوو بە 
ڕایەڵەیەکـــی مانابەخشـــی لـــە پەیوەندیـــی نێوان 
خەڵکدا، کـــە پێشـــتر بنەڕەتێکی ئایینـــی هەبوو، 
ناســـیۆنالیزم گۆڕینی “بەخت”  هەربۆیە »ســـیحری 
بوو بۆ “چارەنووس”« )اندرســـن، 1٩٩٩، ٢٠(. لێرەوە 
مافـــی دیاریکردنـــی چارەنووس و دروســـتکردنی 
دەوڵەتـــی عەقڵانـــی مۆدێڕن و دونیایـــی، بە مانای 
نێوان”خەڵک”  پەیوەندیی  پێناســـەکردنەوەی  دووبارە 
و گوتـــاری دەســـەڵاتی سیاســـی بوو کـــە ڕووی 
کردە خۆیەتـــی و خۆجێیبوون و بوونـــی کۆگەرای 
تاکاکەن لـــە پارچە زەوییەکی دیاریکـــراوی دونیادا.

2-1-2-1. “ویست” و “خودی” نەتەوەیی:
کۆبوونـــەوەی “خەڵـــک” لـــە دەوری یەکتر وەک 

دیاردەیەکـــی کۆمەڵایەتی، پەیوەســـتە بە شـــوێن 
و نیشـــتەجێبوونەوە و کەمتـــر ڕەهەندی سیاســـی 
وەردەگرێـــت، تا ئـــەو کاتەی لە گوتاری سیاســـیدا 
دووبارە پێناســـە دەکرێتەوە یان لـــە فۆڕمێکی تردا 
دەردەکەوێت بەناوی “گـــەل”، واتە کۆمەڵێک مرۆڤ 
لـــە کۆمەڵگەیەکدا کـــە خۆیان دووبـــارە دەکەنەوە 
بەبـــێ دابـــڕان لـــە ڕووی ڕوحی و سروشـــتییەوە 
)فیختـــە، 1٩٧٩، 1٤٧(. بـــەڵام کاتێ لـــە ڕێگای 
گوتاری سیاســـییەوە گۆڕان لە شوناس و تێگەیشتن 
لە ئینتمای خەڵک دروســـت دەبێـــت بۆخۆیان کە 
لە ڕاســـتیدا بریتییـــە لە گۆڕانی ئاگایی ســـەبارەت 
بە خـــود و هەموو ئەو شـــتانەی بایەخـــدارن ئەوا 
“نەتەوە” ســـەرهەڵدەدات، کە لەگـــەڵ مۆدێرنیتەدا 
هاوبەشـــەکان»  شـــتە  «جەوهـــەری  بـــە  دەبێت 
)رێنـــان، ٢٠٠1، 1٨6-1٨٧(. ئەم هاوبەشـــانە هەم 
دواتر  کـــە  بێت  ڕابردوو  بنکۆڵکردنـــی  دەتوانێـــت 
لە “گوتـــاری مێژوویی”دا بەرجەســـتە دەبێت، هەم 
دەشـــێت بەشـــێک بێت لە ئەفســـانە و یادەوەری 
چونییەکەکان  خاڵـــە  داڕشـــتنەوەوە  دووبارە  لە  کە 
وەک خســـڵەتی گشـــتیی نەتەوە پێناســـە بکرێن. 
   بـــەم جـــۆرە ناســـیۆنالیزم گۆڕینـــی چەمکی 
“خەڵـــک”ە یـــان هۆز یـــان خێڵە بـــۆ چەمکێکی 
نوێ، واتـــە “نەتەوە nation” کە لەســـەر بنەڕەتی 
ئاگایی ســـەبارەت بـــە “خود” دامـــەزراوە و زمان و 
دەبێت  نەتەوە  ئیدی  بەرهەمهێنەریەتـــی.  ئایدیۆلۆژیا 
بە یەکەیەکـــی ئۆرگانی، کوتلەیەکـــی کۆنکریتی و 
پەیوەندیـــی زمانی، کـــە مێژوو تۆکمـــەی کردووە 
)الحصـــري، 1٩٨٧، 155( و سیاســـەت لە فۆڕمی 
دەوڵەت/نەتـــەوە و بەســـەنتەرکردنی ڕۆڵی ئینتمای 
هاووڵاتیبـــوون بەرجەســـتەی دەکات )هوبزبـــاوم، 
٢٠٠٨، 156( بـــەم جـــۆرە ئەگـــەر لە ســـنووری 
خاکێکـــی دیاریکراودا، بەو مەرجـــەی گەڵاڵەکردنی 
ویســـتی  بنەڕەتی  لەســـەر  نەتەوەیـــی  خودیـــی 
هاتبێتە  خۆیـــان  شوناســـی  بۆ  تاکـــەکان  ئازادیی 
ئارا، ئـــەوا دەبێت بـــە دەوڵەت/نەتـــەوەی مۆدێرن.

3-1-2-1. شوناس و زمانی نەتەوە
پەیوەندیـــی فۆڕمـــی نەتەوەیـــی بە شـــوناس لە 
ڕاســـتیدا لـــە پەیوەندییـــەوە دەردەچێـــت بـــۆ 
دیالێکتیکی نێـــوان فۆڕم و ناوەرۆک، واتە لەســـەر 
ئاســـتی ناوەکیی توخمەکانی ناوەرۆک کە شـــوناس 
نەتەوایەتیی  یـــان  ناســـیۆنالیزم  پێک دێنن فۆڕمی 
تاکـــەکان لە گرووپـــدا دیاری دەکـــەن و ئەمەش 
زمـــان و ناخودئاگایی و دەرکەوتـــە ئایدیۆلۆژییەکانی 
لەســـەر  کە  پێناســـەیە  ئەو  شـــوناس  دەگرێتەوە. 
خـــۆت قبوڵی دەکـــەی و دەتەوێت، واتە «شـــوناس 
ماهییەتـــی مرۆڤە» )جوزیـــف، ٢٠٠٧، ٣(. هەر وەک 
لـــە تیۆرییەکانـــی )باختین(دا دەردەکـــەوێ، زمان 

بچووکتریـــن گۆڕانـــی کۆمەڵایەتی تۆمـــار دەکات 
و ئاماژەیـــە بە ڕەوتـــی گوتارســـازیی کۆمەڵایەتی 
)ســـەجادی، ٢٠٢٠(. چونکە مانا لە وشە و پرسەکاندا 
بە ڕەوشـــی کۆنتێکستەوە،  پەیوەســـتە  بەڵکو  نییە، 
ئەمەش کاتێ سیاســـەت ئاراســـتەی بکات دەتوانێ 
بـــەردەوام ناوەرۆکی شـــوناس دەســـتکاری بکات. 
لەســـەر ئاستی دەرەکیش شـــوناس مانایەکی جیاواز 
وەردەگرێـــت و بریتییـــە لـــە «پەیوەندیـــی نێوان 
“خود” و “ئەویتـــر” لە جیاوازیدا».)وەلی، ٢٠٠1، ٨٨(.
   کەواتە ئەو شوناســـەی کە بەردەوام ناوەرۆکەکەی 
پـــڕ دەکرێتەوە و  لەلایەن گوتـــاری سیاســـییەوە 
خاڵـــە چونیـــەک و زۆرتـــر جیاوازەکانـــی لەگەڵ 
نەتەوە  هاوبەشـــەکانی  دەکرێت،  بەراورد  “ئەوانیتر”دا 
“یادەوەریی  بەهێزتر دەکات. هەربۆیە دروســـتکردنی 
هاوبەش” کە گرنگترین پرۆســـەی نەتەوەســـازییە، 
تێیدا هـــەوڵ دەدرێت لە یـــادەوەری و خودئاگایی 
تاکەکانـــی گرووپ، وەکیەکی وەک شـــتێکی ئەزەلی 
و سروشـــتی وێنـــا بـــکات. خۆبەرهەمهێنانـــەوە و 
گوتاری مانـــەوە لە بەرانبـــەر “ئەویتـــر”دا دەبێت 
بـــە خاڵێکی گرنگـــی کولتوور. هەربۆیـــە «بنەڕەتی 
ناســـیۆنالیزم ئامادەیی خەڵک، هاوشوناســـی ویژدانی 
)هوبزباوم،  سیاســـییە»  )الاحتشاد(  ئاپۆڕاســـازیی  و 
٢٠11، ٢٨٠-٢٨1( و هۆشـــیاری و خود-ئاگایـــی 
نەتەوەیی دەبێتـــە «کارکردن لە پێنـــاو بەدیهێنانی 
 )11 )هرتـــز،٢٠11،  نەتەوایەتـــی».  کەســـایەتیی 
شـــوناس وەک کۆڵەکەی هاوبەشـــی نەتـــەوە، “کە 
بەرهەمێکی  نـــەک  خۆکـــردە،  گەشەســـەندنێکی 
پێویســـتە   .)1٧6 دەســـتکرد”)هوبزباوم،٢٠٠٨، 
بابەتیەتـــی دەرەکی بێت و لەســـەر  وەڵامـــدەری 
بنەمای دروســـتکردنی هەســـت و دواتـــر ئاگایی بۆ 
یەکەیەکی سیاســـی خـــۆی دەربخات. ئـــەم یەکە 
یاســـایی  ڕەهەندی  بێت،  فەرمی  ئەگەر  سیاســـییە 
وەردەگرێـــت و ئەگەر نافەرمی بێـــت ئەوا ڕەهەندی 
ڕۆحی تێیـــدا زاڵ دەبێت. لەم نێوەنـــدە دایە زمان 
ڕۆلی ســـەرەکی تێدا دەگێڕێت، هەر وەک ئەندرسۆن 
نەتەوەی  “دەوڵەتـــەکان  ئەورووپـــا  لـــە  دەڵێـــت 
خۆیانیـــان تێیدا دۆزیوەتەوە )اندرســـن،1٩٩٩، ٨1(.
یـــان  نەتەوەیـــی  خـــودی  ئەگـــەر  کەوایـــە    
ناســـیۆنالیزم لە ئەورووپا بەرهەمی گەشـــەی واقعی 
ســـەرمایەداری و ســـەرهەڵدانی پنتـــی بەهێـــزی 
دەســـەڵاتی خۆجێیی و خود-موختـــاری تاک بێت 
کە لـــە فۆڕمـــی دەوڵەت/نەتـــەوەدا بـــە ئایدیالی 
لـــە ڕێگەی ویســـتەوە  دەکرێـــت و زمانەکـــەی 
دەبێتە ســـەرچاوەی ڕۆنانـــی نەتەوە، ئـــەوا لە ناو 
کـــورددا ئایدیالی دەوڵـــەت و نەتەوە لـــە ڕێگەی 
وێنەی زمانی و شـــیعرییەوە هەوڵـــی بەواقعیکردنی 
دەدرێـــت کـــە بنەڕەتێکـــی ســـوبێکتیڤی هەیە.

2  دیوانـــی ناســـیۆنالیزمی شـــاعیرانەی کـــورد 
 پەیوەندیـــی شـــیعری و هەســـتی نەتەوایەتی یان 
ئاگایـــی نەتەوەیی لە نـــاو کـــورددا پەیوەندییەکی 
تۆکمەیـــە، شـــاعیرەکان ڕەچەشـــکێن و داڕێژەری 
هـــزری ناسیۆنالیســـتیی کوردن، هەر بۆیە شـــیعر 
لـــە ئەدەبییـــات و کولتـــوور و دواتر سیاســـەتی 
کوردیـــدا ڕەهەندێکـــی قووڵتـــر و کاریگەرتـــری 
هەیە.* هـــەر وەک مەســـعود محەمـــەد ئاماژەی 
بۆ کردووە شـــیعری کـــوردی بریتییە لـــە هەموو 
ئەدەبی کۆنی کـــوردی، چونکە بێ لە شـــیعر هیچ 
بابەتێکـــی دیکەی ئەدەب، زمانی کـــوردی بۆ بەکار 
نەهاتـــووە، نـــە لەو چەرخـــە و نـــە لەویش پێش 
کۆمەڵایەتیی  ژیانـــی  لەســـەر  هەبووە  کاریگەری  و 
قەومایەتـــی )محەمـــەد، ٢٠1٠، ٨٨(. کەواتە زمانی 
شـــیعری یـــان ئایدیـــای ڕیتمیک گوزارشـــت لە 
بوونـــی نەتەوەییی کـــوردی دەکات و یان هەر وەک 
جیهانی  ســـنووری  »زمـــان،  دەڵێت:  ڤیتگشـــتاین 
من دیـــاری دەکات« )ویتگنشـــتاین، 1٣٩٤، 1٠٣(. 
دەبێتە  زمـــان  بونیادی  شـــیکردنەوەی  هەربۆیـــە 
هـــۆی دۆزینەوەی جیهان و بونیـــادە لۆژیکییەکەی. 
ئەمـــەش هاوتـــای دیـــدگای هایدگـــەرە کە پێی 
وایـــە زمان “ماڵی وجـــودە”، چونکـــە بوونی مرۆڤ 
)یان دازاین( لەنـــاو زماندا خـــۆی دەردەخات و لە 
بنەڕەتـــدا »دەرکەوتنـــی بوونە کە مـــرۆڤ بەجێی 
)عادل،  زمانییە«  واقعێکـــی  پێیـــەی  بەو  دەهێڵێت، 
٢٠٠٧، ٢٩٠(. لێـــرەوە شـــیعر و زمـــان دیزاینەری 
واقعـــی نەتەوە یـــان هەمان وجـــودی کوردین کە 
شـــیعر دەبێتە بنەڕەتی ئاگاییەک لـــە نێو کورددا کە 
ســـنوورەکانی بە هۆی جیهانی “خودی” شـــاعیرەوە 
گەڵاڵە دەبێـــت، کە ئامرازەکەی زمـــان و تەکنیکە. 
لـــە کێشـــەی نەتەوایەتیـــی کوردیدا هەر ســـێ 
توخمـــی خاک و ڕەچەڵەک و زمـــان تێک چرژاون، 
ئەوە لـــە کاتێکدایە کـــە لـــە ڕووی ئیتمۆلۆژییەوە 
جەمـــال نەبەز پێـــی وایە وشـــەی “نەتـــەوە” لە 
ڕەتـــەوە retewe واتـــە، ڕەچەڵەکـــەوە هاتـــووە 
)نەبـــەز، ٢٠٠٨، ٢٣٨(. بەڵام زمـــان مانەوەی هەر 
دوو توخمەکـــەی تر دابیـــن دەکات و دەیپارێزێت.
1-2. خانی و حاجی لەبەردەم پرۆژەی دەوڵەت/نەتەوەدا

1-1-2. خانی و گوتاری دەوڵەتسازی
ئەحمەدی خانـــی )1651-1٧٠6( بە چرکەســـاتی 
ســـەرهەڵدانی جەرەقەی هەســـتی ناسیۆنالیستی و 
خەیاڵی دروســـتکردنی کیانێکی ســـەربەخۆی کورد 
دادەنرێـــت، کە وێنەیەکـــی نوێی بـــۆ دیاریکردنی 
بوونی سیاســـییانەی خود و ئەوانیتر هەیە. زۆرینەی 
نموونە عیســـمەت شـــەریف  بۆ  توێژەرانـــی کورد 
وانلـــی، گیـــوی موکریانی، جەمال نەبـــەز، عزەدین 
مســـتەفا ڕەسوڵ و ســـەڵاح ســـەعدوڵڵا “خانی” بە 

گۆڤارێکی شیکارانەی کۆمەڵایەتی ـ سیاسییە  ژمارە ٧1  ساڵی بیست و شەشەم  پاییز و زستانی ٢٧٢٤ ٧٠



ســـەرەتای هۆشـــیاریی کورد لەمەڕ خۆی و شوناسی 
نەتەوەیـــی دەزانن )بڕوانە: عەلـــی، ٢٠٠5، 1٤٤(. و 
هەندێکێـــش بـــە ڕەوتێک کـــە «دەچێتـــە قاڵبی 
بەرەو ناســـیۆنالیزم» )مەریوان، ٢٠٠5، 6٤(. ناوزەدی 
دەکـــەن. بەو پێیـــەی ئاگایی نەتەوەیـــی جۆرێکی 
تایبەتـــە لە ئاگایی دەســـتەجەمعی یـــان هاوکاریی 
بەکۆمەڵ کـــە ڕایەڵێک دروســـت دەکات لە نێوان 
وادەکات   .)٢٢ )هرتـــز، ٢٠11،  کۆمەڵ  ئەندامەکانی 
خانی وەک بیرمەندی ســـەردەمی خۆی واتە چاخی 
ڕابوونـــی نەتـــەوەکان و دەرکەوتنیان لـــە جیهان 
ببینیـــن، چونکە ئەو ئەم هۆشـــیارییەی دۆزیوەتەوە 
کـــە بریتی بووە لە “شـــاهەکی جیهـــان پەنا ه” کە 
بشـــێت تەباییی نێوان نەتەوە و دەوڵەت دروســـت 
بکات، کە ڕێک لەو ســـەردەمە لە هەمـــوو ئەورووپا 
ســـەری هەڵدابوو و ببوو بە مۆدێلی زاڵی سیاســـەت.
1-1-1-2.  ئەگـــەر” و مەرجەکانـــی دەوڵەتی خانی
  “ئەگـــەر” لە زمانی شـــیعری خانیـــدا چەمکێکی 
ســـەنتەرییە، ســـەرەتای ڕســـتەیەکی مەرجییـــە، 
دواندنی ئاگایی کوردە بە جۆرێک وەک هۆشـــدارییە 
لە ڕووداوێـــک لـــە ئایینـــدەدا ڕوو دەدات یان لە 
پرۆســـەی ڕووداندایە. خانی داهێنەری ســـەردەمی 
خۆیەتی و هەوڵ دەدات لە ڕێگای بەسیاســـیکردنی 
ئەدەبییاتـــەوە بە تایبەتی لە شـــیعری )مەم و زین(
دا ئایدیـــا سیاســـییەکانی بخاتەڕوو و لـــە” کول و 
دەردێ )کـــوردا(  گلەیی لە بەخت و چارەڕەشـــیی 
کـــورد دەکات، هەرچەندە لە دووتوێی شـــیعرەکانیدا 
دەکات:  باس  مەرامە  ئەم  ناڕاســـتەوخۆ  بەشێوەیەکی 
“شەرحا غەمێ دڵ دکات فەســـانە” )خانی، ٢٠٠٨، 
5٢( ، بـــەڵام هەموو پرۆژەکە لە ڕاســـتیدا هەوڵدانە 
بۆ بەسیاســـیکردنی شـــیعر لە ئاســـتی مۆنۆلۆگ، 
واتـــە ئاســـتی خودێتـــی و دەردی دڵ و ئەمە لە 
زۆربـــەی دێڕەکانیدا دەبینرێت. لـــە دژی “چەرخی 
لەولـــەب و تالـــع و ژ خـــواب هوشـــیار نەبوونە”. 
)خانی، ٤٢( ئەوە جگە لەوەی بە باشـــی هەســـتی 
بـــە پێویســـتی کۆدەنگیـــی ئیتفـــاق و هەژموونی 
دەوڵەتی  بونیاتنانی  لە  کردووە  پادشـــایەکی خۆماڵی 
نەتەوەییـــدا. ڕۆڵی فێـــرکار دەگێڕێت بـــۆ میرەکان 
نەچێت.  دامـــودەزگای مەزنایەتـــی تێک  ئەوەی  بۆ 
وەک میکاڤیلـــی، بـــەڵام شـــاعیرانە ڕێنمایی “میر” 
دەکات بـــۆ ئـــەوەی حیکمەت و دانایـــی فەرامۆش 
نەکەن و قـــەدری هونـــەر و قەڵـــەم )خانی، ٤٢( 
بزانـــن، چونکـــە بڕیاردانـــی بـــە هەڵپـــە و پەلە 
خومچوونـــی زۆر خوندکارانی بەســـتوون، ســـەروەر 
دەبـــێ وەک برینگەری دڵســـۆز بێ، لە دەســـتێکدا 
نەشـــتەر بێ لـــە ئەویتریان تژی لە تـــۆزی دەرمان 
و هەتوانی ســـەر برینان. )پێشـــەکی هەژار، خانی، 
11-1٢(. “میـــرێ د ب دەوڵـــەت و فیراســـەت/ 
سیاســـەت”)خانی،  خـــودان  شـــەفەقەت  صاحیب 

٢٠٠(. لەم ڕێگەیـــەوە دەتوانێـــت “ئەویتری” نەیار 
کە لە واقعـــدا کوردیان چەوســـاندووەتەوە، بکات بە 
غـــوڵام و بەم جـــۆرە واقعێکی ئایدیاڵـــی بۆ “خود” 
دروســـت بکات و ڕەوشـــی شـــێواوی کورد بەسەر 
بە  تەنیا  ئەمـــەش  بســـەپێنێتەوە کە  “ئەویتـــر”دا 
پاشـــا و دەســـەڵاتێکی هەژموونی دەکرێت. ئەمەش 
هاوجووتـــە لەگەڵ ئـــەو بۆچوونەی کـــە پێی وایە 
یەکانگیری  ڕێککەوتـــن،  یـــان  ویســـت  ئەگـــەر 
خۆویست و ئینتیما، دڵســـۆزی و سۆلیدارێتی گرنگ 
بێـــت بۆ ڕۆنانـــی نەتـــەوە، ئەوا تـــرس و تۆبزی و 
زۆرەملێ فاکتـــەری گرنگن بۆ هاندان و پاراســـتنی 
.)٣5  ،1٩٩5 وجیلنـــر،  )اندرســـن  گرووپـــەکان 
    لـــەم ڕێگەیەوە پێی وایە هـــەم دین و دەوڵەت 
دەگاتـــە لووتکەی خۆی و هەم زانســـت و حیکمەت. 
واتـــە ئەویش وەک زۆربەی بیرمەندانی ناســـیۆنالیزم 
جەخت لەســـەر ئـــەوە دەکاتـــەوە کە بـــۆ ئەوەی  
شوناســـی خـــۆت دابمەزرێنی کیان یـــان دەوڵەتە 
نەتەوە  و  دەتوانـــی هێڵە گشـــتییەکانی شـــوناس 
دیاری بـــکات. هەر وەک ڕێنان ئامـــاژەی بۆ دەکات 
نەتەوە پرەنســـیپێکی ڕوحییە، واتـــە خاوەندارێتی لە 
تراژیدیا  هاوبەشـــییەکان کە هەم قارەمانێتی و هەم 
بە  دەگرێتـــەوە کـــە بەشـــێکی گرنگـــی دەبێت 
نۆســـتالژیا و یادەوەری، هەر بۆیـــە لای ئەوە«نەتەوە 
نیشـــانەی ڕابـــردووە کـــە لـــە ئێســـتادا پوختە 
کراوەتـــەوە و نەتەوە ڕاپرســـییەکی ڕۆژانەیە» )رێنان، 
٢٠٠1، 1٩٤- 1٩5(. ئەمـــە هەم شـــەرعیەتدانە بە 
یەکتر  لەتەنیشـــت  تاکەکان  مانەوەی  پاســـاوەکانی 
بەبەردەوامـــی و هەم تۆخکردنـــەوەی جیاوازییەکانە 
لەگـــەڵ ئەوانیتـــر لە پێناو پاراســـتنی شـــوناس.
2-1-1-2. خانی و بەرهەمهێنانی سیمبۆلی نەتەوەیی
خانـــی جەخـــت لەســـەر ئـــەوە دەکاتـــەوە کە 
دەبێـــت “غەمخـــواری زێـــد بـــن دژی غالببوونی 
ڕۆم و تورکانی عوســـمانی و وێرانـــکاری حاکمیەتی 
عەلییە ســـەفەوی ســـەعالیک و هەرگیز رازی نەبن 
بە ژێردەســـتەیی و عـــاری تـــورک و تاجیک و بە 
شـــیری دەســـتی هیممەت و جوامێریـــی خەم لە 
“کورمانـــج دەوڵەتـــا دنێدا” بخـــۆن )خانی، ٢٠٠٨، 
٤٣-٤٤(. چیـــدی کورمانـــج نەبـــن بـــە بورجی 
پارێـــزگاری لە دوژمن و شـــوورەی و پاراســـتنی 
ســـەرحەد و ســـنووری داگیرکار. هـــەروەک چۆن 
ســـمیس  ئەنتۆنی دی  بەریتانی  ئەنترۆپۆلۆژیســـتی 
)1٩٣٩-٢٠16( پێـــی وایە ســـەرەڕای فاکتەرەکانی 
تری، هەســـتی ســـۆلیدارێتی لە نێـــوان زۆرینەی 
نەتـــەوەدا، پلەیەکی باڵاتـــری یەکانگیری لە ئیتنیک 
دروست دەکات )برونســـن، ٢٠٠5، 51(. ئەوە هەمان 
ئەو شـــتەیە کە خانی لە کورمانجـــی دەوێت، واتە 
لـــە دەوڵەتی دونیاییـــدا ببن بـــە پەرژینی وجودی 
خۆیـــان. کەچی لـــە واقیعـــدا بـــۆ ڕۆم و عەجەم 

بوونەتە دیوار و بەم هۆیەشـــەوە ئـــەوان کز و هەژار 
و داماون کەچـــی ڕۆم و عەجەم خۆیـــان لە هەرا و 
شـــەڕ و جەنگ بەدوور دەگـــرن و کوردیان کردووە 
بە کلیلی ســـەر ســـنوورەکان. ئەمەش پەیوەستە بە 
داڕووخانـــی ناوەکیی کـــورد کە ســـەرەڕای ئەوەی 
“قەبیلـــێ ئەکراد” شـــوجاعەت و علـــوی هیممەت 
و غیرەتیـــان بەرزە، بـــەڵام  “پێکڤە هەمیشـــە بێ 
تفاقـــن/ دایم ب تەمەڕوود و شـــیقاقن” )خانی، ٤5(.
چـــۆن فارس شـــانازی بـــە شـــاکارەکانی نیزامی و 
گەنجەویی شـــاعیری دەکات، خانیـــش گەرەکێتی بە 
زمانـــی کورد و لـــە میانی مەم و زیندا شـــانازی بۆ 
کورد بئافرێنێ و جۆرێک لە هەســـتی “ســـەرفرازی” 
و “هاودەردی” دروســـت دەکات، و داوا دەکات کاتێ 
کورد مەم و زین دەخوێتنێتەوە، هەســـتێکی خۆشی 
لەلا دروســـت بێت بڵێن: “کورمانجییـــە و بە قنجی 
هاتە تەدوین و ڤـــان چەند خەبەرێد کـــوردەواری” 
تێدا نووســـراوە کە مەبەســـت و ئامانجی گەورەتری 
لە پشـــتە و دەبـــێ خۆیـــان بـــەدوای دابگەڕێن و 
“تەئویـــل بکەن ژ بۆ تە عەســـووب” )خانی 55-5٣(.
خۆپـــەروەردەکاری  خودڕســـتەیەکی  وەک  خانـــی 
بێخودان و دەوڵەت، کە شـــانی وەبەر دروســـتکردنی 
هاوبەشـــەکان نـــاوە، لـــە مـــەم و زینـــدا هەوڵ 
دەدات مێـــژووی هاوبـــەش و پـــڕ لـــە شـــانازیی 
ڕابـــردوو بگێڕێتەوە کـــە: “گۆ پادشـــاهەک زەمانێ 
ســـابیق” حاکمـــی کوردان بـــووە بـــە جۆرێک کە 
پاشـــایەتیی کـــورد و عەرەبی کـــردووە و فەرمانی 
بـــە ســـەر ڕۆم و عـــەرەب و عەجەمـــدا داوە  کە 
“ زیبەندەێـــی مولـــک و زەینـــێ دیـــن بـــووە”.
3-1-1-2. خانی و “ئەگەری” بەسیاســـیکردنی زمان
  خانـــی زمانی کـــوردی وەک زمانی تەعســـوب و 
عەشـــیری، واتە پەیوەندیی خوێنایەتـــی بەکار دێنێ 
و پێـــی وایـــە “بیدعەتێکی” گەورەی کـــردووە، کە 
پەیوەســـتە بەســـەردەمێکی بێـــداد، کـــە عینادی 
دەخوڵقێنـــێ )خانی، ٤6( و هـــەر وەک هەژار دەڵێت 
«بـــە فەرمایشـــتەکەی نالی زمانی خانـــی کوردییە، 
خۆکردییـــە» )خانی، 1٩(. ئەم لـــە ڕێگە دەرچووە بۆ 
ئەوەیـــە “ئەوانیتر” کورد بەبێ بنەچـــە و مەعریفە لە 
قەڵـــەم نەدەن، چونکە کتێب و نووســـین ســـیفەتی 
نەتەوەکانـــی دیکە و خانی هەســـتی بـــەوە کردووە 
کـــە نەتەوە بەبێ نووســـین و زمان دروســـت نابێت. 
بـــەڵام دەزانێ کە هەتیـــوی و بێدەرەتانی هۆکارە کە 
کـــورد ناتوانێ لە جیهانـــدا دەربکەوێت و بێ خودانی 
کێشـــە  گەورەکەیەتی. زمان لەم پڕۆسەیەدا ڕۆڵێکی 
ســـەرەکی دەگێڕێت و هەر وەک هۆبـــز باوم دەڵێت 
«مێژوو و کولتووری هاوبـــەش و پێکهاتەی ئیتنیکی، 
لـــە میانـــی زمانێکـــی دیاریکـــراودا دەردەکەوێت» 
)هوبزباوم، ٢٠٠٨، 15٨-15٩(. و ئاشکراشـــە یەکێک 

لـــە تایبەتکارەکان کـــە کوردێک لـــە “ناکوردێک” 
جیـــا دەکرێتەوە پێـــی، زمانە )نەبـــەز، 1٩٨6، 6(.
  بەم جـــۆرە مەم و زیـــن بە زمانی کـــوردی هەر 
چەنـــدە داســـتانێکی تراژدییـــە، بەڵام پڕیشـــە لە 
جوان نیشـــاندانی کورد کە هەم خاوەن پاشـــایەکی 
دلێر و مێرخـــاس کە حاتەم و ڕۆســـتەم، موحتاج و 
مەغڵووبـــی ئەون، هـــەم تاجدین گـــۆدەرزی زەمان 
و پاڵەوانێکە و ئەســـکەندەر و غەزەنفـــەری میللەتی 
خۆی بـــووە. ئـــەوە جگە لـــەوەی خـــاوەن بۆنە و 
داب و نەریتی هاوبەشـــن. خانی “نـــەورۆز” دەکات 
بە ســـەرەتای وەرچەرخانی ڕووداوەکانـــی ناو مەم و 
زین و ئەمەشـــی هەر وا لە خۆڕا نەکـــردووە، ڕۆژا کە 
دە بوویـــە عیدی نەورۆز/تەعظیـــم ژ بۆ دەما دلئەفرۆز 
)خانـــی، 6٨( وەک عادەتی پێشـــینی زەمانان کە لە 
هەمـــوو کات و شـــوێنێ بـــاو بووە نـــەورۆز بۆنەی 
و  ڕێوڕەســـمی خۆشەویســـتی  بووە وەک  گشـــتی 
ئەوین. بەســـیمبۆلیکردنی کـــورد وەک یەکێتییەکی 
وجودی کـــە دەوڵـــەت دەتوانێ فۆڕمـــی پێ بدات 
لای خانـــی ئامادیی یەکـــی بەرچاوی هەیـــە، بەڵام 
ئەو “خـــودە نەتەوەیی یـــەی” خانی باســـی دەکات 
بەتـــەواوی گەڵاڵە نابێت و جۆرێک شـــێواوی تێدایە 
لە نێوان عەشـــیر و کورمانج و کـــورد و ئەکراد و لە 
هەمەکییەتـــی خۆیدا نەخەمڵیـــوە. کۆتاییی تراژیدی 
مـــەم و زیـــن بە جۆرێک لـــە ڕەشـــبینیی خانیش 
بۆ ئـــەو “میر”ەی لـــە خەیاڵیدایە بـــەرەو گەندەڵیی 
هـــزری و سیاســـی دەچێـــت و کۆتایـــی دێت و 
نەمـــان دەبەن.  بەرەو  ئەگەرەکانـــی دەوڵەتەکـــەی 
ئـــەم پرۆژەیەی خانـــی دایدەمەزرێنێـــت، هەمووی 
لەنـــاو جیهانی خودێتـــی “خانـــی” و “ئەگەرەکانی” 
“گـــەر دێ هەبووایـــا مـــە پادشـــاهەک، گەر دێ 
هەبـــوا مـــە ئیتیفاقـــەک، گـــەر دێ هەبوویـــا مە 
واتـــە   .)٤٣ )خانـــی،  روودەدەن  خودانـــەک”  ژی 
پرۆژەکـــە لـــە دونیایی واقعیـــدا بەردەنگـــی نییە، 
خودئاگایـــی خانی کـــە دەکەوێتە ســـەرووی ئاگایی 
خەڵکی ســـەردەمی خـــۆی، ناتوانـــێ واقعیکی نوێ 
بئافرێنێ، هـــەر بۆیە بە تەواونەکـــراوی دەمێنێتەوە.
و  سیاســـەت  بـــۆ  “خانـــی”  دیـــدگای  کەواتـــە 
دروســـتکردنی دەوڵەت لـــە چوارچێوەی شـــیعردا، 
ســـەرەڕای داهێنەرانەبوونـــی وەک دەقێکی ئەدەبیی 
بـــاڵا، بـــەڵام مۆنۆلۆگـــە و دەوڵەتی “ئەگـــەرە”. لە 
پێویســـتییەکانی  ئەگەر کورد  ناو هزری “خانـــی”دا 
دەوڵەت دابین بـــکات، ئەو وەک بەشـــدار و خاوەن 
شـــت دەچێتە نـــاو جیهـــان و پەیوەنـــدی لەگەڵ 
ڕۆحـــی خـــۆی دەبەســـتێت و “دێنەڤـــە ڕح مەلێ 
جزیری و حـــەی دەکات عەلی حەریـــری و  فەقێ 
تەیـــران شـــاد دەکات” )خانی، ٤٧(. ئەمـــە خولیا و 
خەیاڵـــی شـــاعیرێکە لەگـــەڵ خـــۆی و یادەوەریی 

بەســـتێنەکانی  کاتێ  بـــەڵام  پێشـــینەکانی خۆیدا، 
لـــە ئـــارادا نیـــن، هـــەر لـــە ئاســـتی خۆزگە و 
ئـــارەزوو دەمێنێتەوە. ئـــەوە پەیوەنـــدی بە خودی 
خانییـــەوە نییـــە وەک داهێنەری دەقەکـــە، بەڵکو 
دەپەڕێتـــەوە بۆ نـــاو پانتاییی کولتووری-سیاســـیی 
ئامرازەکانی  لـــە جیهـــان و  کـــوردی و خۆبینینی 
ســـەردەمەکەدا. لەنـــاو  خـــۆی  بەیەکگەیاندنـــی 

2-1-2. حاجی: نەتەوە/دەوڵەتێکی پایەدار
یەکێـــک لـــەو ڕووداوە گرنگانـــەی کە لـــە ڕەوتی 
پرۆژەی نەتەوە و ناســـیۆنالیزمی کوردیـــدا هاتووەتە 
ئارا، ئاشـــنابوونی حاجـــی قادری کۆیـــی )1٨1٧-
1٨٩٧( بـــووە بـــە خانـــەوادەی میرانـــی بەردخان 
خانـــی،  پـــرۆژەی  و  کوردســـتان  ڕۆژنامـــەی  و 
بزواندووە»  نەتەوایەتـــی حاجیـــان  «گیانی  چونکـــە 
)مـــەلا کەریـــم، ٢٠٠٨، ٢1(. و هـــەر وەک خۆی 
دەڵێـــت دیوانەکـــەی لەســـەر “نووســـخەی خەتی 
.)11٨  ،1٣٩٠ )حاجـــی،  نووســـیوە  خانـــی” 
 حاجـــی زۆر ورد چەمـــک و وشـــەکانی بـــەکار 
دێنیـــت و لەناو ئـــەو پڕۆســـەیەدا بیـــر دەکاتەوە 
پێـــی دەوترێت  ناســـیۆنالیزمدا  تیۆریـــی  لـــە  کە 
“دروســـتکردنی نەتـــەوە” بـــەو مانایـــەی هۆبزباوم 
دەوڵەت/نەتەوە  دروســـتکردنی  کـــردووە  بۆ  ئاماژەی 
بریتییـــە لـــە پرۆگرامێک بۆ بنیادنانـــی بینایەک کە 
بانگەشـــەی ئەوە دەکرێت لەســـەر “ناســـیۆنالیزم” 
و   .)165 )هوبزبـــاوم،٢٠٠٨،  دەکرێـــت  دروســـت 
تەنانـــەت “قەبیلـــی ئەکـــراد” زیاتر لـــەوەی ئاماژە 
بێت بە خێڵـــە کوردەکان، ئامـــاژە و وەبیرهێنانەوەی 
میراتـــی “خانی” و وڵاتی کوردانە، کـــە ڕێککەوتن و 
یەکبوونـــی بە هاوتای دروســـتبوونی دەوڵەت دەزانێ.
دەرچوونـــی حاجی لە کۆیـــە، دەرچـــوون بووە لە 
چوارچێوەیەکـــی داخراوی بیرکردنـــەوە لە ناو خێڵ 
و شـــاردا، کارلێکی نێوان ئاگایـــی حاجی و داخرانی 
واقیعەکـــەی بـــووە، هـــەر بۆیـــە لە شـــیعرەکانی 
حاجیـــدا ڕەوتێـــک هەســـتی پـــێ دەکرێـــت لە 
و  دروســـتکردنی خاک  بەرەو  عەشـــیرەتگەرایی یەوە 
دەوڵەتی کـــوردان، ئەمەش “خاڵـــی وەرچەرخانە لە 
قۆناغـــی دەرەبەگایەتییـــەوە بەرەو بزاوتی هەســـتی 
نەتەوەیەتـــی” )مـــەلا کەریـــم، ٢٠٠٨، ٢٣(. حاجی 
وەک فەقێیەکـــی بیرکەرەوەی گـــەڕۆک بە ناو وڵاتی 
خۆیدا “هەســـت بـــە “کوردبوون”ی نێـــوان خۆی و 
“خانەخـــوێ” ئەوەنـــدە بەهێز ببوو، کە ســـنووری 
دوژمنـــان نەیانتوانیبـــوو کەرتی بکـــەن” )محەمەد، 
1٩٧٣، ٢55-٢6٤(. کاتێکیش دەچێتە دەرەوی وڵات، 
بە هـــزری “ئازدیخوازی نەتەوە جیـــاوازەکان” بیری 
دژی عوســـمانییەکان فراوانتر دەبێـــت” )مەلا کەریم. 
٢٠٠٨، 1٠(. هەر ئەمە رەنگدانەوەی لەسەر خودئاگایی 
هەبووە لـــە ڕەوتـــی خۆتەکوینکردنـــی نەتەوەکانی 

تـــر و پرۆســـەی نەتەوەخوازی، بـــە جۆڕیک دواجار 
حاجی دەبێـــت بە بیرمەنـــدی دەوڵەت/نەتەوە، دژی 
خەلافەت، چونکـــە “زوڵمیان عامە لە ســـەر عاممە” 
و بە بنەڕەتی کێشـــەکانی دەزانێـــت )حاجی، 1٤٧(.
بەرانبەر”ئەوانیتر”  لـــە  حاجی “خـــودی کـــوردی” 
دادەنێـــت و بەراوردێک دەکات لە نێـــوان “بولغار و 
ســـڕب و یۆنـــان و ئەوانی دی کە بـــە هەموویان بە 
قەد بابـــان” نابن کەچی ســـەربەخۆن و ســـاحێبی 
دەوڵـــەت و جەیش و ئـــاڵا و ئەرکانی حـــەرب، لە 
هەمـــووی گرنگتر بۆ زەبت و ڕەبتـــی میللەت، گەورە 
و بچووکی خۆیان دەنێرن بـــۆ ئەورووپا )حاجی، ٢٣(. 
  لە کاتێکدا لە نـــاو کوردا وەک بنەڕەت «دامەزراندنی 
دەوڵەتێکی ناســـیۆناڵ بیرێکی خۆییە» )نەبەز ،٢٠٠٢ 
، 1٢6(. حاجیـــش لە نـــاو جیهانی شـــیعرەکانی و 
پرۆژە فکرییەکـــەی خۆیـــدا، پەیوەندییەکی پتەو لە 
نێوان نەتەوە وەک ســـەرەتا و دەوڵەت وەک بەرەنجام 
دروســـت دەکات. هەر بۆیـــە لە دووتوێـــی دێر بە 
دێـــڕی شـــیعرەکانیدا بـــە دوای هـــۆکاری ناکامی 
دروســـتنەبوونی ئەو کیانەدا دەگەڕێـــت کە لە واقعی 
جیهانـــی خەڵکدا هەیە و لای ئەوە بـــووە بە ئایدیاڵ. 

1-2-1-2. هاوبەشەکان و نەتەوە
لە کاتێکـــدا فۆڕمەکانی تـــری پێکەوەبوونی مرۆیی، 
کـــە یـــان دژایەتییـــەکان پـــەرە پێـــدەدەن، یان 
ڕەوشـــی سروشـــتیی خۆیـــان وەک ئـــەوەی هەیە 
قبوڵ دەکەن، دروســـتبوونی “نەتـــەوە” هەوڵ دەدات 
لـــە ڕێگەی دروســـتکردنی چەمکـــی “هاوبەش” لە 
جیاوازبوونـــەوە بچێتـــە نـــاو هاوتابـــوون، بە هۆی 
“ویســـت will “ەوە کـــە لە دیدی ڕێنـــان لە زمان 
بەرزترە؛ لەســـەر خاک و بە سیاســـەتی ناوەندگەرایی 
نەتـــەوەی  لێ دروســـت دەکرێت )رێنـــان، ٢٠٠1، 
1٨٧(. “هاوبەشـــەکان”، ئـــەوەی لـــە کـــۆدا پێی 
دەوترێت “کولتـــوور”، لای حاجـــی دەکەوێتە پێش 
دەوڵـــەت و لێـــرە لە “خانـــی” جیا دەبێتـــەوە. لە 
تەباییـــی نێوان زمـــان و کولتوور دەڵێـــت “ئەنواعی 
میلـــەل، مەمالیکی خەمڵیوە و یـــەک بەرگن و یەک 
زوبـــان و یـــەک ڕەنـــگ )حاجـــی، ٢٩(. واتە ئەم 
هاوبەشـــانە دەبن بە توخم و ڕەگـــەزی دەوڵەت کە 
خۆیـــان وەک پێدراوی سروشـــتی-کۆمەڵایەتی هەن. 
داوای سیاســـەتێکی پراگماتـــی دەکات “بۆ حیفزی 
دین و میللەت” و دەزانێ ســـەردەمی ســـەرهەڵدانی 
دەوڵەتی نوێیە و سیســـتەمی خێڵایەتی و عەشیرەتی 
کۆتایـــی هاتووە، هـــەر بۆیە دەڵێت: “هیـــچ نەبێ بە 
ئۆیـــن تابیع بـــە دەوڵەتێ بن” )حاجـــی،٩٣- ٩5(.
 لە هەندێ شـــوێندا بیری حاجـــی نزیکە لە هزری 
بیرمەندی سیاســـیی ڕێنسانســـی ئەورووپـــا )نیکۆلۆ 
میکاڤێللـــی( کە هـــەم سیاســـەتی بەدونیایی کرد 
و داوای دینێکـــی دەوڵەتی دەکرد و دروســـتبوونی 

دەوڵەتی نەتەوەیی بەســـتبووە بـــە بوونی “میرێکی” 
)مەکیاڤیللی، 1٩٨٢،  یەکگرتوو  ســـوپایەکی  و  بەهێز 
1٣٩ و 15٠(. حاجـــی داوای ســـوپایەکی مۆدێـــرن 
دەکات کـــە خـــاوەن تەکنەلۆژیـــای ڕۆژاوایی بێت، 
ئەگینـــا گەورەیی کورد ئەســـتەمە بێتـــەدی. پێی 
وایـــە “ســـەلاحی ئێســـتاکە “ســـیلاحە”. خەباتی 
چەکـــداری دەبێتە زەروورەت وێـــڕای تەگبیر و ڕاوێژ.
)حاجـــی، ٧٩- ٩6(. چونکە لە ســـەردەمی مۆدێرندا 
دەوڵەتـــی پایـــەدار لەســـەر بنەمای عەقـــڵ و هێز 
دادەمەزرێت و بە “شـــیر و خامـــە” دەوڵەت پایەدارە 
)حاجـــی ٣1-٣٢(.  ئەمەش بوونی ســـەرکردەیەک 
لەنـــاو کورد کـــە ڕابێـــت و ســـەیری میللەتانی تر 
بـــکات کە چـــۆن “کەوتوونەتـــە ســـەر ڕێ” و بە 
ورەوە نـــاوی دەوڵەتیـــان لـــە خۆیان نـــاوە، وەک 
پێویســـتی دەردەخات )حاجـــی، ٢٢٩ -٢٣٠(. واتە 
کۆڵەکەکانی  لـــە  یەکێکە  کـــە  “ویســـت”  توخمی 
بنەڕەتێکە  ڕۆنانـــی دەوڵەت/نەتـــەوە لای حاجـــی، 
کە هێـــز دەخوڵقێنێت و پێویســـتی بـــە هیممەتە. 
هەر بۆیە هێمـــن موکریانـــی )1٩٢1-1٩٨6( وەک 
میراتگـــری حاجی و ڕایەڵەی ڕوحیی نێوان باشـــوور 
و ڕۆژهـــەڵات و ئیدئۆلۆگی کۆماری کوردســـتان ئەم 
ورە و ویســـتە لـــە خـــودی حاجیـــدا دەبینێ “کە 
ســـەد هێنـــدی ئەڵوەندە و “شـــوێن پێـــی ئەوی 
کردووە بە ســـورمە” )هێمـــن، ٢٧٠٨، ٢55-٢٨6(.

2-2-1-2. جوگرافیای خەیاڵکرد:
    )گیلنـــەر، 1٩٣٤- ٢٠٠٢( پێـــی وایـــە تەنیـــا 
“ویســـت” بەس نییە بـــۆ بوونی “نەتـــەوە”، بەڵکو 
دەبێ کولتـــووری زۆرینە، کە سیاســـەت دەیکات بە 
“کولتووری باڵای گشـــتێنراو”، ئینتیمـــای نەتەوەیی 
لەســـەر دروســـت بکرێت. ئەمەش لەســـەر جۆرێک 
ڕەزامەندی واتە شـــەرعییەتی سیاســـی دادەمەزرێت 
 unit کـــە «دژایەتیـــی نێوان ســـنووری یەکـــەی
کولتووری و ســـنووری یەکەی سیاســـی لەناو دەبات 
و ئیـــدی نەتـــەوە ئاوێتەکردنی ویســـت و کولتوورە 
لە یەکەیەکی سیاســـیدا» )اندرســـن وجیلنر، 1٩٩5، 
٣6- ٣٧(. ئەگەر ئەمە بـــۆ دەوڵەت/نەتەوەی ئەورووپا 
ڕاســـت بێت، ئەو لـــە جیهانی حاجیـــدا جوگرافیا 
و ســـنووری کوردســـتان کـــە لە ئاگایـــی حاجیدا 
ئامادەیی یەکـــی بێ وێنـــەی هەیە و هەمووشـــی بە 
مەبەســـتی سیاســـی بەکار دێنێت، تەنیا لە سنووری 
کوردســـتانیش  خاکی  ڕووپێوێکی  شـــیعرەکانیدایە. 
دەکات لە بابـــان و کەرکووک و ناوچـــەی دزەیی و 
جزیر و بۆتـــان )حاجی، ٢1٧(. تا دەگاتە “دەشـــتی 
بەهەشـــت ئایینی لاجان” )حاجـــی، 1٢٠( دەوڵەتی 
خانـــی لای حاجی، ســـنووری هەموو کوردســـتان 
دەگرێتـــەوە کـــە مێژوویەکی درەخشـــانی هەیە کە 
“کـــوردان ئازاد و ســـەربەخۆ و ســـاحیبی جەیش و 

عیرفـــان” بوون )حاجـــی، ٩6( هەر بۆیـــە بۆ نەتەوە 
لای ئـــەوە بەرهەمـــی مێژوو و ئەفســـانەیەکی لێک 
گراوە، لەنگەری دەســـتی ســـینانی کەیـــکاووس و 
گوردی شـــانامە و ســـەڵاحەددین ئاوێتـــە دەکات. 
چەمکـــی “وڵات” و پەلاماردانی لە لایـــەن بێگانە و 
تێکدانـــی دیمۆگرافی “خاکی جزیـــر و بۆتان یەعنی 
وڵاتی کوردان” وەک هەڕەشـــەیەکی گەورە دەبینێت 
و باســـی تێکچوونی دین و کولتووری کوردی دەکات 
پێی وایـــە “پەیدا بێت ئەرمەنســـتان نامێنێ یەک لە 
یەکگرتن  داوای  ئەمە  بەرپەرچدانـــەوەی  بۆ  کوردان”. 
و “ئیتیفـــاق” دەکات لـــە وڵاتێکـــی یەکانگیـــردا. 
  چەمکی خاکی کوردســـتان و گەلـــی کوردان دەبن 
بـــە دوو چەمکی کۆنکرێتی و پێناســـەکراو، کە دەبێ 
فەلســـەفەی حوکمڕانی بە مانا مۆدێرنەکەی بەردەوام 
تەبەنـــی بـــکات و حاجی ناوی دەنێت تەعسســـوب 
)حاجـــی، ٣٣( کە هەمـــان ئاگایـــی نەتەوەیی یە لە 
بێ بەشـــیدا، کـــە کەوتووەتە دەرەوەی سیاســـەت 
و جیهان و پێویســـتی بـــە بەخۆداچوونـــەوە هەیە.

3-2-1-2. نەتەوە-دەوڵەتی حاجی
  خـــەوی غەفڵەت یـــان جەهل کە هەمـــان ئاگایی 
کۆمەڵایەتی و سیاســـییە، یەکێکە لە پایە گرنگەکانی 
شـــیعری نەتەوەیی کوردی و بەردەوام وەک سەرەتای 
دەرچوون لـــە قۆناغی پێش- نەتـــەوە دەردەکەوێت. 
لە لایـــەک داینەمۆی نەتەوە لای حاجی پەیوەســـت 
دەکرێت بە بەشـــی چەوســـاوەی کۆمەڵگا “گاوان و 
ســـەپان و جووتیار و شـــوانی کوردان” کە دەکەونە 
بەرانبـــەر داگیرکەریـــی دوژمن، بـــەڵام  “ناتەبایی” 
و “ئاگـــری بـــن کا”یی، کـــوردی ڕەنج بەخەســـار 
کـــردووە. )حاجـــی، ٧٧-٧٨( لە لایەکـــی ترەوە لە 
دوای  بە  پڕشـــنگداردا  مێژوویەکی  نۆســـتالژیای  ناو 
“وێنـــەی نەتەوە” و هەســـتی ژیاندۆســـتیی وڵاتی 
کوردانـــدا وێڵە، کـــە کێشـــەکانی مێژوویەکی کۆنی 
هەیە و لـــە “دیباچەیـــی مەم و زیـــن”دا ئەحواڵی 
-٩٨ )حاجـــی،  کراوە  بـــاس  تێدا  ســـوخەندان”ی 
1٠1(. هەر بۆیە “نەتەوە” لە ئاســـتی ســـوبێکتیڤدا 
مانایەکی سیمبۆلی و ســـنووری خێڵ و عێل دەبڕێت 
و لـــە پێـــدراوی واقعییەوە دەگۆڕێن بـــۆ یەکەیەکی 
گەورەتر کە خاکی کوردســـتان و گەلـــی کوردە. داوا 
دەکات “بێنەوایانـــی موڵکی کوردســـتان” لەم خەوە 
هەســـتن و ســـەیری جیهان بکەن، دەبینن “حاجی” 
بە شـــیعرەکانی وەک “کاوە” ڕۆژێ درەفشی هەڵداوە. 
  هـــەر وەک چۆن لە میژووی ئەورووپا پیشەســـازیی 
چـــاپ، تاکەکانی لێکگرێـــدا و “ئاگایـــی نەتەوەیی” 
دامەزرانـــد و لـــە ڕێگـــەی “زمانی فەرمـــی” و “ 
نەتەوایەتـــی”  “بیرۆکـــەی خودێتیـــی  بنیاتنانـــی 
فۆڕمێکـــی نوێی لـــە کۆمەڵگای خەیاڵکرد دروســـت 
کـــرد )اندرســـن، 1٩٩٩، 5٠-51( و پێشـــکەوتنی 

گۆڤارێکی شیکارانەی کۆمەڵایەتی ـ سیاسییە  ژمارە ٧1  ساڵی بیست و شەشەم  پاییز و زستانی ٢٧٢٤ ٧٤



پـــەروەردە و خوێندن و بەرەوپێشـــچوونی قوتابخانە 
و زانکۆکان بـــوون بە پێوەری پێشـــکەوتنی تەوژمی 
ناسیۆنالیســـتی )هوبزبـــاوم ، ٢٠٠٧، ٢6٢(. حاجیش 
نەتـــەوە پەیوەســـت دەکات بـــە “ویســـتی خودی 
کـــورد”ەوە کە لە ڕێگای تەئریخـــی هاوبەش و کتێب 
و جەریـــدە دەبن بە یـــەک، لە ڕێگەی پـــەروەردە 
و فێرکردنـــەوە “جـــل و بەرگ و زبان و ڕەســـم و 
ئاییـــن” دێتـــە بـــوون. )حاجـــی، ٢٢٩-٢٣1( واتە 
هەســـتی نێوکۆیی بە چارەنووســـی وەکیەک دەبێتە 
مۆرکێکـــی گرنگی ناســـنامە )نەبـــەز ،1٩٨6، ٤٩(.
  حاجـــی تێپەڕینـــی قیتـــاری دەوڵەتســـازی لە 
ســـەردەمی خۆیـــدا هەســـت پـــێ دەکات و پێی 
وایـــە تەنیـــا بونیاتنانـــی دەوڵـــەت، کـــورد لەم 
دۆخـــی پەســـتییە ڕزگار دەکات. هـــەر بۆیە بوونی 
“دەوڵـــەت” و “ئاگایـــی لەمەڕ دەوڵەت” بە پرســـی 
مـــەرگ و ژیـــان دەزانێـــت و داوای دەوڵەتێکـــی 
پایـــەدار دەکات کە دەبـــێ وەکو “بت بیپەرســـتن 
جەمعـــی میللەت” )حاجـــی،٢51-٢56(. واتە ئاگایی 
بەو  ئەوەش  ســـەردەم،  و  ســـەربەخۆیەتی  سەبارەت 
مانایەیـــە کـــە حاجی لە نـــاو زمەنـــی خۆیدایە و 
هۆشـــیارە پێی، چونکـــە «کات دیاریکـــەری ئاگاییە 
و کاتمەنـــدی فۆڕمەکانی دەرککـــردن، خەیاڵکردن، 
وەهـــم، یـــادەوەری، بیـــرەوەری و هتـــد دابیـــن 
دەکات» )هوســـرل، ٤٨6( و ئـــەم ئاگاییـــەش لەمەڕ 
ســـەربەخۆییی نەتەوەیی یـــە، چونکـــە هـــەر وەک 
فیختە ئامـــاژەی بۆ دەکات ئەوەی ســـەربەخۆ نەبێت 
لە نـــاو زەمەندا نییـــە و هێزی دەرەکیـــی ناوەرۆک 
و چارەنووســـی دیـــاری دەکات )فیختە، 1٩٧٩، ٣٣(. 
حاجی لـــە ناو ســـەردەمی خۆیدا ئاگایـــە بە بوونی 
پارچـــە پارچەی خۆی وەک کـــورد و ئەمە لە زمانی 
شـــیعریدا بە جۆرێـــک ڕەنگی داوەتەوە کـــە بووە بە 
ســـەرەتای “ئاگایی ڕەنجـــاو” بە مانـــا هیگڵیەکەی. 

4-2-1-2. شیعر و قاڵبەکانی بیرکردنەوە 
   ئـــەو جەدەلە هزرییەی حاجـــی وروژاندوویەتی نە 
لە ناو واقعـــی کوردیدایە و نە بەردەنگیشـــی دیارە، 
هەمـــووی لە نـــاو خـــودی شـــاعیردا دەگوزەرێت، 
ئەگـــەر شـــیعر ناچـــاری دەکات «وەک پێویســـتی 
بیڕازێنێتەوە» )خانـــزاد، ٢٠1٢، 151(. بەڵام هاوکات 
ئایدیاکان کـــورت دێنن. حاجـــی وەک پایەبەرزێکی 
شـــیعری نەتەوەیی، خۆی هەســـت بەمە و هاوجووت 
دەربڕینـــە  و  سیاســـییەکەی  پەیامـــە  نەبوونـــی 
شـــیعرییەکەی دەکات و دەڵێـــت: “بەیتەکان عەیبی 
مەکـــەن خـــوار و کەچن/ مەقســـەدم لـــەم بەند و 
بـــاوە دەربچـــن” )حاجـــی، ٢٠٧(. ئـــەم ئاگاییەی 
حاجـــی لەهەمبـــەر ناڕێکیی زمانی شـــیعری خۆی 
پەیوەســـتە بـــە  بێ توانایی شـــیعر لـــە دەربڕینی 
فەلســـەفەکەی و گوزارشـــت نەکردن لە باری مانایی 

و لـــە قاڵبدانی عەقـــڵ و پێی وایە “ســـەراپا وەکوو 
خۆی بێ ســـەر و پـــان” )حاجـــی، ٩٣(. هەرچەندە 
حاجی هەوڵـــی داوە چەندی لـــە توانایدایە لەنێوان 
ڕیتۆریـــکا و مانـــا » زیاتر گرنگیدانی بـــە واتا بدات« 
)خانـــزاد، ٢٠1٢، 15٢( و هوشـــیارییەکەی بەرامبەر 
بە زمان کـــە دەبێتە پرۆژە لـــە رووی چۆنایەتییەوە، 
ببێتـــە زمانی شـــوناس و خۆســـەلماندن و مانەوەیە 
)ســـیوەیلی،٢٠٠٤، 55 و6٠(. بەڵام قورســـیی قاڵبی 
شـــیعری بارێکـــی گرانە بە ســـەر ئاگایـــی حاجی 
قـــادر، تا ئاســـتی ئـــەوەی بێژیت: “قەڵەم شـــکا و 
موڕەککـــەب ڕژوا نامـــە نەما/لـــە داغـــی قافیە تا 
خـــۆی گەیاندە ئـــاە و ئەنیـــن”. فۆڕم یـــان قاڵب 
بـــە چەشـــنێک تەنگی بـــە فکـــری هەڵچنیوە کە 
لـــە مۆنۆلۆگی خۆیـــدا دەڵێت: “داســـتانی هیجری 
من شـــەرحی بـــە نووســـین ناکرێ/ پێـــت دەڵێم 
چۆنـــە ئەگەر چاوم بـــە چاوت کەوتـــەوە”. هاوکات 
هەســـتی بە ئاوابوونـــی زمانی شـــیعریش کردووە. 
“ســـەد قائیمە و قەســـیدە کەس نایکڕێ بە پوولێ/ 
ڕۆزنامـــە و جەریـــدە کەوتۆتـــە قیمەت و شـــان و 
“ڕۆمان و جەریدە” بـــاوە. )حاجی،٩٨- 11٨( ئەوەش 
هەمان ئـــەو بیرۆکەیە کـــە هوبزباوم و ئەندرســـن 
جەختی لەســـەر دەکەن کە پێیان وایـــە “رۆژنامە” 
بـــوو بە ڕایەڵـــی پەیوەندی بۆ دروســـتکردنی نەتەوە 
)اندرســـن، 1٩٩٩، 5٠ و هوبزبـــاوم، ٢٠٠٧، ٢6٣(.
  لـــە نەریتـــی هـــزری نەتەوایەتیـــدا «”زمان” و 
“مەفتـــەن یان نیشـــتمان” بۆ هەســـتی هاوبەش لە 
ژوورووی هەمـــوو پەیوەندییەکەوە دێـــن» )محەمەد، 
1٩٧٣، ٢66(. “حاجیـــش بێئـــاگا نەبـــووە لەوەی 
کە زوبـــان چ دەورێک یـــاری ئەکا لـــە پێکهاتەی 
نەتـــەوەدا )مـــەلا کەریـــم، ٢٠٠٨، ٣٠( و تەنانەت 
زمانـــی نەتەوەیی دەبێت بە بەشـــێکە لـــە ئەخلاقی 
کۆمەڵایەتی و پێـــی وایە “ئەگەر کوردێک قســـەی 
بابـــی نەزانی/موحەققـــەق داکی حیـــزە بابی زانی”. 
جەخـــت دەکاتەوە ئەگەر کتێـــب و دەفتەر و تەئریخ 
و کاغـــەز بە کوردی بنووســـرایە زوبانی” دەبووە هۆی 
هەرمـــان و نەمریی کـــورد و مێژووەکـــەی )حاجی، 
15٢-15٣(. بـــەم جۆرە «زمان دەبێتە پێناســـەیەکی 
زۆر گرنگـــی “کوردبوون”» )نەبەز، 1٩٨6، ٩( و حاجی، 
کوردی بـــە زمانی حـــەق دەزانێت، بـــەڵام چونکە 
ئەوە  لەناوچوون چـــووە،  بـــەرەو  نەکراوەتـــەوە،  کۆ 
لـــە کاتێکدایە کـــە خەڵکانی تر بـــە زمانی کەچ و 
خەتی خواریـــان چوونەتە ڕیزی نەتـــەوە گەورەکان 
و خەریکـــە خۆیان بـــە دەوڵەتیش لـــە قەڵەم بدەن. 
  یەکـــەم؛ زمانـــی حاجی ئاگاییەکی بـــۆ خودی ئەو 
خوڵقانـــدووە کـــە بەرفراوانترە لە ســـنووری کێش و 
قافیەی شـــیعرەکانی، هـــەر بۆیە کاتـــێ دەکەوێتە 
ناو قاڵبـــی شـــیعری ئاگاییەکە لە قاڵـــب دەدرێت 

و ئـــەوەش خـــود- ئاگایی حاجی تووشـــی ڕەنجاوی 
دەکات. دووەم؛ حاجی شـــیعری  فارسیشی نووسیوە، 
بەڵام لە هیـــچ کامیان باســـی نەتـــەوە و دەوڵەت 
ناکات و ئەمـــەش دەلالەت لەوە دەکات پەیوەندییەکی 
قـــووڵ هەیـــە لە نێـــوان زمانی کوردیـــی حاجی و 
کێشـــەی نەتەوەکەی لـــە ئاگایی سیاســـیدا کە لە 
ڕێگەی شـــیعرەوە دەجووڵێت )حاجـــی، ٢٧٠-٢٨٤(. 
هـــەروەک هێـــردەر )1٧٤٤-1٨٠٣( دەڵێت:  هەموو 
گەلێک لـــە خۆیدا وێنەی نەتەوەیـــی و زمانی خۆی 
هەیە. )اندرســـن، ٧٣( ســـێیەم؛ حاجی نـــاگات بە 
نیهێلیـــزم و هـــەر بۆیە تـــا کۆتایی «بـــە جۆرێکی 
عاشـــقانە و دێوانە باســـی کورد دەکات». )محەمەد، 
1٩٧٤، ٢٨٣( و خەونـــی دەوڵەتێکـــی کـــوردی کە 
هیوای “جەمیعی کوردســـتان” بێـــت لای ئەو هەر 
دەمێنێتـــەوە و دەبێتە “غەمخـــۆری گەلی کوردان”. 

2-2. لە گوتاری دەوڵەتەوە بۆ چەمکی نیشتمان و وەتەن
1-2-2. ئەحمەد موختاری جاف: نیشتمانپەروەری 

دونیاگەرا )عەلمانی(
هێڵی گشـــتیی ئەحمەد موختـــار جافیش )1٨٩٨-
کوردی  دەوڵەتـــی  لـــە  تێگەیشـــتن  بـــۆ   )1٩٣5
بە ســـەرەتای دابـــڕان لـــە خەونـــی خانی/حاجی 
دادەنرێـــت، واتـــە هێشـــتا بەشـــێک لـــە چەمکە 
سیاســـییەکانی ئـــەو دووانـــە ئامادەیی یـــان هەیە، 
بەڵام بـــە ئاراســـتەی باڵادەســـتیی چەمکگەلی تر 
دەڕواتـــە پێش. بـــە بـــەراورد بە خانـــی و حاجی 
کیانی ســـەربەخۆی  مانـــای  بە  دەوڵـــەت  چەمکی 
کوردی لە شـــیعرەکانی ئەحمەد  بـــەرەو کاڵبوونەوە 
دەچێت و لـــە جیاتی ئـــەم چەمکـــە چەمکەکانی 
“بۆ  دەگرێتەوە.  نیشـــتمان جێگـــەی  وەتەن، خاک، 
وەتـــەن من ڕۆژێ ســـەت جار ڕۆحی خـــۆم قوربان 
دەکەم” )ئەحمـــەد، 1٩٨6، ٨٨(. ئەمەش ڕەنگە دوای 
ڕەگداکوتانـــی دەوڵـــەت نەتەوەی مۆدێرن لەســـەر 
خاکی کوردســـتان بـــە تایبەتی دەوڵەتـــی عێراق و 
ئێـــران بووبێت و چی تـــر ئومێدی ئـــەوە نەمابێت 
کە کـــورد بتوانێت ببێتـــە خاوەنـــی کیانی خۆی.
 لای ئەحمـــەد ســـەربەخۆیی هەم بـــە مانای ڕزگار 
بوون لـــە ژێردەســـتیی ئەویتـــر و هـــەم خاوەنی 
خۆبوون بـــە مانـــا بەرفراوانەکـــەی ئامادەیی هەیە. 
“گاهـــێ حەملـــە ڕوو بـــەڕووی ئێـــران، گەهـــێ 
تـــورکان” )ئەحمـــەد، ٨٨(. مامۆســـتا ســـەجادی 
پێـــی وایـــە ئەحمـــەد توانیویەتی مـــرۆڤ و خاک 
و نیشـــتمانپەروەری تێکەڵـــی یەکتـــر بـــکات. “بە 
خۆڕایی لە دەســـتی مـــەدەن ئەم خاکە شـــیرینە 
کـــە تـــۆزی وەک جەواهیـــر ســـورمە و کوحلی بە 
ســـەرتانە”. کەواتە ئەحمەد هەنگاوێک لە ئاراســـتەی 
ناسیۆنالیســـتیی خانی/حاجی بەرەو دواوە دەگەڕێتەوە 
و بـــەرەو نیشـــتمانپەروەری هەنـــگاو دەنێت و ڕەگە 

سیاســـییەکانی خۆی ون دەکات. ئەمـــە پێچەوانەی 
لە  نەتەوەســـازییە کـــە دەرچوونە  تیۆریی ڕەوتـــی 
نیشـــتمانپەروەری بەرەو ناســـیۆنالیزم بـــەو مانایەی 
کە ڕێنان ئاماژەی بـــۆ دەکات )رێنان، ٢٠٠1، 1٨٣(. 
چونکـــە نیشـــتمان چەمکێکی پەیوەســـت بە خاک 
و سروشـــتە لە خەیاڵـــی تاکەکاندا، بـــەڵام نەتەوە 
چەمکێکی زهنـــی و خودییە ســـەبارەت بە بوونێکی 
وێنەیی گشـــتێنراو، یان هـــەروەک هیردەر )1٧٤٤-
تایبەتمەندییەکی  دەکاتەوە  لەســـەر  جەختی   )1٨٠٣
ئۆرگانـــی هەیە و سروشـــتی خۆی بە هـــۆی زمان 
و کولتـــوورەوە دەناســـێت )باربییـــە، 1٣٨6، ٢1٣(.
1-1-2-2. جوگرافیـــای خەیاڵکرد و گەشـــەی کورد:
بەرەو  ئەحمـــەد  نیشـــتمان،  یان  وەتـــەن  چەمکی 
خاڵێکی گرنگـــی نەتەوەگەرایی کـــوردی دەبات کە 
پێشـــتر لای خانـــی و حاجـــی وەک چەمک قووڵ 
نابێتەوە، ئەویش وشـــەی “کوردە”. لە شـــیعرەکانی 
ئەحمەددا کـــورد مانایەکی ئەبســـتراکت وەردەگرێت 
و چـــی تـــر وەک کۆی خێـــڵ و قەبیلـــەی ئەکراد 
نابینرێت، بەڵکـــو دەبێت بە وجوودێکـــی کۆنکرێتی 
پێناســـەکراوی جێگرتوو. “لە خەو هەڵســـن ‘میللەتی 
کـــورد’، من کە ‘کـــوردم’ حەز لـــە “خاکی پاکی” 
یان “بـــەرزی خاکی” کوردســـتان دەکەم یان دەڵێت 
شـــێتی چاوی لەیلی ‘کـــوردم’، داخـــی “کوردی” 
فەخرە ئێســـتا )ئەحمەد، ل ٨٨(. ئەمـــە دواتر دەبێتە 
ئیلهامبەخشـــی هێمـــن موکریانـــی و لە شـــیعری 
“تینـــووی ئازادی”دا، تەنانەت نـــاوی ئەحمەد موختار 
جافیش دەگـــۆڕێ بۆ “ئەحمـــەدی موختاری کورد” 
)هێمن،٢٠٠٣، 11٤( و بە ئاگاییەوە جەخت لەســـەر 
و دەبێتـــە چەمکێکی  وشـــەی “کورد” دەکاتـــەوە 
داکوتـــراو و “کوردبوون” بـــەردەوام ناوەرۆکەکەی پڕ 
دەکاتـــەوە )هێمن، ٢٠٠٣، 16٧(. ئـــەم خودئاگایی و 
هۆشـــیارییەی ئەحمەد لای هێمـــن وەک ئەزموون 
بۆ شـــۆڕش و ڕاپەرێنێکـــی نوێ لێکـــی دەداتەوە.   
  خاڵێکـــی تـــر وەک نەریتی شـــاعیرانی نەتەوەییی 
کوردی قســـەکردنە لەســـەر جوگرافیای سیاســـی 
و دیمۆگرافیـــی کوردســـتان وەک جوگرافیایەکـــی 
خەیاڵی ناو هەســـت و ســـۆز و یادەوەریی شـــاعیر. 
“ناڵـــەی دڵمە لە حەســـرەت خاکی کوردســـتانەوە” 
و جارێکـــی تر ســـنووری خاکی کوردســـتان وەک 
 “ داوای  خانـــی  وەک  و  دەکات  دیـــاری  حاجـــی 
ئیتیحـــادی کوردی خۆمان و ســـنە و بـــۆکان دواتر 
بۆتـــان” دەکات )ئەحمەد، ٨٨ و 1٣٤(. لەوێشـــەوە  
پێـــی وایـــە ڕۆژێ دێـــت ئـــەولادی کـــورد دێنە 
مەیـــدان و بـــە “عیلـــم و ســـەنعەت و عیرفانەوە” 
و هەمـــوو خاکـــی کوردســـتان یـــەک دەخـــەن.
 هـــەر وەک چـــۆن لـــە مێـــژووی ئەورووپـــادا 
ناســـیۆنالیزم لەگەڵ شۆڕشـــی زانســـتی و گۆڕانی 

شـــاعیرانی  دێتەئارا،  ئابووری-سیاســـیدا  پەیوەندیی 
واتە  ئاگایی  داوای  بـــەردەوام  کوردیـــش  نەتەوەییی 
دەرچـــوون لە نەزانـــی دەکەن، چونکە ئاســـتەنگن 
لە بەردەم هەر ســـێ چەمـــک و بواری بـــەردەوام 
ئامـــادە بـــۆ ســـەردەمی مۆدێـــرن وەک منداڵدانی 
ناســـیۆنالیزم واتە “عیلـــم و ســـنعەت و عیرفان”. 
 خاڵی جێگـــەی تێڕامان ئەوەیـــە ئەحمەد، چەمکی 
“دەوڵەت” بـــەکار ناهێنێت، پێی وایـــە نەوجەوانانی  
وەتـــەن، ئـــەم میللەتـــە یـــەک دەخەن هـــەر لە 
کرماشـــانەوە هەتا ورمـــێ و وان و جەزیرە و زاخۆ و 
خاکی کوردســـتان بە بابان گـــرێ دەدەن. وەتەنێک 
بونیاد دەنێن قیبلەی کوردانە و لەشـــکرێکی مۆدێرن 
و ڕێکخراو دروســـت دەکەن. لە کۆی شـــیعرەکانیدا 
وەک  ســـیکۆلاریزم  ڕەگـــی  ئـــەوەی  ســـەرەڕای 
ڕەهەندێکی ناســـیۆنالیزم لە بیروبۆچوونی ئەحمەد بە 
ڕوونی بەرچـــاو دەکەوێت، بەڵام خاکی کوردســـتانە 
نـــەک دەوڵەت دەبێتـــە “مەزهـــەب و ئیمانەکەی”. 
2-1-2-2. خەیاڵی زانســـت و لێکبەســـتنی میللەت:
هـــەر وەک ئاماژەی بۆ کرا، زانســـت و پێشـــکەوتنی 
بۆ  بـــوو  ســـەرەکی  ڕێگەی  چـــاپ  پیشەســـازیی 
نەتەوە، کە  ناسیۆنالیزم و ســـەرهەڵدانی  گەشەکردنی 
هـــەم دەبێتە هـــۆی ئاگایی تـــاک و  دەرچوون لە 
دەرەبەگایەتییە،  کە  ســـەرمایەداری  پێش  سیستەمی 
هەم لـــە پێنـــاو لێکبەســـتنی هەمـــوو ئەندامانی 
جڤاکـــی کۆمەڵـــگا کار دەکات. لەدایکبوونی “جڤاتی 
فانتـــازی “ لەســـەر بنەمـــای نەتەوە بە باشـــترین 
شـــێوە لـــە ڕۆمـــان و ڕۆژنامـــەدا دەکەوێـــت ئەم 
دوو شـــێوازە، ئامـــرازی تەکنیکییـــان پێشـــکەش 
جڤاتە  جـــۆری  پێشکەشـــکردنی  دووبـــارە  بۆ  کرد 
خەیاڵکـــردەکان imagined community کـــە 
)اندرســـن،1٩٩٩، 1٤(.  “نەتـــەوە”  لـــە  بوو  بریتی 
ئەحمەدیـــش ڕۆژنامـــە وەک ڕایەڵەی لێکبەســـتنی 
میللـــەت و چـــرای ڕۆشـــنکردنەوەی عەقـــڵ لێک 
دەداتـــەوە و کاتێ پیرەمێـــرد )1٨6٧–1٩5٠( وەک 
زیندووکەرەوەی  و  شـــار  ناســـیۆنالیزمی  بونیاتنەری 
ژین  یادەوەریـــی سیاســـی، چاپخانـــەی  و  بۆنـــە 
لـــە ســـلێمانی و ڕۆژنامـــەی بانگـــی کوردســـتان 
دەردەکات، ئەم شـــاعیرە مونەوەرە و زانســـتپەروەرە 
بـــە هـــۆکاری پێشـــکەوتنی دەزانێـــت و ئەمەش 
دەبەســـتێتەوە بـــە مۆدێرنیزەکردنی کوردســـتان و 
تەعمیرکردنی موڵک و دروســـتکردنی ڕێگەی ئاســـن 
بە جۆرێـــک هەموو کوردســـتان لێک ببەســـتێت. 
    ڕوانگـــەی ئەحمـــەد بۆ زانســـت  دەشـــێت بە 
زانســـتگەرایی، واتـــە جۆرێک پیرۆزی بەخشـــین بە 
زانســـت نـــاوزەد بکەین کە بـــۆ “دیفاعـــی تیغی 
دوژمنـــان قەڵغانـــە و جەهل و ئەســـیربوون دەخاتە 
بەرامبەر عیلـــم و زەفەر و ڕێگەیە بـــۆ دەرچوون لە 

“چەند ساڵە ئەســـیریی پەنجەی دێو” )ئەحمەد، ٣5 
و ٨6(. ســـەرەڕای پیشەســـازیی چاپ و بڵاوکردنەوە، 
هەمـــوو کـــۆڕ و کۆبوونەوەیەکـــی کوردانـــەش بە 
خاڵێکی ئەرێنی لێکبەســـتن و  تۆکمەبوون دەزانێت 
و پێی وایـــە دەبێتە هۆی بناغەی عیلم و ســـەنعەت 
و ســـەبەب بـــۆ حوڕ ژیـــان. ئەمەش لـــە ڕوویەکی 
ترەوە بە مانای ڕۆشـــنگەری و باڵادەســـتیی عەقڵە، 
کە “غەیری مەکتـــەب، هیچ عیلاج و ســـیلاحێکی 
نییە” بۆ وەتەنێکی نەخۆش، کە پێویســـتە پزیشـــک 
و کەســـانی منـــەوەر  و دانـــای ڕێبەرایەتی بکەن.
3-1-2-2. ئەحمـــەد لە نێوان شـــۆڕش و نیهێلیزمدا 
ئەحمـــەد کاتێک یەکێتیـــی کـــوردان و ڕابوون نێو 
شـــیعرەکانی و واقیعی کورد بـــەراورد دەکات و هیچ 
نابینـــێ و “لە خەو هەڵناســـتێت  هاوجووتییـــەک 
میللەتـــی کـــورد”، تووشـــی جۆرێک لـــە نیهێلیزم 
دەبێـــت و تێکەڵ بە نۆســـتالیژیا و توندڕەوی دەکات 
“ئـــارەزووی دەوری تەرەکی حاکمـــی بابان دەکەم”. 
لـــە داخی دەهـــری دوون خەریکە فەلەک بە ســـەر 
خـــۆی دا بڕوخێنێ، بـــەڵام تا کۆتایی پایـــەدارە بە 
بیروباوەڕە سیاســـییەکانی خۆی، بـــە نامەردی خۆی 
لەقەڵەم دەدات ئەگەر بێتو “شـــانی لەبـــەر ئەم بارە 
ببزێـــوێ”. ئەمەش بـــەرەو جۆرێک لـــە توندڕەویی 
نەتەوەیـــی دەبـــات و دەڵێت بۆچی دیلـــی قەومی 
نەزانـــن لە کاتێکـــدا خۆتـــان لە قەومـــی کاوەی 
ئاســـنگەرن و دیجلەی “ئەوانیتـــر” چڵکاوی “وان”ی 
بـــە خورمای  کوردە یـــان دەڵێ: “چلـــۆن دەیدەم 
قـــاچ و قـــول ڕووت/ قـــەدی بەرزی چنـــار و گوێز 
و هـــار ژەنگ” یان “نـــا وەجاخییە هەر کەســـێک 
خزمەتـــی “غەیری خـــۆی”  و ئیتاعـــەی “دوونان” 
لـــە نێوان  بکات”. هەڵچـــوون و داچوونی شـــاعیر 
واقـــع و ئـــەو ئایدیالەی لـــە خەیاڵیدایە بـــەردەوام 
لە نێـــوان نیهێلیـــزم و شۆڕشـــگێڕیدا جووڵەی پێ 
دەکات، ڕوو لـــە شـــار و موڵکـــی ئامەد و شـــاری 
ســـلێمانی و ســـابڵاخ دەکات بـــۆ یەکێتـــی، بەڵام 
کاتێ دونیـــای دەرەکـــی ناتەبایە لەگـــەڵ جیهانی 
نـــاوەوەی شـــاعیر و هیـــچ لـــە یەخســـیری  ئەو 
ناگۆڕێت دەڵـــێ: “گەر لە مەحبووســـی خەلاس بم 
دوشـــمنانم پەت دەکەم” )ئەحمەد، ل ٩٤ و  1٠٧(.
پـــرۆژەی  دامەزرێنەرانی  خەونـــی  لـــە  بەشـــێک 
بیرکردنەوەی  لە  خانی/حاجی  کوردی  ناســـیۆنالیزمی 
“ئیتتفاق”  هەیە  بەرچـــاوی  ئامادەیی یەکی  ئەحمەددا 
و “ئیتتیحـــادی میللەت” ســـەرەڕای باڵادەســـتیی 
نەزانی وای کـــردووە پرۆژە سیاســـییەکەی ئەحمەد 
ناتـــەواو بمێنێتـــەوە، بەڵام “خودی کـــوردی” لای 
ئەو پێگەیشـــتووە بـــە ڕوونی هێڵی نێـــوان ‘من’ی 
کـــورد و ‘ئەویتر’ی نا کوردی دیـــاری دەکات، بەڵام 
دیســـان  بەهـــۆی  چوارچێوەکان و قاڵبی شـــیعری 

٧٧گۆڤارێکی شیکارانەی کۆمەڵایەتی ـ سیاسییە  ژمارە ٧1  ساڵی بیست و شەشەم  پاییز و زستانی ٢٧٢٤



و “قافیـــەی تیکرار و تەنگەبـــەرەوە” )ئەحمەد، 55-
1٤٢( ئەم ناوەرۆکە ڕوونە لە ســـنووری بەرتەســـکی 
لەمەنـــدە زیاتـــر دەرنابـــڕدرێ. زمانی  هۆنـــراوەدا 
ئاگایی ئەحمـــەد و جەختکردنی لەســـەر کوردبوون 
لەســـەر خاک لـــە دەرەوەی دەوڵەتـــی نەتەوەیی، و 
عەقڵـــی تاک کـــە دەبێت لـــە ڕێگەی زانســـت و 
عیرفانـــەوە ناوەرۆکەکـــەی پڕ بکرێـــت و هاوکاتیش 
ســـەنعەت ببێـــت بە بەشـــێک لـــە ژیـــان، خاڵی 
جیاکـــەرەوەی هزریەتـــی، بەڵام هەمـــوو ئەمانە لە 
ئاگاییدا دەسووڕێنەوە. فەلســـەفەی  و  سنووری شیعر 

2-2-2. قانع لە چاوەڕوانیی “شۆڕش”ێکی ڕادیکاڵدا
1-2-2-2. خود و ئەویتر

قانـــع )1٨٩٨ – 1٩65( پێیەکـــی لەنـــاو هـــزری 
جیهانییـــە کە لەنـــاو ئاگایی ڕۆشـــنبیراندا جووڵەی 
کـــردووە بە مانا ســـادەکەی، و پێیەکـــی تری لەناو 
کێشـــە کۆمەڵایەتی و سیاســـییەکانی کوردەواریدایە 
بـــە مانا هەرە قووڵەکـــەی. لـــە ڕووی ئەنتۆلۆژییەوە 
گەورەکەیەتی  کێشـــە  کورد”  “خۆدۆزینەوەی  گرفتی 
و پێـــی وایە دەبێ کـــورد “ئاڵی خـــۆی بێت نەک 
زەلیلـــی باری ئەویتـــر” )قانـــع، ٢٠1٤، ٤(. واتە لە 
نێوان کێشـــە لەگەڵ ئەویتری “ڕۆم و عەجەم” وەک 
قەوم، “عوسمانی و ســـەفەوی” وەک مەزهەب، “ئێران 
و تـــورک” وەک نەتـــەوە، یان “ئەنقـــەرە و تاران و 
بەغدا، وەک مەنبەعی زوڵم و ســـتەم” )قانع، هەمان، 
1٢٢( وەک دەرکەوتەی ناسیۆنالیســـتی، ئاراســـتەی 
زاڵی  شـــیعرەکانی کە هەمـــان گوتاری سیاســـیی 
ســـەردەمی خۆیەتی ڕوو لە ناوخـــۆ دەکات و “خودی 
کوردی” و خودی خۆیشـــی دەداتە بـــە ڕەخنە. هەر 
بۆیـــە لێرە «ســـنووری نێوان خود و بابـــەت دەبێتە 
پردی ئاوێتەبوونـــی نرخە ئەخلاقییەکانی شـــاعیر و 
مۆڕاڵی دەســـتەجەمعی و ئازاری خۆی و نیشـــتیمان 
دەبن بە یـــەک» )بەختیار، عەلـــی، 1٣5(. بە دوای 
“وەتەن” یـــان نیشـــتمان”دا دەگەڕێـــت و ڕوو لە 
“کـــورد” دەکات و خۆی “ســـەری پڕ لە ســـەودای 
نیشـــتمانە”. لـــە ئاســـتی دەرەکیدا کاریگـــەرە بە 
شۆڕشی ئۆکتۆبەری ڕووســـیای 1٩1٧ و بڵاوبوونەوەی 
ئـــەوەی ئەو بـــە “قانوونی سۆشیالیســـتی” ناوزەدی 
دەکات و گوتارەکـــەی، هەربۆیـــە ئەمـــە دەکات بە 
دژایەتیکردنی  بـــۆ  مەعریفی-شـــیعری  ئامرازێکـــی 
سیســـتەمی دەرەبەگایەتیی زاڵی ســـەردەمی خۆی و 
بیـــر و باوەڕی خەڵکخەڵەتێنی ئایینی و “کەشـــیدەی 
فرتوفێـــڵ. پەیوەندییـــەک لە نێـــوان “کاکی مالیک 
و دینـــی خوێنمژیی بێدەســـەڵاتان”. دەئافرێنێ، کە 
هێزی دەرەکی واتە کۆلۆنیالیزم پشـــتی سیســـتمی 
دەرەبەگایەتی گرتووە و دەســـەڵاتی سیاســـیی زاڵی 
کـــردووە بـــە “نۆکـــەری واڵ ســـتریت” )قانع، ٨- 
1٢٣(. ئەگەرنـــا بە ئاســـانی دەڕووخێـــت. بەم جۆرە 

لـــە پـــرۆژەی دەوڵەت-نەتەوەی خانـــی و حاجی و 
دواتر نیشـــتمانپەروەریی ئەحمەد، ئێســـتا لای قانع 
بەرەو  کـــوردی  نەتەوەیی  ئاگایی  ڕەوتی  ئاراســـتەی 
کوردی  کۆمەڵایەتی-سیاســـی  پێکهاتەی  شـــێواویی 
دەچێـــت و کێشـــەی چینایەتـــی دێتە ســـەرەوە. 

2-2-2-2. لە نێوان نەتەوە و چینەکان
 قانـــع لـــە چەمکـــی “نەتـــەوە” وەک چەمکێکی 
ئەبســـتراکتی هەمەکـــی کـــە هەمووان لـــە ژێریدا 
یەکڕەنگـــن و جیاوازییـــەکان ون دەبـــن، پێکهاتەی 
کۆمەڵایەتی-چینایەتـــی کۆمەڵـــگا هـــەڵ دەداتەوە، 
هـــەر بۆیـــە چەمکی “کـــورد”  مانایەکـــی تایبەت 
و چینایەتـــی وەردەگرێـــت و دەبێـــت بە بەشـــی 
 “ و  کۆمەڵـــگا”، “چینی جووتیـــار”  “چەوســـاوەی 
کرێـــکار” دەبن بە ســـیما و جەوهـــەری چەمکی 
نەتەوە )قانـــع، ٩(، ئەمەش گۆڕانێکـــی تری ڕەوتی 
ناسیۆنالیســـتیی کوردە لـــە دیوانی ناســـیۆنالیزمی 
کـــورددا. ئەگەرچی یەکێتی و دۆســـتایەتیی خەڵکی 
بە ناخی فەلســـەفەی ئەفکاری قەومی و ناســـیۆنالیزم 
تێـــدەگات و هـــەر چەند پێـــی وایە ئـــەوەی “بێ 
دەوڵەتە، ســـووکتر لە کایە” )قانـــع، ٣٠٧(، بەڵام لای 
قانع “چین” دەکەوێتە پێـــش “نەتەوە” و دەوڵەتێکی 
سۆشیالیســـتی دەخوازێ، دەوڵەتی وەرزێڕ و جووتیار 
و گاوان و بـــەردەوام “وەتـــەن” و “دایکی وەتەن” و 
دەگرێتەوە.  “دەوڵەت”  “نیشـــتمان” جێگەی چەمکی 
ئـــەوەی لە هـــزری قانعـــدا دەبێت بە ســـەنتەری 
بزووتنەوەیەکی ناسیۆنالیســـتی، چەمکی “شۆڕش”ێکی 
ڕادیکاڵـــە کـــە هەم سیســـتەمی سیاســـی و هەم 
سیســـتەمی ئابووری- کۆمەڵایەتی تێک دەشـــکێنێ. 
واتە “شۆڕشـــی ناڵیـــن و بت پەرســـتی” دەگۆڕێ 
زەحمەتکێـــش. چەمکەکانی  چینـــی  شۆڕشـــی  بۆ 
)کار، کرێکار، هێـــزی بازوو، بێـــکاری، هێزی باوەڕ، 
هـــەژاری( و بەرژەوەندیی گشـــتی )قازانجی عمومی( 
جووتیـــار و پـــاڵ و ڕەنجبـــەر و گرووهی برســـی 
لە چەمکـــی کۆمەڵایەتـــی- ئابوورییـــەوە دەگۆڕێن 
بـــۆ چەمکی سیاســـی کـــە ئەگـــەری گۆڕانیان لە 
ناوخۆیانـــدا هەڵگرتـــووە لـــە ڕێگەی هۆشـــیاری و 
زانینـــەوە. پێی وایە “هـــەر زەمانێ چـــاوی بەربوو 
ڕاپەڕین و شـــۆڕش سەر  کوردی ڕەندی هۆشـــیار” 
هەڵـــدەدات. )قانـــع، ٢٣٧( ئەم ئاگاییە ســـەبارەت 
بـــە “خود” شـــۆڕ دەبێتـــەوە بۆ پرســـی “جێندەر 
و ڕەگـــەز” و دەبێـــت بـــە بەشـــێک لـــە خەباتی 
چینایەتـــی و شـــۆڕش دژی خێڵ و عەشـــیرەت و 
دەرەبـــەگ و ســـەرەتای دروســـتکردنی “وەتەن” و 
ئاگایـــی ســـەبارەت بە نیشـــتمان کە بـــە هاواری 
“ئـــەی وەتـــەن” دەری دەبڕێت و ئەمەش هاوشـــانە 
لەگەڵ ئـــازادی و ڕیفۆڕمـــی ئابـــووری و زەویوزار. 
  کەواتـــە قانع کۆمەڵـــگا وەک کوتلەیەکی یەکانگیر 

نابینێـــت، بەڵکـــو لـــە نێـــو دوالیزمێکـــی پڕ لە 
دژایەتیـــدا لە نێوان )ســـەپان/میر، خان، ئەشـــڕەف/ 
کوڕەئاغا  بەگلـــەر  خانـــەدان  ئەعیـــان  جووتیـــار، 
توججـــار/ کرێـــکار و زەحمەتکێش( لـــە جووڵەدایە، 
هەربۆیە داوای ڕووخاندنی قەســـر و کۆشـــکی لۆردی 
شـــاران و داڕشتنی کۆشکی یەکســـانی ژیان دەکات. 
3-2-2-2. جوگرافیـــای خەیاڵکـــرد و کۆلاژی مێژوو
 یەکێـــک لـــە بنەڕەتەکانی ناســـیۆنالیزم یان ئاگایی 
نەتەوەیـــی دروســـتکردنی جوگرافیایەکـــە کە دژی 
جوگرافیای فەرمی/سیاســـی داســـەپاوە، ســـنووری 
خاکی وەتەن بـــە جۆرێکە کە شـــاعیر خۆی وێنای 
دەکات و وەک حەقیقـــەت دەینەخشـــێنێ و وەک 
بەڵگەنەویست ســـەیری دەکات، چونکە سەرحەدێکی 
سروشـــتی/ دیموگرافییە. لەم ســـۆنگەیەوە قانع بانگ 
دەدات کە لە “کوردســـتانی خوار و ژوورو شـــۆڕش 
بکەن لـــە ڕووی نەزانین و جەهلـــدا و تۆوی نیفاق و 
ئەجنەبی دەرکەن هەتا ســـنوور”. بە شـــیعر باســـی 
بە  نایبەستێتەوە  بەڵام  دەکات،  کوردســـتان  سنووری 
“دەوڵـــەت” بەڵکوو بـــە “خاکی کـــوردان” ناوزەدی 
دەکات )قانـــع،٤6٧(. ئـــەم جوگرافیایـــە دەبێت بە 
جوگرافیـــای خەیاڵکـــرد کە ســـنووری نێودەوڵەتی 
دەسڕێتەوە و دەبێت بە بەشـــێک لە ئاگایی سیاسیی 
نەوەکانـــی دواتر و هەر وەک هێمنیش پاشـــتر پێی 
وایە هیچ کەســـێک ناتوانـــێ بێت بەرەو “ســـنوور 
)هێمن،٢٧٠٨، ٣٨٨(. وەتەن”  و ســـەرحەدی خاکی 
   بـــەم جۆرە بەرهەمهێنانی ئاگایـــی دەبێتە خاڵێکی 
گرنگی خەیاڵی شـــیعری قانع، بـــۆ نموونە چەمکی 
“نەورۆز” پەیوەســـت دەکات بە ئەفســـانەی زوحاک و 
کاوە و نـــاوی دەنێت جەژنـــی لاوان و جەژنی میر و 
دەیگۆڕێت  نەتەوەیی یەوە  لە جەژنێکـــی  بەڵام  گاوان، 
بۆ “کاتی کشـــتوکاڵ” و کاتـــی “کار” و پێی وایە هەر 
کەســـێ نانی هەبێ جەژنی ســـاڵیەتی. ئـــەوە جگە 
هۆشیارییە”.  و  “خوێندن  ڕاســـتەقینە  جەژنی  لەوەی 
  بەشـــێک لـــە یادەوەریی شـــاعیرانی کلاســـیکی 
کـــورد بە تایبەتی لەســـەر ئاســـتی نەتەوەیی لەژێر 
کاریگەریـــی “شـــانامەی فێردۆســـی”دایە و قانعیش 
لەســـەر هەمان هێڵ هـــەوڵ دەدات، مێژوویەک لە 
نێوان ئەفســـانە و ڕاســـتی کۆلاژ بکات، کە یارمەتیی 
ناسیۆنالیســـتی و ڕەگی هاوبەشی  ئەفسانە و خەیاڵی 
نەتەوە دەدات. ڕۆســـتەم و ئەفراسیاب و کەریم خانی 
زەند و ئـــەردەڵان و ســـەڵاحەددین لێکگرێ دەدات، 
مێـــژووی کۆنی کـــورد و میرانی ڕەواندز بە شـــیعر 
دەهۆنێتـــەوە )قانـــع، 5٢٩(. هەر بۆیـــە «ململانێی 
نێـــوان لۆژیکی وێنـــە و حەقیقەتی واقیـــع تەواوی 
ئەزموونی قانع و کێشـــە ویژدانییەکانی ناو شـــیعری 
ئەم شـــاعیرە داگیر دەکات» )عەلـــی، ل 1٠٢-1٠٣(. 
یۆتۆپیای وێنەیـــی ناو خەیاڵی شـــاعیر و تراژیدیای 

ژیانـــی واقیعی کۆمەڵـــی کوردەواری واتا پرۆســـەی 
بەرهەمهێنراوەکانی  وێنـــە  و  واقیع  بەئایدیالکردنـــی 
خەیاڵـــی شـــاعیر لەژێـــر کاریگەریی ئەفســـانە و 
وێنـــەی نەتەوەکانـــی تردایە کە ئەویـــش بەرهەمی 
ئەفســـانەی وەک شانامەی فیردۆســـین. ئەم کۆلاژە 
لـــە ژێر ڕەوتـــی ناســـیۆنالیزمی  مێژوویی یـــە کە 
شـــانازی  دەیەوێت  هەڵـــداوە،  ســـەری  ئەوانیتـــر 
نەتەوەیی و ڕابـــردوو بکات بە ئاوێنەیەک ئێســـتای 
پڕ لـــە قەیـــران و پارچەپارچەبوونی پێ داپۆشـــێت.

4-2-2-2. نەتەوە و سەرکردە 
   ماکیاڤیللـــی کە بـــە یەکێک لـــە دامەزرێنەرانی 
نەتـــەوەی  دەوڵـــەت-  و  ســـیکیۆلار  سیاســـەتی 
وایـــە دوو مەرج  ئەورووپایـــی دادەنرێـــت، پێـــی 
پێویســـتە بۆ دەوڵەت “میرێکی بەهێز و لەشـــکرێکی 
نیشـــتمانی” و دوو ئاســـتەنگیش نەتەوە لەناو دەبات 
“کلیســـا و دەرەبەگـــەکان” )میکافیللـــي، ٤٤(. قانع 
بـــە هەمان پێودانـــگ جەخت دەکاتـــەوە کە هەموو 
کارەســـات و مەینەتییەکانـــی کـــورد بـــۆ نەبوونی 
دەگەڕێتەوە.  نەتەوەیـــی  ڕێبەرێکـــی  و  ســـەرکردە 
هـــەر بۆیە داوای ڕێبـــەر و ســـەرکردەیەک دەکات 
و دەپرســـێت لەبـــەر چی ڕۆژی هیوای کوردســـتان 
هـــەڵ نایـــەت و بۆچی کـــورد هیـــوا و فتووحاتی 
نییـــە؟ بۆچی بۆ ئێمـــە نەبوو ئینقلابی )شۆڕشـــێ( 
بەڵکـــوو ســـەرکەوین و تەی کەین مقامـــات )قانع، 
٨6(. جەخـــت دەکاتەوە کـــە چوار شـــت بوونەتە 
ئەقڵی،  بـــێ  هـــەژار: “جەهل،  کـــوردی  نەگبەتیی 
دڵپیســـی، داوا” و چوار گرووپیش بەری پێشـــکەوتن 
دەگرن: “خـــان، ســـەردار، بەگزادە، ئاغـــا” و چوار 
شـــتیش پێشـــی ســـەربەخۆیی دەگرن: “ئەجنەبی، 
مامە، ئەقتاعـــی کوێخا” و چوار بەڵای باڵشـــکێنیش 
دیـــاری دەکات: “خانەقا، تەکیـــە، عەمامە، عابا”)قانع، 
1٠٧(. قانع ڕێگاچارەیەکی ســـتراتیژی دیاری دەکات 
و پێنج هۆکار بـــۆ ڕزگاری لە چوار ئاســـتدا دەخاتە 
ڕوو: یەکەم: “ئەفســـەر، پێشـــمەرگە، ئـــاڵا، تفەنگ، 
خاروبار” بـــە هاندەری “لاو، خوێـــن گەرمی، چەک، 
فیکرە، ســـوپاهی بێشـــومار” و یەکگرتـــووەی خێڵی 
کـــوردان بە “مەنگـــوڕ، موکری، شـــلێر، گەرمیان و 
کۆهســـار” و زۆرینـــەی توێژەکان هەر لە “کاســـب، 
جووتیار، پاڵەوان، پیشەســـاز، خوێنـــدەوار” و دواجار 
پێی وایـــە ئەوانە “نەتەوە” دروســـت دەکەن و هێزی 
میللەت “شۆڕشـــێکی حەقڕەوا” دێنێتـــە ڕوو. )قانع، 
116- 1٢٢(. ئـــەم پرۆژەیەی قانع کـــە بە تانوپۆی 
چووەتە  خۆیـــدا  ســـەردەمی  کوردەواری  کۆمەڵگای 
خـــوار و توێکاریـــی کـــردووە، دەبێتە مانیفێســـتی 
ســـەربەخۆیی لە هەر دوو ئاستی ناوخۆیی و دەرەکیدا.

5-2-2-2. بەپیشەسازیکردن و عیلم و فەن:
قانعیش بەپیشەســـازیکردنی کۆمەڵگا و “وزەی ئەتۆم 
و کارەبا” بـــۆ ئاوەدانیی کوردســـتان، وێڕای تەوژمی 
فیکـــر و زانین بە پێویســـت دەزانێت و دەپرســـێت 
“نوقســـانی ئەبـــێ چی بێ بـــرا عیلمـــی تەبیعەت/ 
کـــەی کوفرە ئەگەر فێر ببی ســـەنعەت و حیکمەت” 
و دیســـان دەیبەســـتێتەوە بە “هێزی بازووی چینی 
)کار،  چەمکەکانی  )قانـــع،٧٩-1٩6(.   زەحمەتکێش” 
کرێـــکار، هێزی بـــازوو، بێـــکاری، هێـــزی باوەڕ، 
هـــەژاری( و بەرژەوەندیی گشـــتی )قازانجی عمومی( 
جووتیـــار و پـــاڵ و ڕەنجبەر و گرووهی برســـی لە 
چەمکـــی کۆمەڵایەتـــی- ئابوورییـــەوە دەگۆڕێن بۆ 
چەمکی سیاســـی کە ئەگەری گۆڕانیـــان لەناوخۆیاندا 
هەڵگرتـــووە لە ڕێگـــەی هۆشـــیاری و زانینەوە هەر 
“زەمانـــێ چاوی بەربـــوو کوردی ڕەندی هۆشـــیار” 
ڕاپەڕین و شـــۆڕش ســـەر هەڵـــدەدات )قانع، ٢٣٧(.
   پەیامی خانی و پەیامی هاوبەشـــی نێوان شاعیرانی 
نەتەوەیـــی دەردی کـــوردی بە “جەهـــل و نیفاقە و 
دەرمانەکەشـــی ئیتفـــاق و عیلم و زانینـــە” دیاری 
دەکەن، “تەعســـوب لابەرن، بەزمی عەشـــیرەتکاری 
توونـــا کـــەن/ بچێنن فکـــری وەحدەت، بەســـێتی 
هەنـــگاوی کوێرانە” )قانـــع، ٤15- 5٧٠(. هەرچەند 
پێی وایـــە ئەوەی بـــێ دەوڵەتە، ســـووکتر لە کایە، 
دەوڵەتی  دەخوازێ،  سۆشیالیســـتی  دەوڵەتێکی  بەڵام 
وەرزێـــڕ و جووتیار و گاوان. هـــەر بۆیە قانیع یەکێتی 
و دۆســـتایەتیی خەڵکی بەناخی فەلسەفەی ئەفکاری 
قەومی و ناســـیۆنالیزم تێدەگات. )قانع، ٣٠٧- 56٧( و 
بـــەردەوام “وەتەن” و “دایکی وەتەن” و “نیشـــتمان” 
جێگەی چەمکی “دەوڵـــەت” دەگرێتەوە و داوا دەکات 
“ڕۆڵەی  و  بنێـــن”  بنیـــات  سۆشـــیالیزم  “کۆمەڵی 
پڕۆلیتاریـــای کورد” ببێتە ڕابەری وڵاتی کوردســـتان. 

6-2-2-2. شیعر و نیهێلیزم 
پەیوەندیـــی ئاڵـــۆزی نێـــوان “کـــورد” و “وەتەن” 
و “چینەکانـــی کۆمەڵـــگا” لـــە شـــیعری قانعدا بە 
جۆرێکـــە کە “کـــوردی سەراســـیمە لـــە ژوور و 
خـــواروو” هـــۆکاری زەلیلـــی و زەبوونییەکـــەی بۆ 
بێ ڕەونەقیـــی کۆمەڵـــی “کوردانـــی هونـــەروەرە” 
دەگەڕێتەوە و کێشـــەی جەوهەری کـــورد “خۆکردە 
نە خواکرد”، هـــەر بۆیە قانع لـــە “خودێکی کوردی 
نموونەیی یـــەوە” کـــە ســـابیتی کردووە لە گشـــت 
کەس چاتـــرن”  بەرەو جۆرێک لـــە نیهێلیزم دەڕوا، 
دونیـــای خۆزگەی شـــیعری و یۆتۆپیایەکـــە بەرەو 
هـــەرەس دەچێـــت و پێی وایـــە “ئەمـــە بەردی 
داماوییـــە لە ئەژنۆی دەدات” و ســـەردەمێک کە پێی 
وابـــوو هۆنەر یا شـــاعیر “ڕۆحی ڕەوانـــی فەرهەنگە”  
ئێســـتا  لە جیهانی خودی قانعدا “شـــیعر و ڕاستی 
و حورمەتـــی خـــاک و دیار” بـــێ بایـــەخ بوونە. 

ئەگەر لە ڕووی کۆرنۆلۆژییەوە ســـەیری شـــیعرەکانی 
قانـــع بکەین، بـــێ ئاکامبـــوون و ســـەرهەڵنەدانی 
شۆڕشـــێکی ڕادیـــکاڵ کـــە زەمەنێـــک تەنانەت لە 
دووتوێی پێنج خشـــتەکی تێکهەڵکێش وەک دەقێکی 
نێوانخودی لەگەڵ بێکەس  نێوانشـــیعری و مۆنۆلۆگی 
و ئەحمەد موختار جاف، داوای “شۆڕشـــێکی ئاگرین 
و ڕاپەڕیـــن لە خـــەوی غەفڵەتیان دەکرد” تووشـــی 
نیهێلیزمی دەکات و چەمکـــی ئازادی بەرەو پووکانەوە 
دەچێت. لە کاتێکدا پرۆســـەی نووســـین و پرۆسەی 
حەقخوازی لای قانع یەک شـــت بـــوو )قانع، هەمان، 
5٠(. ئۆخەی دەکات کە دوورە لە فەلســـەفە، چونکە 
ســـەرچاوەی کوێرەوەرییەکانیەتی و هۆشیاری بارێکی 
گرانە و “فەلســـەفە و شـــیعر و هونەر” هیچ بایەخیان 
نامێنـــێ، ئەوە لـــە کاتێکدایە کە پێشـــتر ببوون بە 
بنەمـــای سیاســـەتی ئازادیخوازی. هەڵنەگیرســـانی 
شـــۆڕش پەیوەســـتە بە ململانێیەکی ناهاوســـەنگی 
چینایەتی و نائاگایی سیاســـیی کوردەواری و ئەمەش 
وادەکات ئاگایـــی ڕەنجـــاوی حاجـــی یـــان هەمان 
بەریەککەوتنـــی نێـــوان واقیع و جیهانـــی ناوەکیی 
شـــاعیر، لە پرۆژەی شـــیعری قانعـــدا ڕەهەندێکی 
پێچەوانـــە وەربگرێـــت و پـــرۆژەی بونیاتنانی نەتەوە 
بـــەرەو ڕەشـــبینی بچێـــت. ئەگەر لای شـــاعیرانی 
پێشـــوو قاڵبی شـــیعری تەنگی بە ئایدیا هەڵێنابێت، 
ئـــەوا لای ئەو خـــودی ئایدیـــا دەبێت بە کێشـــە.

 3-2. پەڕینەوە بەرەو کردە و فەلسەفەی نێوانخودی
1-3-2. تەوەری یەکەم: بێکەس.. پراکسیس و 

بەرەنگاری
فایـــەق بێکەس )1٩٠5- 1٩٤٨ ( هاوشـــانی قانع لە 
شـــیعرەکانیدا دەبێـــت بە دەنگی چینی چەوســـاوە 
و پەیامـــی “تێکۆشـــان و کـــردە” وەک بەرەنجامی 
شـــیعرەکانی خۆی دەخاتـــە ڕوو، چەمکی  “میللەت” 
کولتـــووری- بەرهەمێکـــی  وەک  دەکات،  گەڵاڵـــە 
سیاســـی کە دروســـت دەکرێت. داوای هیممەت و 
غیـــرەت و تێکۆشـــان دەکات، لێـــرەوە جارێکی تر 
بێکـــەس بە شـــیعر “ڕاپەڕین و شـــۆڕش” و ڕابوون 
لـــە “خـــەوی جەهـــل” دەکات )بێکـــەس،٢٠٠5، 
6(، وەک شـــاعیرانی پێـــش خۆی جەخت لەســـەر 
“عیلـــم و ســـەنعەت” دەکاتـــەوە، لـــە وڵاتێکدا کە 
“ئەجنەبـــی” حوکمی دەکات و بـــۆ “تەرەقیی قەومی 
میللەت  دەبێ  “حقـــووق”  بەدەســـتهێنانی  و  کورد” 
تێبکوشـــێت. پێی وایە بە”ئیتتفاق” بەرەو هۆشـــیاری 
ســـەربەخۆیی”  ئومێدی  “قەتعی  هێشـــتا  و  دەچین 
نەکـــردووە. لـــە هزری سیاســـیی بێکـــەس خود-
ئاگایـــی ئاســـتێکی بەرزتـــر دەبڕێـــت و “برایەتیی 
گەلان” دەخاتـــە بەرانبەر دەرپەڕاندنـــی کۆلۆنیالیزم.

1-1-3-2. میللەتی پارچەکراو و کردە
  یەکێـــک لە دیارتریـــن شـــیعرەکانی بێکەس واتە 

گۆڤارێکی شیکارانەی کۆمەڵایەتی ـ سیاسییە  ژمارە ٧1  ساڵی بیست و شەشەم  پاییز و زستانی ٢٧٢٤ ٨٠



“ئەی وەتەن” وەک مانیفێســـتی سیاســـی کە دەم بە 
دەم هەتـــا ئێســـتاش دەوترێتەوە و پڕە لە هەســـتی 
بێکەس  جیاکـــەرەوەی  خاڵی  و  نیشـــتیمانپەروەری 
ئەوەیـــە کـــە پێـــی وایە بـــۆ خاکێکی چەوســـاوە 
و دیـــل و “میللەتێکـــی لـــەت و پەتـــی مافخوراو” 
و “کـــوردی سەرشـــێواو و کوردســـتانی لەت لەت” 
)بێکـــەس،1٧- ٣٩(، بانگەشـــەی نەتەوایەتـــی تەنیا 
بەدەم ناکرێت و پێویســـتی بە خەبـــات و کردەوەیە. 
ئەم خەباتەش واتـــە پێداکوتان لە واقیـــع و دووبارە 
دەبێ  دەڵێت  فیختـــە  هەروەک  خۆدروســـتکردنەوە. 
«لـــە ڕووی مەعنەوییـــەوە خۆیان  بـــەردەوام  گەل 
ئەم  )فیختـــە، 1٩٧٩، ٢1٩(.  بێننـــەوە»  بەرهـــەم 
خۆبینـــن و دیاریکردنـــی ئێســـتا لە پراکسیســـدا 
بەرانبـــەر جووڵەی وەفدی  بێکـــەس دەکەوێتە  لای 
کوردســـتان و عێراقچیەتی و پێی وایە نابێ بەرهەمی 
خوێنـــی لاوان “ببرێتە بـــەردەم عەرشـــی عێراق” 
)بێکـــەس، 16(. بێکـــەس لە سیاســـەتی جیهانی و 
پەیوەندیـــی زلهێـــزەکان و بەرژەوەندیـــی وڵاتانیش 
ئاگایە و جەخت دەکاتەوە کـــە “حوریەت و عەدالەت 
درۆیـــە، بێ ئەساســـە/ ژیانی کامەرانـــی بە هەوڵ و 
ڕەنجی شـــانە” “ئیشکردن” لە ســـەردەمی “خێرایی” 
و “گەلـــی چالاک” و ڕابەری بەهێـــزە، کە “میللەت” 
دەئافرێنێ. ئـــەوە کۆکە لەگەڵ جەوهـــەری هەندێ 
تیۆریـــی ناسیۆنالیســـتی کە جەخـــت دەکاتەوە کە 
دەبێ دەســـەڵاتی سیاســـی لە ڕێگـــەی ئوتۆریتەوە 
خۆی بســـەپێنێت بەســـەر ئـــەو کەســـانەی کە بە 
واتە  بەخشـــیوە،  پێ  شـــەرعییەتیان  ویستی خۆیان 
لـــە ڕووی فەرمییـــەوە خـــاوەن ویســـتێکی ئازادن 
هەر بۆیـــە «نەتـــەوە دەبێتـــە گەلێکی ئـــازاد کە 
حوکمی خـــۆی دەکات» )هرتز، هەمـــان، 1٢-1٣(. 
لـــە شـــیعرەکانیدا ئامـــاژە بـــەوە دەکات کە دوای 
جەنگـــی گێتـــی و دامرکانەوەی شـــەڕ هەمووان بە 
مافـــی خۆیان دەگـــەن تەنیا کورد بـــە هیچ ناگات، 
چونکـــە نیشـــتمانپەروەر و ڕۆشـــنگەر و ڕێبەری لە 
نێـــودا نییـــە و ناتوانێ تـــۆوی ناکۆکـــی هەڵکەنێ. 
واتە نە خاوەن دەســـەڵاتی سیاســـییە و نـــە ئازادە.
   خاڵێکـــی جێگـــەی تێڕامـــان لە نێـــوان خانی و 
حاجـــی و قانع لە لایـــەک و بێکەس لـــە لایەکی 
تر ســـەبارەت بـــە ســـەرکردە ئەوەیـــە، بێکەس لە 
جیاتی ســـەرکردە بـــە دوای “پیاوی مونـــەوەر” و 
“فیکـــرەی میللیـــەت”دا دەگەڕێت )بێکـــەس، ٤٣(. 
ئـــەو پەیوەندییـــە بەهێـــزەی نـــەوەی پێش خۆی 
درێـــژە دەدات کـــە “ڕاپەڕین لە خـــەوی نەزانی” 
پەیوەســـتە بە عیلـــم و ســـەنعەتەوە، خود-ئاگایە بە 
ســـەردەمی خۆی و دەزانێت ســـەردەمی پیشەسازی 
و تەکنەلـــۆژی دونیـــای داگرتووە و “هـــۆش و بیر 
و پیـــاوی ژیرە” کە ئـــازادی دەخوڵقێنێـــت. چونکە 

هەر وەک جەمـــال نەبەز دەڵێت ئـــازادی کە خۆی 
تایبەتـــکاری مرۆڤی ژیرە- مرۆڤـــی ژیریش هەر بەم 
پێیـــە ئەو مرۆڤەیە کـــە دژی ئازادی نەبـــێ )نەبەز، 
1٩٨5، ٨٧(. هـــەر ئەمەشـــە ڕزگاریـــی نەتەوەیی 
لێ بەرهـــەم دێت، چونکـــە بۆ گەیشـــتن بە مافی 
نەتەوەیی نۆکـــەری نەکردن بۆ بێگانـــە و یەکێتی و 
بەرزڕاگرتنی “ســـەنعەت و عیلم و مەعاریف” دەبێت 
بە دامەزرێنەری ئەخلاقـــی نەتەوەیی و “میللەتی بێ 
عیلم و ئەخلاق” بە ســـەربەخۆیی نـــاگات. ئەمە بە 
دابڕانێکـــی ڕادیکاڵ دادەنرێت لەمەڕ تێگەیشـــتن لە 
ئەخلاقییاتی نەریتی کە خۆی لـــە ڕواڵەت و “چەفتە 
و جامانە”دەبینێتـــەوە. بە بۆنـــەی هاتنەوەی تەرمی 
چوار ئەفســـەری کـــوردی کۆماری کوردســـتان بۆ 
ســـلێمانی هاوار دەکات قەومی کورد سەلماندوویەتی 
کە شایســـتەی سەربەســـتییە، چونکە بـــە کردەوە 
چۆتـــە ناو سیاســـەت و جەخت دەکاتـــەوە “ڕۆحی 
میللی” هەر دەمێنـــێ و دیلی نایکوژێـــت، بەڵام بە 
“شـــۆڕش” ئیســـلاحی قەوم و نیشـــتمان دەکرێت. 

2-1-3-2. جەهل و دیلبوون
بێکەس دەگات بـــە خود-ئاگایەکی قـــووڵ لە نێوان 
جیهانـــی دەرەکی و جیهانی شـــیعری ســـەبارەت 
بە پرســـی نەتەوایەتی و ســـەرەڕای ئـــەوەی خۆی 
شـــاعیرێکی دیـــاری ســـەردەمی خۆیەتـــی، بەڵام 
جەخـــت دەکاتـــەوە کـــە “جەهالەتـــی میللەت و 
کوردایەتی حەماســـی” کورد ناگەیەنێـــت بە ئازادی 
)بێکـــەس، ٢٨(. لێرە چەمکی “جەهالـــەت” دەبێتە 
ئەجنەبی،  دەســـەڵاتی  دژی  ســـەنتەری  چەمکێکی 
کـــە هەر ئـــەم دەســـەڵاتەش بەشـــێکی گرنگ لە 
بەرپرســـیارێتییەکەی دەکەوێتە سەرشـــان و کوردی 
کـــردووە بـــە “دیلی عێـــراق و ئێـــران” )بێکەس، 
٣5(. ئـــەم ئاگاییـــە لـــە ئەدەبییاتـــی سیاســـیی 
کـــورددا دواتر لای هێمن ســـەبارەت بە هەســـتی 
کۆیلەبوون و یەخســـیری دەســـتی بێگانە، دەگۆڕێ 
بـــۆ چەمکـــی “دوژمـــن” و پاشـــان هەردووکیان 
دەبن بـــە یـــەک. “دوژمنـــە بێگانـــە” ئاخر چۆن 
لەگـــەڵ وی هەڵدەکەم” )هێمـــن، ٢٧٠٨، ٣٨٧( و 
لە دیـــدگای دڵداری شـــاعیری شـــیعری نەتەوەیی 
“ئـــەی ڕەقیب”یش میللـــەت لە بەرانبـــەر دوژمن 
مانـــا وەردەگرێـــت: “میللـــەت یەعنی بـــە نووکی 
ڕمبـــی دوژمـــن بێتـــە هۆش/میللـــەت یەعنی لە 
زڕەی تـــۆق و زنجیر ڕاپەڕێ” )دڵـــدار،٢5٧٣،  ٣٠(. 
  تێگەیشـــتنی بێکەس بۆ “جەهالەت” و ڕۆڵی پیاوانی 
ئایینی لـــە دژایەتیی پێشـــکەوتن و باڵابوون، ڕوونتر 
لە شـــاعیرانی پێش خـــۆی دەردەکەوێـــت و هاوتا 
دەکرێت بە ڕۆڵی کلیســـا لە ســـەدەکانی ناوەڕاست 
و “دەوری پاپـــا و عەســـری ئیرهـــاب”، هـــاوکات 
دەبێ  “ئەورووپا  وەک  کە  دەبینێت  ڕێگەچارەکەشـــی 

پاپا تەمێ بکرێت و دەســـت بدرێتـــە عیلم و فەن”. 
وەک شـــاعیرانی پێش خۆی “مەکتەب و زانســـت” 
دەبێتـــە مەرهەم و دەرمانـــی دەرد و ڕێگەی لە خەو 
هەڵســـان و زوڵمـــەت. ئەمەش یەکێکە لە پرســـیارە 
ســـەرەکییەکان کـــە بـــەردەوام شـــاعیرانی پێش 
خـــۆی کردوویانە و هەمیشـــە هەســـتیان کردووە 
“میللـــەت خەوتـــووە”، لای بێکەس ئـــەم دەکەوێتە 
بەرانبـــەر کردەوە و پڕاکســـیس، ئـــەوە جگە لەوەی 
یەکســـانیی جێندەری و تێکۆشـــانی کچـــان دەبێت 
بە بەشـــێک لە ئەکتی سیاســـی )بێکـــەس، 66(. و 
پێگەیاندنی  ســـەرەکیی  ناوەندی  دەبێتـــە  قوتابخانە 
سیاســـی، کـــە شـــیعری نەتەوەیـــی بناغەکەیەتی 
و قانـــع و بێکەس هەســـتی نەتەوایەتـــی دەخەنە 
ناو شـــیعری منـــداڵان و پرســـیارە جەوهەرییەکان 
ســـەبارەت بە بوونـــی نەتەوایەتـــی و خاکی وەتەن 
و پێگـــەی لـــە جیهانـــدا وەک وانـــە دادەڕێـــژن. 
  بێکەس کردە و پراکســـیس دەخاتە پێش شـــیعر، 
بـــەڵام دواجـــار هەر بـــە شـــیعر گوزارشـــتی لە 
سیاســـەت کردووە، هـــەر بۆیە جیهانـــی داڕێژراوی 
خەیاڵی شـــاعیرانەی بەرتەســـکە و کەمتر پەرژاوەتە 
ســـەر کێشـــەکانی کۆمەڵگا. ئەگەر لە فەلســـەفەدا 
زمـــان بکەوێتـــە خزمەت مانـــا و لە شـــیعردا مانا 
بەهۆی قاڵـــب و تەکنیکەوە ســـنووردار بکرێت، ئەوا 
بیرۆکـــە و ئاگایی بـــەردەوام شـــێواوی دەبێت. ئەمە 
ئـــەو گرفتەیە کە مەســـعود  بە دیوێکیـــدا هەمان 
محەمـــەد ئاماژەی کـــردووە کاتێ دەڵێت: «بەشـــی 
زۆری ڕیزبوونی هەڵبەســـتەکان هەر ئەوەیە دوا پیت 
یان قافیەیان با بڵێین شـــینە یـــان واوە» )محەمەد، 
1٩٧٣، ٢٤٧(. ئەمـــە ئەگەر بـــۆ ڕیزبەندیی دیوانەکە 
ڕاســـت بیت ئەوا بۆ ناوەرۆکی شـــیعرەکانش ڕاستە، 
چونکـــە کێـــش و ســـەروا ئامادەیی یەکی پێشـــتر 
لە واتایـــان هەبووە. هـــەر بۆیە ئەگـــەر یەکێک لە 
ئاماژەی  ڤیتگنشتاین  هەروەک  فەلســـەفە  ئەرکەکانی 
بێت  بونیادی زمـــان«  بـــۆ دەکات «شـــیکردنەوەی 
)فرجی،1٤٠1، ٢٩٩( و هاوکات ئاگاداری ســـیحربازی 
زمانیـــش بین دژی هـــۆش )ویتگنشـــتاین،1٣٨٩ 
،1٠٢(. ئـــەوا لـــە شـــیعردا ئەرکەکە قورســـتر و 
پێویســـتتر دەبێت، چونکە ســـنووربەندیی  ئاڵۆزتر و 
ئاگایی لە شـــیعردا تـــۆخ و کاریگەرتـــرە، ئەوە جگە 
لـــەوەی خـــود ســـەنتەری هەمـــوو چالاکییەکانە.
2-3-2. لە ئاگایی خودی و شیعرییەوە بۆ سیاسەتی نێوانخودی

ئەگـــەر لە دیـــدی هابرمـــاس هەموو فەلســـەفەی 
ئاگایـــی کە “کۆجیتـــۆی دیکارتـــی” داهێنەریەتی، 
لە قەیراندایـــە، چونکە بەرهەمی “خود-ســـوبێکت”ە 
لـــە ئاگایی خۆیـــدا، یان پەیوەســـتە بـــە دەروونی 
نووســـەرەوە، کە «زۆربەی بیروڕاکانی لە ســـەرچاوەی 
دەروونـــی خۆی و وتووێـــژی ناوەکییـــەوە هاتوون» 

)محەمەد،1٩٧٣، 6(، ئەوا شـــیعر کـــە کاریگەرترین 
چەکـــی سیاســـیی ســـەردەمی ڕۆنانـــی نەتەوەی 
کـــوردە، زۆر شۆڕشـــگێڕانەتریش بووە بـــە بەراورد 
بە شـــیعری بۆ نموونـــە ئەورووپی کـــە هەر وەک 
هۆبزبـــاوم ئامـــاژەی بـــۆ دەکات لـــە ســـەردەمی 
ناســـیۆنالیزم، لە ناو ڕۆمانســـیزمدا گیـــری کردبوو. 
ئەگەر شـــاعیرانی ڕۆمانســـیزم بـــەرەو نەریتی دینی 
و غەیبانـــی و ســـرووتی ناوەکـــی و دەروونخوازانەی 
مەرمـــوز و ناعەقڵانـــی ڕۆژهەڵاتییانـــەی چووبێتن 
نەتەوەییی  شـــیعری  ئەوا  )هوبزبـــاوم،٢٠٠٧، ٤٨٤(. 
کوردی لـــە نێـــوان شۆڕشـــگێڕانەبوون و نێهێلزمدا 
گیر دەخـــوات، هەرچەندە بونیادی ئاگایی سیاســـیی 
کـــورد پێـــک دێنێـــت و توانیویەتی زمـــان وەک 
کۆڵەکـــەی وجودی کـــورد بپارێزێت و شوناســـەکە 
گەڵاڵـــە بـــکات. دواجار نـــاگات بە سیاســـەتێکی 
ڕادیـــکاڵ واتـــە دەوڵەتـــی نەتەوەیی کـــە ئامانجی 
پرۆژەکەیەتـــی و لەنـــاو “سیاســـەتی شـــاعیرانە” 
یان فەلســـەفەی ئاگاییـــدا ڕۆ دەچێـــت، لێرەوە بۆ 
دەرچوون لـــەم تەنگژەیە دەتوانین ســـوود لە تێزی 
“فەلســـەفەی نێوانخـــودی”ی هابرمـــاس وەربگرین.

 1-2-3-2. دەرچوون لە سیاسەتی شاعیرانە 
لەپێشـــتربوونی کارلێک interaction لای هابرماس 
پەڕینەوەیـــە لـــە خودێتـــی بـــەرەو جۆرێـــک لە 
دامەزراوە  دانپیانـــان  بنەمای  لەســـەر  پەیوەندی کە 
)هابرمـــاس1٩٩٩، ٤٩(. لـــە دیـــدی ئـــەو مانا و 
حەقیقـــەت و مێـــژوو و تەنانـــەت “خود”یش ڕەها 
نییە و لـــە چوارچێـــوەی سیســـتەمی هزریدایە و 
تەونێکـــە لە میتافـــۆڕ و زاراوە کە قۆنـــاغ و گوتارە 
باڵادەســـتەکە پێـــک دێنێ و ڕای وایە فەلســـەفەی 
ئاگایی لـــە هەمەکیەتی خۆیدا بریتییـــە لە بیرۆکەی 
بە ســـەنتەریبوونی کۆجیتـــۆی دیکارتی کە “خود”ی 
بەرهـــەم هێنـــاوە، بـــەڵام نەیتوانیـــوە جۆرێک لە 
ســـەربەخۆیی و بابەتیبوون بەرهەم بێنێت )هابرماس، 
٢٠٠1، 1٧1،  چونکـــە جۆرێک لـــە مۆنۆلۆگێکە کە 
فەیلەســـووف لەگـــەڵ خۆیدا ڕاڤەی دونیـــا دەکات، 
هەر بۆیە ئەم تێگەیشـــتنە بۆ )خود یان ســـوبێکت( 
بـــە جۆرێک لە قەیرانـــی مەعریفـــە دەزانێت کە لە 
ترانســـێندێنتاڵیدا  فەلســـەفەی  و  میتافیزیک  نێوان 
گیـــری خـــواردووە، واتـــە ئـــەو بنەمایـــەی بـــۆ 
مەعریفەیەکی بابەتی لەســـەر “خود” دایڕشـــتووە لە 
نـــاو مۆدێلی فەلســـەفەی ئاگاییدا پەکـــی کەوتووە.
   ئەگـــەر ئـــەم تێـــزەی هابرماس لەســـەر ئاگایی 
نەتەوەییی کـــوردی پراکتیزە بکەیـــن کە بنەماکەی 
چوارچێوەی  هـــاوکات  دامەزراوە،  شـــیعر  لەســـەر 
دیدگاکەیشـــی بـــۆ بنیاتنانـــی نەتـــەوە و دەوڵەت 
وەک کردەیەکـــی سیاســـی، لـــە ناو فەلســـەفەی 
ئاگایـــی و جیهانی شـــیعریدایە، کە تێیدا شـــاعیر 

خەریکـــی مۆنۆلۆگە لەگەڵ خۆی، کرۆکی کێشـــەکە 
دەردەکەوێت. هەروەک هابرمـــاس ئاماژەی بۆ کردووە 
لـــە نێوان ڕوانگەی بکەری ناســـکار )الذات العارفة( بۆ 
شـــتەکانی جیهان و بۆ خودی خـــۆی هاوجووتیەک 
لە ئـــارادا نییـــە، هەر بۆیـــە پێشـــنیاری مۆدێلی 
 intersubjectiveنێوانخـــودی لێکتێگەیشـــتنی 
communication دەکات )هابرماس، 61٠،1٣٨٤(.
 کەواتـــە کاتـــێ ئێمە ناســـیۆنالیزم یـــان هەمان 
ئاگایـــی نەتەوەییی کوردی لـــە چوارچێوەی جیهانی 
شـــیعری دەردەهێنیـــن، کە تێیـــدا خودێک وێنای 
جیهـــان دەکات و جۆرێک لـــە خود-ئاگایی بەرهەم 
دێنێـــت، دەپەڕینـــەوە بەرەو ئاگایـــی هاوبەش وەک 
بوارێکـــی سیاســـیی نێوانخـــودی و ئەخلاقـــی کە 
Delibera- ڕاوێژگەرییـــە   هەمـــان سیاســـەتی 
tive politics کە پشـــت بە بەهێزکردنی رێســـا 
و بنەمـــا ڕێکارییـــەکان و دۆخـــی پەیوەندیکاری و 
 )Habbermas, fact, 298( کارلێک دەبەســـتێ
. ئـــەوا زمان و تێگەیشـــتنێکی جیاوازی سیاســـی-
کوردی دروســـت دەکەین کە گفتوگـــۆ و ڕای جیاواز 
بنەڕەتەکـــەی دروســـت دەکات و خودئاگاییەکـــی 
پاڕادایمی  دەبێتـــە  زمان  پێـــک دەهێنێت.  عەقڵانی 
یارمەتیـــی  بـــە  پەیوەندیـــکاری  لێکتێگەیشـــتنی 
کـــە   )unversehrt( نەشـــێوێنراو  نێوانخـــودی 
پارێـــزگاری لە خـــۆی دەکات لە ڕێـــگای ئاڵوگۆڕی 
لێکتێگەیشـــتنێک کە لەســـەر بنەمـــای دانپیانانی 
ئـــازاد دامـــەزراوە )هبرمـــاس، ٢٠٢٠، 611-61٠(.
  بـــەم جۆرە ئەگەر خودســـەنتەری لە فەلســـەفەدا 
نیشـــانەی داخرانـــی بیرمەند بێت بەســـەر خۆیدا، 
ئاگایی  ئـــەوا تێـــزی شـــاعیرانە کـــە بنەڕەتـــی 
نەتەوەییی کـــوردە، دەبێتە زمانێکی لـــە قاڵبدراو کە 
ناوەرۆکەکـــەی بە هـــۆی فۆڕمەکانی ڕیتـــم و ئاواز 
و قافیـــەوە بەرتەســـک دەکرێتەوە. کاتـــێ )خانی( 
و  دابنێت  دەوڵـــەت  پـــرۆژەی  بونیادی  دەیەوێـــت 
لەگەڵ یەکەم چرکەســـاتی ناســـیۆنالیزمی ئەورووپی 
خود-ئاگاییەکـــەی دەپژێـــت، بەهۆی ئـــەوەی تەنیا 
لـــە جیهانی زهنـــی خۆیدایە، نابێت بە سیاســـەت 
بۆ  ناپەڕێتەوە  هابرماســـییەکەی، چونکـــە  مانـــا  بە 
پانتاییی “گشـــتی” و “نێوانی” و خســـتنەڕووی  ناو 
باشـــترین ئەرگۆمێنـــت و هـــەر لـــە چوارچێوەی 
هابرماس  دەمێنێتەوە.  شـــاعیرانەدا  و  جیهانی خودی 
پێی وایە دەرچوون لە فەلســـەفەی خـــودی و تاک 
قســـەکەری و بەرەو پەیوەندییەکـــی عەقڵانیی نێوان 
زەینی، کەشـــێکی سیاســـی واتە کارلێکـــی نێوان 
دیاریکردنی  پێنـــاو  لـــە  ئاگاییەکان  و  ویســـتەکان 
بە  تاکەکان  بـــەردەوام  کە  دەخوڵقێنـــێ  چارەنووس 
هـــۆی تێگەیشـــتنی هاوبـــەش »ئامانجەکانی خۆیان 
لەســـەر بنەمای پێناســـەی هاوبـــەش« )هابرماس، 

ئەرگۆمێنتـــی  بنەمـــای  »لەســـەر  و   )51٧ ،1٣٩٢
Haber- )جێگـــەی پەســـەند« ڕێـــک دەخـــەن 
mas, 1984, 22( . هۆگـــری پەیوەندییانـــە یـــان 
بە  نێوانخودییەکانەوە  دەزگا  هـــۆی  بـــە  کردەیـــی 
ئاراســـتەی لێکتێگەیشـــتن دەڕواتە پێـــش )اباذری، 
پەیوەندییەکـــی  بـــەرەو  ئەمـــەش   .)٢٨  ،1٣٨٩
ئازادیبەخـــش و خودئاگایـــی سیاســـی دەچێـــت. 
 واتـــە ڕاســـتە ئێمە لە هـــزری سیاســـیی )خانی( 
و )حاجـــی( و )ئەحمـــەد( و )قانـــع( و )بێکەس( دا، 
ئاگایـــی ئازادیخوازانـــە و ڕزگاریبەخشـــیمان هەیە، 
بەڵام پێویســـتی بەوەیـــە بکەوێتە پانتاییی گشـــتی 
و دواتـــر ببێـــت بە کردەی سیاســـی، بـــۆ ئەوەی 
بـــگات بە دوا ئامانـــج. بۆ نموونە )حاجـــی( پرۆژەی 
دەوڵەت/نەتـــەوە وەک دەرکەوتەی ئاگایی ســـەردەم 
دەخاتـــە ڕوو، خەســـڵەت و ناوەرۆکەکـــەی دیاری 
دەکات، بـــەڵام ئەمانـــە تەنیا لە جیهانی شـــیعریی 
خۆیدا، کە دواتر بەشـــێکی گرنگـــی جیهانی ئاگایی 
تاکی کوردیشـــی دروســـت کـــردووە، ڕوو دەدات. 
زمانەکـــەی بـــەردەوام ئاگاییەکەی دەشـــێوێنێت و 
دواجـــار دان بەوەدا دەنێـــت کە ناتوانێ بە شـــیعر 
گوزارشـــت لە خۆی بکات و پێویســـتی بە گفتوگۆیە.

2-2-3-2. زمان و نێوانخودێتیی نەتەوە
جەختکردنـــەوە لەســـەر زمـــان وەک سیســـتەمی 
بیرکردنـــەوە لـــە دیـــدی هابرمـــاس ڕەخنەی لێ 
دەگیرێت و پێی وایە »زمان بەســـتێنێکی هاوبەشـــی 
نێـــوان خودەکانـــە کە دەبـــێ هەموو کەســـێک لە 
ســـەری بڕوات، پێش ئـــەوەی بتوانـــێ بکەوێتە ناو 
دەســـتەواژە و دەربڕینەوە ســـەبارەت بـــە ژیان، جا 
چ لە  وشـــە یـــان هەڵوێســـت یان کـــردەدا خۆی 
واتـــە زمان  بنوێنـــێ« )هابرمـــاس، ٢٠٠1، 1٨٨(، 
نێوەندێکـــە medium مانـــای تێدا بـــە هاوبەش 
دەکرێـــت و پێـــی وایە زمـــان پەیوەســـت نییە بە 
سیستمێکی ئەبســـتراکتی ڕێزمان، بەڵکوو لە بونیادی 
نێوانخودیدایە )حســـین، 1٣٩٧، ٨٤(، ئەم تێگەیشتنە 
بۆ زمان، کاتـــێ ئەرکێکی سیاســـی وەردەگرێت کە 
تەنیا وەک سیســـتەمی ئاماژە ســـەیر نەکرێت، بەڵکو 
وەک پەیوەنـــدی و مانا ســـەیر بکرێـــت، هەر بۆیە 
هابرماس لـــە جیاتی تیۆریـــی واقعییەتی حەقیقەت، 
پشـــت بە کۆدەنگیـــی حەقیقەت دەبەســـتێت کە 
بەشـــێکە لـــە هەمـــوو کردەیەکـــی پەیوەندیکاری 
لـــە جیهانی-ژینـــدا کـــە  )ریتـــزر،1٣٩٣ ،٣٩6(. 
نێوەنـــدی کولتووری و ســـیمبۆلی بەرهەمهێنانەوەی 
 .)Habrmas, 1985,125( کۆمەڵگایـــە 
  ئەمە کاتێک بەســـەر دیـــاردەی دەرکەوتنی نەتەوە 
لـــە ئاگاییدا پیادە دەکرێت کە زمان ڕۆڵی ســـەرەکی 
تێدا دەگێڕێت، بەرجەســـتەتر دەبێـــت، بە تایبەتی لە 
پەیوەســـت بە حەقیقەتی بەرهەمهاتووەوە ســـەبارەت 

بە خود. بـــۆ نموونە لـــە شـــیعرەکانی )ئەحمەد(دا 
ناسیۆنالیســـتییەکەی  دەرکەوتە  و  کـــوردی  خودی 
ڕەهەندێکـــی دونیایی وەردەگرێـــت. “خۆبوون” قووڵ 
دەبێتـــەوە و نەتەوە لە دەرەوی دەوڵەت ســـیمایەکی 
زەینـــی وەردەگرێت. هەرچەندە چەمکـــی “کورد” و 
خودئاگاییەوە،  بە  دەکات  پەیوەســـت  درەوشـــانەوی 
بەڵام لـــە جیهانی شـــیعرەوە لە جیاتـــی بچێتە ناو 
“جیهانی-ژیـــن”، دەچێتە ناو جیهانێکـــی خەیاڵکرد 
بۆ کورد دروســـت  و جوگرافیایەکـــی بێ دەوڵـــەت 
دەکات. عەقڵانییـــەت بـــە مانـــا کانتییەکـــەی کە 
ئەحمەد  و خود-موختارییە لای  ڕۆشـــنگەری  هەمان 
بوونی هەیـــە، بەڵام کاتـــێ جیهانـــی ناوەکی واتە 
شـــیعرەکانی و جیهانـــی واقعی دەرەکـــی یەکانگیر 
نابـــن، بەرەو نێهێلیـــزم دەچێت. هـــەر بۆیە خودی 
گەڵاڵەبـــووی کوردی یـــەک ناگرێـــت و ناپەڕێتەوە 
بـــەرەو نێوانخـــودی و ئەمەش سیاســـەتی ڕادیکاڵی 
ئەو  کـــردەی  نابێتە«  چونکـــە  ناکەوێتـــەوە،  لـــێ 
هەیە،  هاوبەشـــیان   reactionکارلێکی کە  تاکانەی 
بۆ تێگەیشـــتن لـــە جیهـــان و پەیوەندییەکی نێوان 
کەســـێتییrelation  interpersonally یـــان 
هەیـــە» )هابرمـــاس، 1٣٨٤، 611(، واتـــە جیهانی 
زهنـــی و خـــودی جیهانـــی بابەتـــی و نێوانخودی 
دادەپۆشـــێت و دواجار بەســـەر خۆیـــدا دادەخرێت. 
   )قانـــع( بـــە مانایـــەک هەنگاوێک لە سیاســـەت 
نزیکـــە بە پێی تیـــۆری هابرماس، کاتێ سیاســـەت 
وەک کـــردە و شۆڕشـــێکی ڕادیـــکاڵ دەبینێـــت و 
خەباتـــی چینایەتـــی و ململانێی ناوەکـــی کۆمەڵگا 
دەخاتەڕوو.  گۆڕانـــکاری  ســـەرەکی  بزوێنەری  وەک 
بەڵام لە جیاتـــی پەڕینەوە بـــەرەو جیهانی نێوانی و 
سیاســـەت، تێزەکانی پەیوەندییەکی شـــێواو دەخەنە 
ڕوو. لە جیهانی شـــیعری و ئاگایـــی خۆیدا خەریکی 
کـــۆلاژی مێـــژوو و جوگرافیایەکـــی خەیاڵکردە کە 
دەتوانـــێ لە ئاســـتێکدا نەتـــەوەی لەســـەر بونیاد 
بنێـــت، بەڵام کـــردە کە هەمان شـــۆڕش و ڕاپەڕینە 
دژی جەهـــل و بێ ئاگایی، دواجـــار نیهیلیزم و دژە-
چالاکی بەرهـــەم دێنێ لە جیاتی ئەکتی سیاســـی.
  هابرماس “عەقڵی پەیوەندیـــکاری” دەخاتە بەرانبەر 
هزری ناوەکیـــی ناڕوون واتە »هزرێکـــی دەروونخواز، 
کـــە پەیوەندییەکـــی تۆکمەی لەگـــەڵ وجوودێکی 
ڕەمزاویـــدا هەیـــە و لـــە دۆخێکـــی تایبەتیـــدا 
دەردەکەوێـــت و دەبێتـــە هۆی دەستڕاگەیشـــتن بە 
هەنـــدێ حەقیقەت کـــە لـــە ڕووی میتافیزیکییەوە 
لـــە قووڵیـــدان و شـــاراوە و نێـــژراون« )هابرماس، 
1٣٨٤، 6٢٠(. ئەمە بە باشـــترین شـــێوە لە جیهانی 
ناوەکیی شـــیعریدا دەردەکەوێـــت، چونکە هەم زمان 
و هەم ئاگایـــی و هەم ئەو ڕاســـتییانەی بەرهەمیان 
دێنیـــت مـــەرج نییـــە هاوجـــووت بێـــت لەگەڵ 

جیهانـــی نێوان خـــودەکان. بۆ نموونـــە پەیوەندیی 
نێوان زمـــان و ئاگایـــی نەتەوەیـــی و جیهانبینیی 
و  “ڕاپەڕین”  لـــە چوارچێـــوەی چەمکـــی  بێکەس 
بەرجەســـتە  “ئەویتر”دا  بەرانبـــەر  لـــە  “خۆبینین” 
دەبێـــت، پارچـــە پارچەبوونـــی کورد لـــە واقیعدا 
بووەتە هۆی ئاگاییەکی شـــێواو. بێکەس سیاســـەت 
وەک کردە ســـەیر دەکات و نەتەوە لـــە ئاگاییدا وێنا 
دەکات کە پێویســـتە خود-ئاگا بێت بە ســـەردەمی 
خۆی. عەقڵانییـــەت و ئەخلاقییـــەت وەک بنەڕەتی 
پشتیوانی  زانســـت  دەبینێت کە  نوێ  سیاســـەتێکی 
بکات. ئەگەرچی بێکەس کردە دەخاتە پێش شـــیعر، 
بـــەڵام ئەمە هەر لـــە جیهانی خودیـــدا ڕوو دەدات.
  بۆ دەرچوون لـــەم تەنگژەیەی فەلســـەفەی خود-
ئاگایی یـــان “خـــودی”، واتە پەیوەنـــدی خودێکی 
ســـەربەخۆ کە بکەری ناســـین و پراکسیسە لەگەڵ 
خۆیـــدا، مۆدێلـــی لێکتێگەیشـــتنی نێوانخودی ئەم 
بنەمایانـــە دەخاتـــە ڕوو: 1- دانپیانانـــی دوولایەنە 
و ڕەخنـــە لـــە تاکڕەهەندیی عەقڵی خـــودی. واتە؛  
٢- ئاگایـــی دەبێ بە هۆی فرەڕەهەنـــدی عەقڵییەوە 
پەیوەندی بـــە جیهانـــەوە بکات و بـــەم جۆرە ٣- 
تـــاک وەک بکەری خاوەن حەقیقـــەت، ناتوانێ خۆی 
لە چوارچێوە نادیـــار و بان هزرییـــە گومڕاکەرەکان 
ڕزگار بـــکات. هەر بۆیـــە عەقڵی هەمەکـــی دەبێتە 
ئەلتەرناتیـــڤ و ئەمەش واتە هەر قســـەکەرێک یان 
خودێکـــی عاقڵی خـــاوەن پەیوەندیـــی کۆمەڵایەتی 
کـــە خۆی -لە قســـە و کـــردەدا- بەیـــان دەکات، 
شـــوێنگەکەی گۆڕانـــی بەســـەردا دێـــت و چی تر 
شـــوێنگەکەی کەسی هەموو شـــتزان نییە، هابرماس 
لێـــرەدا جێگەیەکی گرنگ دەبەخشـــێت بە “گوێگر” 
یـــان “بەردەنگ”یان “قســـە بۆ کراو” و یـــان لێرەدا 
بەردەوام  نێوانخودییـــەدا  پەیوەندییە  لـــەم  “نەتەوە” 
وجودی نـــوێ دەکرێتەوە. لێرەوە پێویســـتە جیهانی 
شـــاعیران و تاکەکان یەکانگیر بکرێت و بەرز بکرێتەوە 
بـــۆ سیاســـەتی نێوانخودی و هەر ســـێ ئاســـتی 
»پەیوەندیـــی نێـــوان جیهانی “بابەتـــی” و جیهانی 
“کۆمەڵایەتـــی” و جیهانـــی “زەینـــی”« )هابرماس، 
1٣٨٤، 6٢٤(. لەخـــۆ بگرێت. بەم جۆرە سیاســـەت 
تێگەیشـــتن  و  بـــۆ حەقیقەت  تۆکمە  بنەڕەتێکـــی 
لە واقیـــع و خودی نەتـــەوە بەرهـــەم دێنێت. ئەم 
عەقڵـــە نێوانخودییـــە ڕایەڵەیەکی تۆکمـــە لە نێوان 
مانا و مســـداقییەت دروســـت دەکات و لایەنەکانی 
پەیوەنـــدی دەتوانـــن لـــە ڕێگەی زمـــان و هزری 
هاوبەش و زهنـــی خۆیان مانـــاکان ئاڵوگۆڕ بکەن و 
ڕێســـا و بنەماکانی جیهانی نێوان خۆیان دروســـت 
لێکتێگەیشـــتن  بـــۆ هەموویان شـــیاوی  بکەن کە 
و لـــە ڕاســـتیدا بەرهەمـــی عەقڵـــی هەمەکییە و 
سیاســـەتێکی دیموکراتیکی لەســـەر بونیاد دەنرێت.

گۆڤارێکی شیکارانەی کۆمەڵایەتی ـ سیاسییە  ژمارە ٧1  ساڵی بیست و شەشەم  پاییز و زستانی ٢٧٢٤ ٨٤



3-2-3-2. بەرەی نێوانخودێتیی کوردی
ئەگەر هـــەر وەک ئەندرســـن ئاماژەی بـــۆ دەکات 
ناســـیۆنالیزم ڕابوونی نەتەوەکان نەبێت بۆ دەرککردنی 
“خود” بەڵکـــو، نەتەوەکان لە هیچەوە دروســـت بن 
)اندرســـن، 1٩٩٩ ،1٤( یان هەروەک گیلنەر ئاماژەی 
بۆ کـــردووە ناســـیۆنالیزم نەتـــەوە بەرهـــەم بێنێ 
)اندرســـن وجیلنر،1٩٩5، ٣٧(، یـــان بە پێی تیۆری 
هۆبزباوم دەوڵەت/نەتەوە لەســـەر ناســـیۆنالیزم بونیاد 
نرابێـــت، دواجـــار گەڵاڵەبوونی خـــودی نەتەوەیی، 
لـــە ڕێگەی زمـــان و ئاگاییەوە بەسیاســـی دەکرێت 
و فـــۆڕم وەردەگرێت و بـــەردەوام بەرهـــەم دێتەوە.    
  کەواتـــە ناســـیۆنالیزم هەم ویســـتی دەســـەڵاتی 
شوناســـێکی  کۆکـــەرەوەی  هـــەم  خۆجێییـــە، 
کۆنکریتـــی، کـــە بنەڕەتێکـــی ویژدانـــی هەیە کە 
دەکەوێتە ســـەرووی فۆڕمی خاکێکـــی دیاریکراوەوە، 
یان خاکێکـــی دیاریکراو بـــە ئایدیالیـــزە دەکات و 
گوتارەکەی لەســـەر بونیاد دەنێت کـــە تێیدا هەوڵ 
دەدات “ویســـت” و یادەوەرییەکی پڕ لە شـــانازی و 
ئەفســـانە کە بە ئاراســـتەی چارەنووســـی هاوبەشی 
ببـــات، بـــە تایبەتـــی لـــە بەرانبـــەر “ئەویتر” کە 
زۆرتر وەک دەســـتدرێژیکار وێنا دەکرێت. بەشـــێکی 
زۆری ئـــەم ڕەوتە کـــە ڕەوتی مێـــژووی هەڵپێکانی 
ئاگایـــی نەتەوەیی یـــە لە نـــاو کورددا، لە ڕاســـتیدا 
ژێدەرەکـــەی خودێتیی شـــاعیرە پێشـــەنگەکانمانە.  
   بـــۆ دەرچوونـــی لە ئاگایـــی خود-ســـەنتەر و 
شاعیرانە، دەبێت سیاســـەت وەک گفتوگۆی کراوە و 
دەزگا هاوبەشـــەکان و “بەرەی هاوبەشـــی نەتەوەیی” 
ســـەیر بکرێن و چـــی تـــر سیاســـەتی بونیادنانی 
نەتـــەوە و دەوڵەت وەک هەڵچوونی نەســـتی کوردی 
و وەک خـــەون خۆی دەرنەخات. ئەگەر شـــۆڕ بینەوە 
نـــاو ناخودئاگای تاکـــی کورد بۆمـــان دەردەکەوێت، 
هەمـــوو هەوڵێک بـــۆ بونیادنانی دەوڵـــەت و نەتەوە 
وەک گەمـــەی زمانـــی و دەرچـــوون لـــە واقیعی 
هەنووکەیـــی ســـەیر بکرێت. لـــە خۆڕا نەبـــوو مام 
جەلال ســـکرتێری گشـــتیی یەکێتیی نیشـــتمانیی 
کوردستان و ســـەرۆک کۆماری پێشـــووی عێراق لە 
تورکی  ئاکشـــەمی  و  ئەڵمانی  گۆڤاری دێرشـــپیگلی 
شاعیرانەیە»  خەونی  ســـەربەخۆ  «کوردستانی  وتبووی 
وەک داکۆکیکردنێـــک لـــە سیاســـەتی واقعی. ئەمە 
لـــە ڕاســـتیدا ڕازیبوونە بـــەو جیهانەی کـــە زمان 
و ئاگایـــی هەنووکەیـــی ســـەپاندوویانە، دەتوانیـــن 
ئاراســـتە پێچەوانەکەشـــی گەشـــە پێ بدەین، واتە 
وەک جەمـــال نەبەز ئامـــاژەی بۆ کـــردووە، واقیع 
چەمکێکـــی گـــۆڕاوە و تەنانەت ئەرکی سیاســـەت 
گۆڕینـــی خەونە بـــۆ واقیـــع )نەبـــەز، ٢٠٠5، ٣(.
   ئەمە ئەگەر لەســـەرێکەوە پەیوەســـت بێت بەوەی 
کـــە «بیری دەوڵەتی ناســـیۆناڵی کـــورد لای هوردە 

بۆرژوای کورد و رێکخراوەکانی )پارتە سیاســـییەکان( 
بیرێکـــی یەکجار لێڵـــە و لە هەڵوێســـتێکی تەماوی 
و دوولایەنـــەی هەلپەرســـتانەدایە» )نەبـــەز ،٢٠٠٢، 
کـــە  بەوەشـــەوە  پەیوەندیـــدارە  1٣٧(. هـــاوکات 
سیاســـەت پێویســـتە ببێت بە ئاگایی دەستەجەمعی 
بـــۆ دیزاینکردنـــەوەی واقیـــع لـــە پرۆســـەیەکی 
نێوانخودی کە لەســـەر دامـــەزراوە بونیـــاد نرابێت 
و پێویســـتە کـــردە و کارلێک بنەڕەتـــی بێت نەک 
دروشـــم یان پەنابردنـــەوە بۆ ناو جیهانـــی میتافۆڕ. 
هـــەروەک چۆن عوســـمان بایدەمیـــر پەرلەمانتاری 
هەدەپـــە لە وەڵامـــی جێگری ســـەرۆکی پەرلەمانی 
تورکیـــا لە بەرســـڤی پرســـیاری کوردســـتان لە 
کوێیـــە: وتی لـــە دڵمدایـــە )بایدەمیـــر، ٢٠1٨(.
   ئەگەر زمان و دواتـــر توخمەکانی تری وەک خاک 
و کولتـــوور، ڕەگەزی جیاکـــەرەوەی نەتەوە بێت، ئەوا 
“ویســـت”ی ڕژدە کە نەتەوە بونیاد دەنێت چونکە بەر 
لە “خۆبوون” لەســـەر “ بەئەویتـــر” نەبوون دامەزراوە. 
ئەم ویســـتە کاتـــێ ڕەهەندێکی عەقڵانـــی- کۆگەرا 
وەردەگرێـــت، دەبێتە دیزاینەر و پارێزەری شـــوناس 
بوونێک کـــە بەردەوام هەڕەشـــەی ســـڕینەوەی  و 
پارتەکانی  ئەدەبییاتی سیاســـیی  لە  کاتێ  لەســـەرە. 
کوردستاندا پاشـــگری “کورد” دەســـڕێتەوە و ئێران 
و عێراق و تورکیـــا و هەندێ جاریش کوردســـتانی 
ڕەگـــەڵ دەکەوێت، گوزارشـــت لە پاشەکشـــێیەکی 
هزری دەکات. ئـــەم جێگۆڕکێیە، ئەگـــەر لە لایەک 
پەیوەســـت بێت بـــە نەبوونـــی شـــوێنگەیەک لە 
سیاســـەتی جیهانیدا بۆ “بوونی کورد”، لە ڕاســـتیدا 
نیشـــانەی باڵادەســـتیی گوتاری خودگەرایی شێواوی 
نەتەوەیی یـــە و پەککەوتنـــی دامەزراندنی ئاگاییەکی 
لە  دەســـەڵاتگەرا  حزبی  بۆیـــە  هەر  نێوانخودییـــە. 
هەموو کوردســـتان دەبێت بە بونیادی باڵادەســـت و 
“بەرەی” نەتەوەیی کە دەشـــێت ببێتـــە پانتایی یەکی 
نێوانخودی بۆ پـــرۆژەی بونیادنانی نەتـــەوە/ دەوڵەت 
لە دونیای سیاســـیی کورد بـــەرەو پەراوێز دەچێت.

دەرەنجام
ئاگایی تاک لەمـــەڕ خۆیی و جیهان پەیوەســـتە بە 
زمـــان کە فۆڕمێکـــی لۆژیکی هەیە کـــە دونیابینیی 
تاک دادەڕێژێـــت و لە ڕێگەیـــەوە دەتوانێت “خۆی” 
و “ئەویتر” بناســـێت و بەمـــەش مەعریفەی خودی 
بەرهـــەم دێنێـــت کە جۆرێـــک لـــە پەیوەندی لە 
نێوان واقیع و بیردا دروســـت دەکات. کێشـــەی “من 
“ی میتافیزیکـــی دیکارتـــی وەک بنەڕەتـــی بوونی  
خودێکـــی ئۆتۆنـــۆم،  کاتـــێ لە بازنـــەی داخراوی 
خۆی دێتـــە دەر، دەپەڕێتەوە نـــاو پانتاییی کۆمەڵگا 
و سیاســـەت. تێزی کارلێکـــی interaction هیگڵ 
لە پەیوەندیی نێوان “من” و “ ئەویتر” دەرگا بەســـەر  

لە  دەرچوون  بۆ  دەکاتەوە  کێشەی “خود-ســـوبێکت” 
خودگەرایـــی  و هابرماس ئەمە لـــە تیۆریی پەیوەندیی 
پەیوەندییەکی  کـــە  دێنێـــت  بەکار  نێوانخودێتـــی 
نێوانی دروســـت دەکات کە دانپیانـــان بنەماکەیەتی 
و دەشـــێت مانـــا و حەقیقـــەت و دیزانکردنـــەوەی 
واقیع لـــە ڕێگەی زمان و لێکتێگەیشـــتنەوە بەرهەم 
دێنێت،  بەرهەمی  مەعریفەیەی خـــود  ئـــەو  بێنێت. 
دەگمەنەیەکـــەی،  و  داهێنەرانەبـــوون  ســـەرەڕای 
کاتێ دەبێـــت بە هاوتـــای مەعریفەیەکـــی خودان 
مســـداقییەتی زانستی و دەشـــێت حەقیقەتی لەسەر 
ڕۆ بنرێـــت کە بچێتە نـــاو پەیوەندییەکی نێوانخودی.
   ئاگایـــی نەتەوەیـــی بەرهەمی کارلێکـــی زمانە بۆ 
دروســـتکردنی مانا و شوناســـی کۆیـــی و  “خود” 
لە ئاســـتی هەمەکیـــدا نمایان دەکات. سیاســـەت 
دەتوانێت هەم ئـــەم خودە بـــەرەو کامڵبوون ببات و 
بیگۆڕێت بۆ “نەتـــەوە” و لە چوارچێـــوەی کیانێکدا 
ڕێکـــی بخات و هەم دەشـــێت تووشـــی شـــێواوی 
بـــکات. نەتەوە بەر لـــەوەی بوونـــی خەڵکێک بێت 
کـــە بانگەشـــەی ئـــەوە دەکەن ســـەر بـــە یەک 
ڕەگـــەزن، بوونێکی ڕوحـــی و ویژدانییـــە کە زمان 
ئاگاییەکەی گەشـــە پـــێ دەدات و عەقڵی هەمەکی 
یان سیاســـەت دەتوانێ یەکانگیری بـــکات و مانای 
پـــێ ببەخشـــێت، لە میانـــی ئەفســـانە و نەریت و 
یادەوەریـــی بەنـــاو مێـــژوودا گوزەری پـــێ بکات. 
  لـــە ڕەوتی ســـەرهەڵدانی ناســـیۆنالیزمی کوردی 
وەک ڕاڤـــەی خودی نەتەوە، شـــیعر یەکێکە لە پایە 
گەورەکانـــی ئاگایی کورد ســـەبارەت بـــە “خۆی” و 
ئەو ئایدیـــا و دیدگایەی لە شـــیعردا بەرهەم هاتووە، 
بە شێوەیەکی ئەبســـتراکت لە چوارچێوەی خودێتی و 
تەکنیک و قاڵبەکاندا گـــۆڕاوە بۆ جۆرێک لە مۆنۆلۆگ 
و هەر بۆیە هەرچەندە پرۆژەی ناســـیۆنالیزمی شـــیعر 
ئەگەرچی بـــە گوتاری ئازادیخـــوازی و گەڵاڵەکردنی 
خودێکـــی جیـــاوازی نەتەوەیی دەســـتی پێکردوە،  
ڕەشـــبینی  بەرەو  حاڵەتەکاندا  زۆربـــەی  لـــە  بەڵام 
ڕۆیشـــتووە. ئـــەم چالاکییـــە هزرییـــە ڕەهەندێکی 
مێژوویـــی هەیـــە کـــە کاریگەریی لەســـەر ئاگایی 
سیاســـیی کورد داناوە، شاعیرە پێشـــڕەوەکانی کورد 
کە لە ڕاســـتیدا تیۆریسیەنی ناســـیۆنالیزمی کوردن، 
تایبەتی  بە  نیشـــتمانییەکانیان  نەتەوەیی و  شـــیعرە 
ناوەڕاســـتی  تا  حەڤـــدە  ســـەدەی  ســـەرەتای  لە 
ســـەدەی بیســـت، دەبێت بـــە ژێرخانـــی گوتاری 
ناسیۆنالیســـتی و سیاســـەتی لەســـەر دادەمەزرێت، 
بـــەڵام هاوکات تووشـــی دوو ئاســـتەنگ دەبێت؛ لە 
ئاستێکدا ناســـیۆنالیزمی شـــاعیرانەی کورد لە نێوان 
ســـنووری جیهانی زاتیی شـــاعیر و دونیابینییەکەی 
ســـنوور و قاڵبـــە شـــیعرییەکاندا گیـــر دەخوات.
  پرۆژەی دەوڵەت/نەتـــەوە وەک دەرکەوتەی مۆدێرنی 

ئاگایـــی لای خانی وەک پرۆژەیەک ســـەر هەڵدەدات 
و تێیـــدا دەوڵـــەت هـــۆکار و نەتـــەوە بەرەنجامە و 
لای حاجـــی پێچەوانـــە دەبێتەوە، نەتـــەوە بوونێکی 
پـــەرت و بێ قـــەوارەی هەیـــە و دەوڵـــەت فۆڕمی 
پـــێ دەبەخشـــێت و دەیپارێزێـــت و دەیخاتـــە ناو 
جیهانـــەوە. ئـــەم پرۆژەیـــەی ئاگایی کـــوردی لای 
خانی بـــە تراژیدیا و لای حاجیش بـــە تەواونەکراوی 
دەمێنێتەوە. لە ســـەرەتای ســـەدەی بیســـتەم لای 
ئەحمەد موختـــار دەوڵەت بـــەرەوە ئاوابوون دەچێت 
و چەمکـــی نیشـــتمان و خاکی کـــوردان جێگەی 
دەوڵـــەت دەگرێتەوە لە نـــاو جوگرافیایەکی خەیاڵیدا 
قانع،  نیهێلیـــزم دەچێـــت. لای  بـــەرەوە  و دواجار 
ژێـــر هەژموونیی  لە  بایەخی خۆی  دەوڵەت/نەتـــەوە 
چەمکـــی ململانێـــی چینـــەکان و ناچوونیەکـــی 
پێکهاتـــەی کۆمەڵـــگای کـــوردەواری ون دەکات و 
دواتـــر لای ئەویـــش بـــە نیهێلیزم کۆتایـــی دێت. 
ئەمەش نیشـــانەی پاشەکشـــێی پـــرۆژەی دەوڵەت/
نەتەوە یـــان هەمان دژبەری نێـــوان ئایدیای خودی 
نـــاو شـــیعرەکان و واقعی کۆمەڵـــگا. دواجار بێکەس 
پراکســـیس یان کردە دەکاتە جێگرەوەی دروشـــم، 
بەڵام هەر لە ســـنووری شـــیعر و هەمـــان ئاگایی 
خودیـــدا دەمێنێتەوە، ئەگەرچی ســـەرەتای پەڕینەوە 
ئاســـتێکی تریشدا  لە  نێوانخودی.  بەرەو سیاســـەتی 
سیاســـەتی کوردی کە ڕێکخـــراو و پارتەکان جڵەوی 
دەگرنە دەســـت، تەنانەت ئەم ئایدیـــا خودیانەش کە 
خۆی لـــە پرۆژەی دەوڵـــەت و بونیادنانـــی نەتەوەدا 
بەیـــان دەکات، ناکەن بە بەرنامەی سیاســـی و لە ناو 
سیاســـەتی ڕۆژدا دەکەونە ململانێ لـــە نێوان خۆیان 
زۆر زیاتر لـــە دژایەتی یان دیالـــۆگ لەگەڵ ئەویتر.
بزووتنەوەیەکـــی  گوتـــاری  وەک  ناســـیۆنالیزم    
خود-ئـــاگا بە خـــۆی کـــە گەرەکیەتی فـــۆڕم و 
نـــاوەرۆک بـــە کیانێکـــی زمانی و ڕوحی لەســـەر 
خاکێکـــی دیاریکـــراو یـــان نیشـــتمانێکی ویژدانی 
لە ســـنووری  کوردیـــدا  هـــزری  لە  ببەخشـــێت، 
خودێتیی شـــاعیرەکاندا دەمێنێتـــەوە و مانا و هزری 
ئازادیخـــوازی دەکەوێتـــە ژێر کاریگەریـــی ڕیتۆریکا 
و قاڵبە ئامـــادەکان. بۆ ئـــەوەی سیاســـەت بە مانا 
ڕادیکاڵەکـــەی یـــان نێوانخـــودی بەرهـــەم بێت و 
ئـــەو پەیوەندییە زاڵەی کە بەســـەر کوردیدا  بتوانێ 
ســـەپاوە،  تێک بشـــکێت و لە فۆڕمی نەتەوەدا خۆی 
دەربخات، پێویســـتە ببێت بە سیاســـەتی نێوانخودی 
و دیالۆگـــی نیوان خـــودە ئـــازادەکان، ئەمەش واتە 
“بەرەیەکـــی نەتەوەیی” کە دەکەوێتە ســـەروو فۆڕمی 
چوارچێوەی  لـــە  هەر  کـــە  حزبایەتی  باڵادەســـتی 
سیاســـەتی دیفاکتـــۆدا خـــۆی بەرهـــەم دێنێتەوە.

 پەراوێز:
* ئەم توێژینەوەیە پێشتر لە گۆڤاری زانکۆ بۆ زانستە 
مرۆڤایەتییەکانی زانکۆی سەلاحەدین بڵاو کراوەتەوە، 

بەڵام بە هۆی سنوورداربوونی گۆڤارەکە بە پێویستمان 
زانی لە گۆڤاری تیشک بڵاوی بکەینەوە کە سنووری 

بڵاوبوونەوەی تەنیا ناوەندە ئەکادیمییەکان نییە و 
بەردەنگەکانیشی زۆرتر لە رۆژهەڵاتی نیشتمانن.

** مامۆســـتا مەســـعود محەمەد لە وردبوونەوەیەکی 
لـــە کۆنـــدا، ژیانی  قووڵی فەلســـەفی پێـــی وایە 
مەعنـــەوی و عەقڵی کـــە تـــەواوکاری ژیانی مادییە 
و کاکڵـــی کوردبوون پێـــک دێنێت، لەســـەر چوار 
پایـــە دامـــەزراوە: یەکـــەم؛ مەلایەتی و زانســـتی 
ڕووت، دووەم؛ شـــێخایەتی و تەریقـــەت، ســـێیەم؛ 
ئـــەدەب و چـــوارەم؛ فۆلکلـــۆر و بەیـــت و گۆرانی 
 )٢٧٨  ،1٩٧٣ )محەمـــەد،  مەتـــەڵ.  و  پەنـــد  و 

سەرچاوەکان:
کوردی
کتێب:

عزەدیـــن   ،)1٩٨6( جـــاف  موختـــار  ئەحمـــەد، 
ــار  ــەد موختـ ــی ئەحمـ ــووڵ،  دیوانـ ــتەفا ڕەسـ مسـ
ـــەی  ـــی ناوچ ـــنبیری و لاوان ـــی ڕۆش ـــاف، ئەمیندارێت ج

ــدا. ــب، بەغـ ــەی الادیـ ــی، چاپخانـ ئۆتۆنۆمـ
ئەریســـتۆ )٢٠٠٩(، شـــیعر )پۆیەتیـــکا(، و: محەمـــەد 

کەمـــال، دەزگای ســـەردەم، ســـلێمانی.
ـــەس،  ـــەق بێک ـــی فای ـــەق )٢٠٠5(، دیوان ـــەس، فای بێک

ـــاراس. ـــەوەی ئ ـــنا، دەزگای بلاوکردن ـــد ئاش ـــا: ئومی ئ
جەعفـــەر عەلـــی، ناســـیۆنالیزم و ناســـیۆنالیزمی 
کـــوردی، چاپخانـــەی رەنـــج، ســـلێمانی، ٢٠٠٤.
حاجـــی قـــادری کۆیـــی )1٣٩٠( میـــران، ســـەردار 
حەمیـــد و شـــارەزا، کەریـــم موســـتەفا، دیوانـــی 
حاجـــی قـــادری کۆیـــی، بڵاوکـــەرەوەی کوردســـتان، 

ســـنە.
زیـــن،  و  مـــەم   ،)٢٠٠٨( ئەحمـــەدی  خانـــی، 
ئامادەکـــردن و پەراوێزنووســـینی هـــەژار، چاپـــی دووەم، 
ــر. ــاراس، هەولێـ ــەوەی ئـ ــاپ و بڵاوکردنـ دەزگای چـ
ـــەی  ـــدار، چاپخان ـــی دڵ ـــس، )٢5٧٣( دیوان ـــدار، یون دڵ

ـــر. ـــتان، هەولێ کوردس
ـــی و هاوشوناســـی؛  ـــوار )٢٠٠٤(، هاوکات ســـیوەیلی، رێب
ــیعری  ــە شـ ــای “کات” لـ ــۆ مانـ ــەک بـ خوێندنەوەیـ
حاجـــی قـــادری کۆیـــی دا، دەزگەهـــا ســـپیرێز یـــا 

چـــاپ و وەشـــانێ، دهـــۆک.
ــیعری:  ــی شـ ــزاد )٢٠1٢( زمانـ ــادر، خانـ ــی قـ عەلـ
حاجـــی قـــادری کۆیـــی و مەحـــوی و شـــێخ رەزای 
کـــوردی،  ئەکادیمیـــای  بڵاوکـــراوەی  تاڵەبانـــی، 

ــر. هەولێـ
قانع، )٢٠1٤( دیوانی قانع: شـــاعیری چەوســـاوەکانی 
کوردســـتان، کۆکردنـــەوەی بورهان قانـــع، چاپ و 

ســـلێمانی. چوارچرا،  بڵاوکردنەوەی 
قانـــع، مەریـــوان وریـــا )٢٠٠5(، ناســـیۆنالیزم و 
ســـەفەر: کـــورد لـــە دیاســـپۆرا، لـــە بڵاوکراوەکانـــی 

ــلێمانی. ــد، سـ ــدی رەهەنـ نێوەنـ
مەکیاڤیللـــی، نیکۆلـــۆ،)1٩٨٢(، میـــر، و: حســـین 
عـــارف، ئەمیندارێتـــی رۆشـــنبیری و لاوان، بەغـــداد.
محەمـــەد، مەســـعوود، )٢٠1٠( کەوچکێـــک شـــەکر 
بـــۆ قـــاوەی تـــاڵ، دەزگای چـــاپ و بڵاوکردنـــەوەی 

ئـــاراس، هەولێـــر.
ـــی،  ـــادری کۆی محەمـــەد، مەســـعود، )1٩٧٣( حاجـــی ق
ـــاری  ـــۆڕی زانی ـــی ک ـــە چاپکراوەکان ـــەم، ل ـــی یەک بەش

ـــدا، 1٩٧٣. ـــورد، بەغ ک
ـــی،  ـــادری کۆی محەمـــەد، مەســـعود، )1٩٧٤( حاجـــی ق
بەشـــی دووەم، لـــە چاپکراوەکانـــی کـــۆڕی زانیـــاری 

ـــدا، 1٩٧٣. ـــورد، بەغ ک
مــەلا کەریــم، محمــدی )٢٠٠٨( دوو بابــەت لەبــارەی 
ــی ٢،  ــەوە، چاپ ــادری کۆی ــی ق ــیعری حاج ــر و ش بی

ــر. ــاراس، هەولێ ــەوەی ئ ــاپ و بڵاوکردن دەزگای چ
نەبــەز جەمــال )٢٠٠٢(، بیــری نەتەوەییی کــوردی، چ ٢، 

بڵاوکــراوەی بنکــەی کوردنامــە، لەندەن.
نەبـــەز، جەمـــال )1٩٨5(، دۆزی ناســـیۆنالی کـــورد، 

بنکـــەی ئـــازاد، ســـتۆکهۆڵم.
نەبــەز، جەمــال )٢٠٠٨(، کۆبــەرهەرهەم ژمــارە ٨، 
ــی کــوردی، چاپــی  ــای زمان وشــەنامەیەکی ئیتیمۆلۆژی

ــوون. ــەڕی کوردب ــی، ماڵپ ــەم ئیلکترۆن یەک
کــوردی:  پێوەندارێتــی   )1٩٨6( جەمــال  نەبــەز، 
ــەی  ــە؟ بنک ــای چی ــوون مان ــە و کوردب ــی ی ــورد ك ک

چاپەمەنــی ئــازاد، ســتۆکهۆڵم.
هێمــن )٢٠٠٣( بارگــەی یــاران، بەرگــی یەکــەم، 

ئــاراس، هەولێــر. دەزگای 
ـــی، چـــاپ و  ـــی هێمـــن موکریان هێمـــن، )٢٧٠٨( دیوان

پەخشـــی چوارچـــرا، ســـلێمانی.
وەلـــی،  عەببـــاس، )٢٠٠1(، کـــوردەکان و ئەوانیتریـــان: 
هەویـــەت و سیاســـەتی پارچەپارچەبـــوو،  و: نەزەنـــد 
ـــد،  ـــدی رەهەن ـــی و هاشـــم ئەحمـــەدزادە، ناوەن بەگیخان

ـــوئید. س
گۆڤاری زانستی:

ســەرەتای  و  قانیــع   ،)٢٠٠5( بەختیــار  عەلــی، 
ســەرهەڵدانی مۆڕاڵــی ناسیۆنالیســتی دەستنیشــانکردنی 
تــەوەرەکان ســەردەمی ڕەخنــە، ژمــارە ٢، دەزگای 

ســەردەم، ســلێمانی.
ناســیۆنالیزم/کوردایەتی:   )1٩٩٧( فــارووق،  ڕەفیــق، 
ــدی  ــد، ناوەن ــاری ڕەهەن ــوێ، گۆڤ ــی ن ــەرەو پاردایم ب
ڕەهەنــد بــۆ لێکۆڵینــەوەی کــوردی،  ســتۆکهۆڵم ،  

ژمــارە ٢، 1٩٩٧.
رێنــان، ئیرنســت، )٢٠٠1(، نەتــەوە چییــە، و: حەســەن 

قــازی،  رەهەنــد، ژ، 1٢-1٣، ســتۆکهۆڵم.
ڕۆژنامە:

ــارەی شــیعر،  حەمــە ســەعید حەســەن، )٢٠٢٢( دەرب
ــی ٢٠٢٢/٨/٢٠  ــر، ژ: ٣٨٩٩، ڕێکەوت ــەی هەولێ رۆژنام

ل 1٠.
ــارە  ــا، ژم ــەی میدی ــال )٢٠٠5(، رۆژنام ــەز، جەم نەب

.٢٠٠5/٧/1٢ ڕێکەوتــی   ،1٩٩
سایت: 

کوردســـتان  ناوهێنانی  بەهۆی  عوســـمان،  بایدەمیر، 
مووچەبڕ کـــرا. ڕێکەوتی ســـەردان ٢٠٢٢/٢/٢٤

https://www.rudaw.net/sorani/mid-
dleeast/turkey/16012018
ناخودئاگای  بەختیار، زمانی کـــوردی و  ســـەجادی، 

٢٠٢٣/٢/٢ ســـەردانیکردن  ڕێکەوتی  سوژە، 
https://hawcharkh.

 /net/18/05/2020/1239

کتێبی عەرەبی:
ادونیـــس، )1٩٨٧(، مقدمة لشـــعر العربي، دار العودة، 

بیروت.  ، ط ٣ 
ارسطوطالیس )1٩5٣( فن الشـــعر، ت: عبد الرحمن 

القاهرة. المصریة،  النهضـــة  مکتبة  بدوي، 
أفلاطون )1٩٩٤( المحاورات الکاملة، ت: شـــوقي داود 

للنشـــر والتوزیع، بیروت. تمراز، الاهلیة 
افلاطـــون )٢٠1٧(، ت: فؤاد زکریا دراســـة والترجمة، 

المتحدة. المملکة  الهنداوي،  مؤسســـة 
العربیة،  القومیـــة  )1٩٨٧( حول  الحصري، ســـاطع، 

بیروت. العربیـــة،  الوحدة  مرکز دراســـات 
الیوســـف، ســـمیر )٢٠٠٧( حکایة افلاطون والشعراء، 

بیروت. الفارابي،  دار 
اندرســـن وجیلنر و الاخرون )1٩٩5(، القومیة: مرض 

العصر ام خلاصە، دار الســـاقي، بیروت.
المتخیلة،  المجتماعات  بندیکت، )1٩٩٩(  اندرســـون، 
للترجمة،  القومي  المشـــروع  الشـــرقاوي،  محمد  ت: 

هرة. لقا ا
انیـــس، ابراهیـــم )1٩٧٠٩( اللغـــة بیـــن القومیة 

والعالمیـــة، دار المعـــارف، القاهـــرة.
دیـــکارت   )1٩٨٨( لویـــس  رودیـــس  جنفیـــاف، 
والعقلانیة، ت: عبدة الحلو، منشـــورات عویدات، ط٤، 

یس.  ر با بیروت-
جوزیـــف، جـــون )٢٠٠٧( اللغة واللهویـــة، ت: عبد 

النـــور خرافـــي، عالم المعرفـــة، الکویت،
ســـعید، توفیق، )٢٠٠٢(، في ماهیة اللغة وفلســـفة 

بیروت. الجامعیة،  المؤسســـة  التأویل، 
عـــادل، مصطفـــی )٢٠٠٧( فهم الفهـــم: مدخل الی 

هیرمنیوطیقا، رؤیة للنشـــر والتوزیـــع، القاهرة.
فوکو، میشـــیل )1٩٩٠(، الکلمات والاشیاء، ت: مطاع 

بیروت. القومي،  النمـــاء  مرکز  والاخرون،  الصفدي 
قطوس، بســـام موسی )٢٠٢1( الفلســـفة والشعر: أي 

علاقـــة؟ وزارة الثقافة، عمان.
مـــکاوی، عبد الغفار )٢٠1٧( شـــعر وفکر: دراســـات 
في الادب والفلســـفة، مؤسســـة الهنـــداوي، المملکة 

. ة لمتحد ا
هابرمـــاس، یورغن )٢٠٠1(، المعرفـــة والمصلحة، ت: 

حسن ســـقر، منشـــورات الجمل، کولونیا،
والعلـــم  التقنیـــة   )1٩٩٩( یورغیـــن  هابرمـــاس، 
کأیدیولوجیـــا، ت: الیاس حاجوج، منشـــوارت، وزارت 

دمشـــق. الثقافة، 
هایدغـــر، مارتن، )٢٠٠٣( اصل العمـــل الفني، ت: ابو 

گۆڤارێکی شیکارانەی کۆمەڵایەتی ـ سیاسییە  ژمارە ٧1  ساڵی بیست و شەشەم  پاییز و زستانی ٢٧٢٤ ٨٨



العید دودو، منشـــورات الجمل، بیروت.
هبرماس، یورغـــن )٢٠٢٠( نظریة الفعـــل التواصلي، 
عقلانیـــة الفعل وعقلنیـــة الاجتماعیـــة، ت: فتحي 
المســـکیني، المجلد الاول، المرکـــز العربي للابحاث 

الدوحة. السیاســـات،  ودارسة 
هرتـز، فردریـک )٢٠11( القومیة في السیاسـة والتاریخ، 

ت: عبدالکریـم احمـد، وزارة الثقافة، القاهرة.
هوبزبـــاوم، اریک،  )٢٠11( عصـــر الامبراطوریة، ت: 
فایـــز الصیاغ، المنظمـــة العربیة للترجمـــة، بیروت.

هوبزبـــاوم، اریـــک، )٢٠٠٧( عصر الثـــورة، ت: فایز 
الصیـــاغ، المنظمـــة العربیة للترجمـــة، بیروت.

هوبزباوم، اریک، )٢٠٠٨( عصـــر ر  أس المال، ت: فایز 
بیروت. للترجمة،  العربیـــة  المنظمة  الصیاغ، 

هیجـل )٢٠٠٧(، موسـوعة العلـوم الفلسـفیة، ت: امـام 
عبـد الفتـاح امـام، دار التنویـر للطباعة والنشـر، بیروت.

فارسی:
ابـــاذری،  یوســـف، )1٣٨٩( خرد جامعەشناســـی، 

نو. تهران، نشـــر طـــرح 
افلاطـــون )1٣٨٠( )دورەء آثار(، جمهوری، ت: محمد 
حســـن لطفی، جلد دوم، شرکت ســـهامی انتشارات 

تهران.  ،٣ چ  خوارزمی، 
باربییە، موریـــس )1٣٨6( مدرنیتەی سیاســـی، ت: 

تهران. آگـــە،  نشـــر  احمدی،  حبدالوهاب 
جامعەشناســـی،ت:  نظریە   ،)1٣٩٣( جـــورج،  ریتزر، 

نی. نشـــر  تهران،  نایبی،  هوشـــنگ 
میلر، پیتر)1٣٨٤( سوژە، اســـتیلا و قدرت، ت: نیکو 

سرخوش و افشـــین جهاندیدە، نشر نی، تهران.
هابرمـــاس، یورگـــن، )1٣٨6( کنـــش ارتباطی، )دو 
جلد( ت: کمال پولادی، موسســـە انتشـــاراتی روزنامە 

ن. یرا ا
از  یورگن، کهـــون، لارنـــس، )1٣٨٤(  هابرمـــاس، 
مدرنیسم تا پســـت مدرنیســـم، متن های برگزیدە، 
ویراســـتار عبد الکریم رشـــیدیان، چاپ ٤، نشر نی، 

 . ن ا تهر
هابرماس:معرفـــی   ،)1٣٩٣( اوث  ویلیـــام  وایـــت، 
انتقادی، ت: لیلال جوافشـــانی و حســـن چاوشیان، 

تهران. اختران،  نشـــر 

گۆڤاری زانستی
حاجـــی بیگلـــو، )1٣٩٧( محمدهادی و مســـگری، 
احمـــد علیاکبر، نســـبت زبان و منطق در فلســـفە 
هگل، فلسفه، سال ٤6 ، شـــماره ٢، پاییز و زمستان.
ذاکری، مهدی و حســـینی ، سید مصطفی، )1٣٩٣(، 
ســـرل و مســـئلە آگاهی، فصلنامەی علمی پژوهشی 
فلســـفە و الاهیات، سال 1٩، شـــمارە 1، بهار، تهران.
فرجـــی، علیرضـــا و کریمـــی، عظیـــم  )1٤٠1( 
بررســـی و تطبیق نقش زبان در اندیشـــة هوســـرل 
و ویتگنشـــتاین، دوفصلنامـــة علمـــی پژوهشـــهای 
مابعدالطبیعی، ســـال ٣، شـــماره 5، بهار و تابستان، 

خوارزمی.  دانشـــگاە 

